
SKATTEREKNESKAPEN 2012     
 
 
Tilråding: 
 
Herøy kommunestyre tek skatterekneskapen 2012 til vitande. 
 
 
 

 

 

 
 
 
 
 
 
 
 
Særutskrift: 
 
Skatteoppkrevjaren i Herøy 
Kontrollutvalet i Herøy 
Skatt Midt-Norge 

Vedlegg: 
 
Herøy kommune, Kontrollutvalet, Uttale i sak 09/13. 
Skatt Midt-Norge, Kontrollrapport 2012 vedkomande skatteoppkrevjarfunksjonen i 
Herøy kommune. 
Skatteoppkrevjaren i Herøy, Årsmelding 2012 og Årsrekneskap 2012. 
Nordre Sunnmøre kemnerkontor, Årsmelding interkommunal arbeidsgjevarkontroll. 
 
Saksopplysningar: 
 
Skatterekneskapen for 2012 syner ein total skatteinngang i Herøy kr 1 520 165 300. 
Dette er ei auke med kr 218 871 750 samanlikna med 2011.  
 
Det vart innbetalt skatt frå personlege skattytarar kr 800 515 942. Dette er ei auke 
med kr 104 194 688 eller 15,0 % samanlikna med 2011.  
Skatt frå upersonlege skattytarar (selskapsskatten) vart kr 379 781 486, ei auke med 
kr 77 984 465 eller 25,8 % samanlikna med 2011.  
Det vart innkravd arbeidsgjevaravgift kr 336 618 504, ei auke med kr 42 966 865 
eller 14,6 % frå 2011.  
 
Herøy kommune sin del av skatteinngangen i 2012 er kr 242 141 463. Dette er ei 
auke med kr 28 052 061eller 13,1 % frå 2011. 
 
Skatteinngangen vart i 2012 høgare enn kommunen hadde budsjettert med i sitt 
budsjett for 2012. Kommunen hadde i utgangspunktet budsjettert med ein 
skatteinngang på 217,5 mill.kr, men budsjettet vart seinare korrigert til 240,0 mill.kr i 
desember 2012. 
 
Det er i 2012 halde arbeidsgjevarkontroll hjå 3,4 % av arbeidsgjevarane i 
kommunen. Dette er ein vesentleg forbetring samanlikna med 2011, då berre 0,9 % 
av arbeidsgjevarane vart kontrollerte.  
Kontrollfrekvensen er framleis ikkje høg nok til å tilfredstille kravet til kontrollfrekvens  
som er 5,0 %. 
 
Det vert synt til årsmelding 2012 for meir detaljerte opplysningar. 
 
Vurdering og konklusjon: 
 
Skatterekneskapen er ført etter gjeldande regelverk, og skatteinngangen til 
kommunen i 2012 er den beste kommunen nokon gong har hatt.  
 
Skatteinngangen syner ein god vekst på alle dei store skatteartane; 
arbeidsgjevaravgift, skatt frå personlege skattytarar, og skatt frå upersonlege 
skattytarar (selskapsskatten). Særleg positivt for kommunen er den sterke veksten i 
skatt frå personlege skattytarar. Det er frå denne skattearten at kommunen får det 
aller meste av sine skatteinntekter.  
 
Restanseutviklinga er og i hovudsak positiv. Skatteoppkrevjaren i Herøy hadde ved 
årsskiftet uteståande krav kr 14 872 481. Restansen er redusert med kr 2 581 432 
samanlikna med førre år. Når det gjeld effektiviteten i innkrevjinga, så er alle 
resultatkrav som er sett av Skatt Midt-Norge oppfylt. 

Arbeidet med arbeidsgjevarkontrollen oppfyller heller ikkje i 2012 kravet til kontroll av 
5,0 % av arbeidsgjevarane i kommunen. Det vart i 2012 halde kontroll hjå 3,4 % av 
arbeidsgjevarane i kommunen, ein sterk vekst samanlikna med 2011, då resultatet 
vart 0,9 %.  
Arbeidsgjevarkontrollen vert utført av ei interkommunal kontrollordning administrert 
av Nordre Sunnmøre kemnerkontor i Ålesund. Herøy kommune kjøper 
kontrolltenester tilsvarande 0,5 årsverk frå denne kontrollordninga. Ein har som ei 
klar målsetjing å klare kravet med dei ressursar ein er tildelt, men knappe ressursar 
gjer ein sårbar for fråvær grunna sjukdom og andre vakansar.  
   
Konsekvensar for folkehelse: 
 
Ingen. 
 
Konsekvensar for beredskap: 
 
Ingen. 
 
Konsekvensar for drift: 
 
Ingen. 
 
 
 
Fosnavåg, 26.07.2013 
 
 
 
Erlend Krumsvik Jan Driveklepp 
Rådmann Skatteoppkrevjar 
 
 
Sakshandsamar: Jan Driveklepp 

Utvalsaksnr Utval Møtedato 

133/13 Formannskapet 20.08.2013 

 Kommunestyret 29.08.2013 
 
 
 
REGULERINGSENDRING FOR VÅGSHOLMEN - SLUTTBEHANDLING     
 
 
Tilråding: 
 
Herøy kommunestyre vedtek med heimel i plan- og bygningslovens § 12-12, å 
eigengodkjenne ”Reguleringsendring for Vågsholmen”, med plankart 
reguleringsføresegner og planomtale, sist revidert 23.04.2013. 
 
Dette er eit enkeltvedtak som kan påklagast jamfør plan- og bygningsloven § 1-9 og 
forvaltningsloven kapitel VI innan 3 veker frå kunngjering. 
 
 
 

 

 

 
 
 
 
 
 
 
 
Særutskrift: 

- Utviklingsavdelinga  

Vedlegg: 
 
01 – Plankart  
02 -  Føresegner  
03 -  Planomtale med vedlegg 
04 -  F-sak 6/13 – Vedtak om offentleg ettersyn  
05 -  Innspel til planarbeidet  
 
 
 
Saksopplysningar: 
På vegne av tiltakshavar Vågsholmen Utvikling AS har konsulentfirma AG Plan & 
Arkitektur AS utarbeidd forslag til detaljplan etter PBL § 12-3. Planforslaget medfører 
reguleringsendring for deler av godkjent reguleringsplan «Reguleringsplan for 
Vågsholmen (Plan Id 201002), vedteken 25.2.2012, K-sak 23/10».  
 
Tiltaket er tidlegare vurdert etter “Forskrift om konsekvensutgreiing” etter plan- og 
bygningslova. Ein har konkludert med at planlagde tiltak ikkje har så vesentlege 
konsekvensar for miljø og samfunn at planprogram og/eller konsekvensanalyse er 
naudsynte i denne saka. Det vert her vist til «varsel om oppstart av planarbeid» og 
dei vurderingane som blei gjort i samband med handsaming av denne søknaden. 
 
I hovudsak ynskjer tiltakshavar Vågsholmen Utvikling AS med dette planforslaget å 
endre blant anna den regulerte vegstandarden/linjeføringa i eksisterande plan for 
Vågsholmen, slik at denne er i samsvar med dei krava som PBL set for tilkomst. 
Skal vegane i områda stette krava må lastebil vere dimensjonerande køyretøy – 
både for køyrevegar og areal til snuplass. Målet med planframlegget er å justere 
vegstandarden for veg T2 ved at snuplass vert dimensjonert for lastebil, at linjeføring 
og vegstandard for veg T3 vert endra slik at vegen tilfredstille tilkomst for 
renovasjonsbil og utrykkingskøyretøy. Vidare skal vegen inkludere sideareal til 
vegskråning/del av grøft. Samtidig ønskjer tiltakshavar å flytte snuplassen på T3 då 
større snuplass vil gjere for store inngrep i tilgrensande tomter i forhold til 
tomtebreidda. Dette medfører då reduksjon av arealet Fr1 (no regulert stort 1,9 daa). 
 
Endringar av gjeldande reguleringsplan 
Planområdet gjeld reguleringsendring av no regulert bustadveg – vegane T2, T3 
samt fortau T4. Veg T1 Bru er ikkje teken med i planen no. I gjeldande 
reguleringsplan inngår ikkje «anna trafikkareal» til vegskråning/del av grøft. 
Endring av vegtrase og vegstandard medfører at tilgrensande byggjeareal sine 
grenser vert tilsvarande justert. Prinsippet for fastsetting av byggegrense langs 
vegane vert endra som følgje av planjusteringa. Fastsette føresegner knytt til 
byggeareal vert ikkje endra. Som følgje av endra veg T3 vert regulert friområde leik 
redusert grunna ny plassering av snuplass. Fortau er avslutta ved avkøyrsle nord om 
naustområde B6. 
 
Planprosess  
AG Plan og Arkitektur AS søkte på vegne av Vågsholmen Utvikling AS om løyve til 
oppstart av planarbeid i april 2012. Herøy formannskap handsama søknaden i møte 
5.6.2012. Formannskapet gjekk i møtet inn for at det kan setjast i gong planarbeid 
for reguleringsendring av reguleringsplan for Vågsholmen. 

Vidare blei det varsla oppstart av planarbeidet med annonse i avisa Vestlandsnytt og 
på kommunen sine nettsider. Det blei sendt skriv til berørte partar 29.6.2012, med 
frist for innspel vart sett til 30.8.2012. Det kom inn til saman ni (9) 
merknader/innspel, viser elles til punkt 8 i planomtalen. 
Etter avklaringar med Herøy kommune, kom ein fram til medverknad med 
barnerepresentant Camilla Storøy Pettersen var aktuelt i denne saka. 
 
Planforslaget har no vore ute til offentleg ettersyn / høyring i 6 veker, og samstundes 
vore sendt aktuelle høyringsorgan til uttale. Private partar som blir råka av 
planforslaget er varsla i eige skriv og har soleis fått høve til å kome med innspel til 
planarbeidet.  
 
Gjennom høyringsperioden har det kome ikkje kome innspel til planarbeidet.  
 
Følgjande offentlege instansar har meldt om at dei ikkje merknader til planforslaget:  
 

 Noregs vassdrags- og energidirektorat (NVE) 

 Statens Vegvesen 

 Møre og Romsdal fylkeskommune 

 Fylkesmannen i Møre og Romsdal 
 
 
Barn- og unge:  
Rådmannen viser til at flyttinga av snuplassen slik den er skissert i planframlegget, 
medfører endringar for «Friområde Leik» i gjeldande plan. Arealet vert redusert frå 
1,9 daa til 1,6 daa. Storleiken på leikearealet ligg framleis innanfor kravet i 
kommuneplanen sin arealdel (1,5 daa). 
 
Rådmannen er samd i konsulent sine vurderingar kring arronderinga av arealet, og 
ser framleis det slik at etablering av tilrettelagde leikeareal, som ballplass, område 
for leikeapparat mv kunne få gode løysingar. Denne forma for utvikling av leikeareal i 
eit sentrumsnært område vil vere positivt i høve tilrettelegging for variert leik og 
opphald for born- og unge. I planomtalen er det også dokumentert at konsulent har 
drøfta dei noverande løysingane med kommunen sin Barnerepresentant undervegs i 
planarbeidet.   
 
Gjennom vedtak om offentleg ettersyn blei det sagt at leikearealet innanfor 
planområdet skal vere felles privat areal, nærare bestemt for enkelte av 
byggjeområda på Vågsholmen.  
På denne måten meiner rådmannen at behova til barn og unge i det komande 
private bustadområdet blir ivareteke på ein tilfredstillande måte. Når det gjeld dei 
offentlege interessene viser rådmannen til dei øvrige areala som er avsett til 
friområdet i gjeldande plan, og at desse områda gir god tilgong for rekreasjon, 
friluftsliv og kontakt med sjøfronten i sentrum.    
 
Infrastruktur og samfunnstryggleik:  
Planforslaget vil danne grunnlaget for ein infrastruktur som gjer det mogleg med ein 
tilfredstillande tilkomst for større køyretøy på Vågsholmen. Det er i planforslaget 
utarbeidd ROS- analyse og det er gjort konkrete vurderingar kring kva høgde som 
skal vere på vegnivå i høve framtidige estimat for havnivåstigning og 
bølgjepåverknader i dette området. Rådmannen vurderer plangrepa i dette 
reguleringsforslaget til å vere positivt i høve ein berekraftig og betre tilgjengeleg 
infrastruktur på Vågsholmen.  

Ein vil understreke at det allereie er starta opp forhandlingar om utbyggingsavtale 
mellom kommunen og Vågsholmen Utvikling AS (Utbyggingselskap), og at nærare 
detaljar kring infrastruktur vil kome fram gjennom politisk behandlinga av sjølve 
avtalen med tilhøyrande vedlegg.  
 
Areal og sentrumsutvikling:  
Dei resterande områda på Vågsholmen som ikkje inngår i denne reguleringsplan,  
er i dag regulert gjennom ein gjeldande reguleringsplan for Vågsholmen.  
Samla opnar denne planen opp for vesentleg meir bustadbygging enn dagens 
situasjon, og ein vil gjennom utbygging i høve reguleringsplanane oppleve ei 
vesentleg endring av området på Vågsholmen. Rådmannen vil understreke at denne 
reguleringsplan vil danne grunnlaget for ei utbygging av byggjeareala på 
Vågsholmen, som vil bidra til ei vesentleg styrking av bustadtilbodet i Fosnavåg 
sentrum. Rådmannen vurderer realisering av desse planane til å vere i tråd med mål 
og strategiar i gjeldande samfunnsplan, som både ynskjer eit høgare aktivitetsnivå i 
dagens områder rundt hamna og ei styrking av bustadtilbodet i sentrum.   
 
Naturmangfald:  
Ein har vurdert planforslaget opp mot prinsippa i naturmangfaldslova og i høve 
tilgjengeleg kunnskap i Direktoratet for naturforvaltning sin database. Så langt ein 
kan sjå er ikkje planforslaget i konflikt med prioriterte artar, utvalte naturtypar eller 
områder med særskilt sårbare økosystem. 
 
Konsekvensar for folkehelse: 
Betre tilgjengelege vegareal og betre tilhøve for framkomst er vurdert til å vere 
positivt for folkehelse. Det blir lagt til rette for fortau som skal kunne kople dei mjuke 
trafikantane til friområda langs sjøfronten.  
 
Konsekvensar for beredskap: 
Utbygging av infrastruktur i tråd med reguleringsplan vil gi betre tilhøve for 
uttrykningskøyretøy enn dagens plan, og er vurdert til å forbetre tilhøva i høve 
beredskap for denne delen av sentrum.   
 
Konsekvensar for drift: 
Hovudinfrastruktur i området er regulert som offentleg areal. Nye tekniske anlegg 
som skal vere offentlege vil medføre auka utgifter til drift og vedlikehald for 
kommunen. Det starta opp forhandlingar om utbyggingsavtale mellom kommunen og 
utbyggingsselskap i området. Ein føreset at nærare detaljar kring kostnader kring 
desse momenta vert å kome attende til ved evt kommunal overtaking av tekniske 
anlegg.   
 
 
Konklusjon: 
Rådmannen vurderer planforslaget til å vere godt gjennomarbeidt og i samsvar med 
dei prosessuelle og formelle krava i plan- og bygningslova (PBL 2008). Planforslaget 
har no vore ut til offentleg ettersyn / høyring og private og offentlege partar fått høve 
til å medverke i planarbeidet. Når det gjeld innhaldet i planforslaget viser rådmannen 
til det som går fram av plankart, føresegner og planomtale med tilhøyrande vedlegg. 
 
Rådmannen viser til at det i eksisterande reguleringsplan ligg eit vesentleg «ikkje-
utnytta» potensiale for utbygging av eit variert og sentrumsnært bustadtilbod på 
Vågsholmen.  

Med tanke på framtidig sentrumsutvikling og moglegheiter for å skape fleire bustader 
og meir aktivitet i bysentrum, ser rådmannen det som positivt at ein no, gjennom 
denne reguleringsplanen og seinare utbyggingsavtale, kan danne ein infrastruktur 
som kan gjere det mogleg å løyse ut ei større utbygging av bustader og kombinerte 
arealformål på Vågsholmen. Ei slik utvikling vil vere i tråd med målsettingar og 
strategiar som er vedteke i samfunnsdelen av kommuneplanen, og vil på sikt kunne 
styrke bustadtilbodet og kunne auke aktivitetsnivået i sentrum på sikt.  
 
Ein vil avslutningsvis peike på at brua mellom Notaneset og Vågsholmen ikkje er ein 
del av dette planforslaget, og at det ikkje ligg føre rekkjefølgjekrav om oppgradering 
av brua som følgje av dette planforslaget. Så langt ein kan sjå ligg det heller ikkje 
inne krav til oppgradering av brua i gjeldande (dagens) reguleringsplan for 
Vågsholmen.  Momenta knytt til den aktuelle brua har tidlegare vore drøfta i 
samband med oppstart av planarbeid, og Formannskapet har vedteke at brua ikkje 
skal vere eit tema i denne reguleringsendringa. Rådmannen vurderer det slik at 
spørsmål kring brua er noko ein må kome attende til ved eit evt seinare høve, 
dersom dette blir eit aktuelt tema som følgje av utbygging i området.   
 
Med bakgrunn i denne saksframstillinga og med tilvising til planforslaget og dei 
innkomne innspela, vil rådmannen rå til at det vert gjort følgjande vedtak: 
 
Herøy kommunestyre vedtek med heimel i plan- og bygningslovens § 12-12, å 
eigengodkjenne ”Reguleringsendring for Vågsholmen”, med plankart 
reguleringsføresegner og planomtale, sist revidert 23.04.2013. 
 
Dette er eit enkeltvedtak som kan påklagast jamfør plan- og bygningsloven § 
1-9 og forvaltningsloven kapitel VI innan 3 veker frå kunngjering. 
 
 
Fosnavåg, 08.06.2013 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Aleksander Zahl Tarberg 

__________________________________________________________________________________________ 
 AG Plan og Arkitektur AS     

REGULERINGSENDRING (detaljplan i hht. PBL § 12-3) FOR 
«VÅGSHOLMEN» 
 

Nasjonal arealplan-ID: Kartnr. i kartarkivskap nr. 1 Eigengodkjenningsdato Eigengodkjend av: 

1515201262    xx.xx.2013  Herøy kommunestyre 

 
§§ 1-3 GENERELT 
§ 1 - GYLDIGHEITSOMRÅDE 
Reguleringsføresegnene gjeld for området som på plankartet er vist med reguleringsgrenser. 
Innanfor desse grensene skal areala nyttast - og bygningane plasserast - slik som planen 
(plankartet og føresegnene) fastset.  
 

§ 2 - ANDRE BESTEMMINGAR 
Desse føresegnene kjem i tillegg til dei til ei kvar tid gjeldande sentrale og kommunale lover 
og føresegner. 
 

§ 3 - PRIVATRETTSLEGE AVTALAR 
Etter at denne reguleringsplanen med tilhøyrande føresegner er gjort gjeldande, kan det ikkje 
gjerast privatrettslege avtalar som er i strid med planen. 

 
§ 4 - REGULERINGSFØREMÅL 
Arealet innanfor reguleringsgrensene skal nyttast i samsvar med pbl til følgjande føremål slik: 
 
Bygningar og anlegg (PBL. § 12-5, nr. 1) 

- Bustader, frittliggjande (B1-B3) 
- Bustader, konsentrert (B4-B5) 
- Anna kommunalteknisk anlegg (Sp5) 
- Småbåtanlegg, land (Sp1-Sp2) 
- Naust (B6) 
- Leikeplass (LEIK) 
 

Samferdselsanlegg og teknisk infrastruktur (PBL. § 12-5, nr. 2) 
- Køyreveg (T2-T3) 
- Fortau (T4) 
- Gangsti (T5) 
- Annan veggrunn, tekniske anlegg 

 
Grøntstruktur (PBL. § 12-5, nr. 3) 

- Friområde (Fr2) 
 
Bruk og vern av sjø og vassdrag med tilhøyrande strandsone (PBL. § 12-5, nr. 6) 

- Småbåthamn (Sp3) 
 

§ 5 – AREALBRUK 
 
a. For grad av utnytting av tomtene, viser til vedtekne føresegner for gjeldande plan. 

 
b. Bygg skal plasserast innanfor byggeområde og eventuelle byggegrenser i 

reguleringsplanen. 
 

§ 6 – BYGNINGAR OG ANLEGG (PBL. § 12-5, nr. 1) 
 

a. Bustader, frittliggjande (B1-B3). 

b. Bustader, konsentrert (B4-B5). 
c. Anna kommunalteknisk anlegg (Sp5). 
d. Småbåtanlegg, land (Sp1-Sp2). 
e. Naust (B6). 
g. Bustad/kontor (B6). 
 
For bruk av ovannemnde område a. – e, samt g. viser desse føresegnene til vedtekne 
føresegner gjeldande for reguleringsplanen «Vågsholmen» Planidentifikasjon 201002 
vedteken 25.2.2010.  
 
f. Leikeplass (LEIK) 
Leikeplass, på plankartet merka f_LEIK, er felles privat for eigedomane innanfor 
bustadområda B1, B2 og B3.  
 

§ 7 – SAMFERDSELSANLEGG OG TEKNISK INFRASTRUKTUR (pbl . § 12-5, 
nr.2) 

I trafikkområde skal det byggjast: 
- køyreveg med tilhøyrande grøft (T2-T3) 
- fortau (T4) 
- gangveg/trappesti (T8) 
- annan veggrunn, tekniske anlegg 
 
Køyreveg skal ha minstehøgde lik kote 2,59 (senterlinje veg). 
 
I vegareal kan det også leggjast VA-leidningar, EL-, tele- og fiberkablar. 

 
«T2» og «T3» er område for offentleg trafikk, køyreveg. 
«T4» er område for offentleg trafikk, fortau. 
«T8» er område for offentleg trafikk, gangveg/trappesti. 
 
I tillegg til vist trafikkareal kjem nødvendig areal til vegskjeringar og fyllingar som kan leggast 
på tomtegrunn/tilstøytande naboareal, jf. pbl. kap 16.  

 
I vegkryss skal areal ikkje nyttast slik at det på noko tidspunkt hindrar fri sikt. Areal innanfor 
frisiktsoner skal planerast ned til 0,5 m over tilgrensande vegar sitt nivå.  

 
I avkøyrsler som kryssar fortau «T4» skal det nyttast seinka kantstein, min høgdeskilnad lik 2 
cm mellom køyreveg og fortau. 

 
§ 8 – GRØNTSTRUKTUR (PBL . § 12-5, nr.3) 
Friområde (Fr2): 
For bruk av området «Fr2» viser vi til vedtekne føresegner i gjeldande plan. 

 
§ 9 – KRAV OM REKKJEFØLGJE (PBL. § 12-7 nr. 10) 

1. Køyreveg «T2» med fortau «T4» skal ferdigstillast samtidig med det av område «B4», 
«B5» eller «B7» som først vert bygd ut. 

2. Køyreveg «T3» skal ferdigstillast samstundes med «B1». 
3. Pumpestasjon/tilkopling til kommunalt avløpsnett skal vere på plass før ny utbygging 

startar. For område B1 er kravet før bustadhus vert ferdigstilt/tekne i bruk. 
4. Det skal takast prøver av grunn før utbygging kan starte. 
5. Leikeplassen «f_LEIK» skal opparbeidast med og ferdigstillast samstundes med 

utbygginga av infrastrukturen i området. 

Plan godkjent av Herøy kommunestyret i K-sak _____/13, i møte ____._____.2013.  
 
 
 
 
Fosnavåg, _____. ____.2013 
  
 
  
 
__________________     
Arnulf Goksøyr  
Ordførar       































































































































































































 

 
Utviklingsavdelinga 

 

SAKSFRAMLEGG 

 - 
 

Sakshandsamar: AZT Arkivsaknr: 2012/24 
    Arkiv: L12 

                              
 

Utvalsaksnr Utval Møtedato 

134/13 Formannskapet 20.08.2013 

 Kommunestyret 29.08.2013 
 
 
 
REGULERINGSPLAN NÆRØYKRYSSET FV 18 - BEHANDLING AV KLAGE PÅ 
VEDTAK     
 
 
Tilråding: 
 
Herøy kommunestyre kan ikkje sjå at klagen som Gjert A. Nærø framfører 
inneheld nye moment i høve til det som låg føre då reguleringsplanen for 
Nærøykrysset FV18 vart vedteken i møte den 24.05.2013.  
 
Klagen vert difor ikkje teken til følgje og kommunestyret opprettheld sitt 
vedtak i K-sak 50/13. Saka vert å sende Fylkesmannen i Møre og Romsdal til 
endeleg avgjerd. 
 
 
 

 

 

 
 
 
 
 
Særutskrift: 
 
Gjert A. Nærø    Nærøy  6094 Leinøy 
Utviklingsavdelinga,   her 

Vedlegg: 
01 – Klage på vedtak (samla) datert 03.06.2013.  
02 -  Brev frå Herøy kommune, datert 31.05 og 07.06.2013 
03 -  Godkjent Plankart – K-sak 50/13 – 25.04.2013.  
04 -  Godkjende Føresegner – K-sak 50/13 – 25.04.2013. 
05 -  Godkjend planomtale – K-sak 50/13 – 25.04.2013. 
06 -  Tidlegare innspel frå Gjert A. Nærø  
07 -  K-sak 50/13  -Vedtak om eigengodkjenning av plan – 25.04.2013. 
08 -  F-sak 306/12 - Vedtak om offentleg ettersyn av plan  
 
 
Saksopplysningar: 
Herøy kommunestyre godkjende i møte den 24.05.2013 reguleringsplan med 
tilhøyrande reguleringsføresegner for Nærøykrysset FV18. Godkjenning av 
reguleringsplanen blei handsama i K-sak 50/13 der det blei gjort følgjande vedtak:  
 
Herøy kommunestyre vedtek med heimel i plan- og bygningslovens § 12-12, å 
eigengodkjenne ”Detaljregulering for Nærøykrysset FV18”, med plankart 
reguleringsføresegner og planomtale, sist revidert 15.02.2013. 
 
Dette er eit enkeltvedtak som kan påklagast jamfør plan- og bygningsloven § 1-9 og 
forvaltningsloven kapitel VI innan 3 veker frå kunngjering. 
 

Med brev første gang av 31.05.2013 og seinare brev datert 03.06.2013 og 
12.06.2013, har Gjert A. Nærø klaga på kommunestyret sitt vedtak om 
eigengodkjenning av reguleringsplanen. Klagen skal på vanleg måte handsamast av 
formannskapet og kommunestyret før oversending til Fylkesmannen for endeleg 
avgjerd.  
 
Reguleringsplan for Nærøykrysset FV18 (PlanID 201266) er ein offentleg 
detaljreguleringsplan etter plan- og bygningslova (PBL) §§ 12-3 og § 12-10 for eit   
avgrensa planområde lokalisert Nærøya og Leinøya. Dei aktuelle formåla i 
reguleringsplanen er; frittliggjande småhusbebyggelse (FS), Køyreveg, fortau, 
gang/sykkelveg, gangveg, annan veggrunn – tekniske anlegg, annan veggrunn – 
grøntareal, kollektivhaldeplass, LNF- friluftsføremål, LNF- landbruksføremål. I tillegg 
til arealformål inneheld reguleringsplanen omsynssoner som frisikt og 
bandleggingssone (etter lov om kulturminne). Rådmannen viser til at innhaldet i 
sjølve planforslaget går fram av plankartet med tilhøyrande føresegner og 
planomtale med vedlegg. 
 
Planprosessen med varsel om oppstart av planarbeid blei kunngjort i Vestlandsnytt 
og på kommunen sine nettsider 31.10.2011. Formannskapet handsama forslaget 
den 30.10.2012 i F- sak 306/12, der det blei vedteke å leggje planforslaget lagt ut til 
offentleg ettersyn i 2 alternativ og samstundes sendt desse på høyring hjå dei 
regionale uttaleinstansane. Vedtak om offentleg ettersyn har vore kunngjort i 
Vestlandsnytt og på kommunen sine nettsider. Grunneigarar, naboar og andre 
interessentar har vore varsla i eige skriv. Eldrerådet handsama saka i møte den 
26.11.2012, sak 33/12 og Råd for menneske med nedsett funksjonsevne handsama 
saka 26.11.2012, sak 38/12. Saksprotokoll for desse møta er teke inn som innspel til 
planarbeidet. Gjennom høyringsperioden har dokumenta også vore tilgjengeleg i 
servicetorget på Herøy rådhus.  

For ein nærare omtale av innhaldet og verknadane av planforslaget, viser 
rådmannen til dei skildringane og vurderingane som går fram av plandokumenta,  
F-sak 306/12 og K-sak 50/13.   
 
Kommunestyret godkjend reguleringsplanen i møte den 24.05.2013 (K-sak 50/13). 
Melding om vedtak vart sendt offentlege høyringsinstansar, grunneigarar og 
naboar/oppsitjarar med brev av 01.05.2013, med offentleg kunngjering av vedtak 
den 03.05.2013. Ein har etter dette motteke klage på plangodkjenninga frå Gjert A. 
Nærø med brev av 31.05.2013 og seinare brev datert 03.06.2013 og 12.06.2013.  
 
Gjert Abel Nærø har med brev av 31.05.2013 kome med ei midlertidig klage på 
vedtak i K-sak 50/13. Herøy kommune sende brev den 31.05.2013 til Gjert A. Nærø 
og presiserte at fristen for å klage over forvaltningsvedtaket var den 31.05.2013. Den 
03.06.2013 mottok Herøy kommune ei utfyllande klage frå Gjert A. Nærø. Herøy 
kommune sende brev til Gjert A. Nærø den 07.06.2013, der ein avviste handsaming 
av klagen med tilvising til overskriding av klagefristen. Den 12.06.2013 har Gjert A. 
Nærø med e-post, bede om at klagen blir sendt til Fylkesmannen i Møre og Romsdal 
for endeleg avgjerd. Kommunen har i etterkant og i dialog med Fylkesmannen valt å 
ta klagen opp til realitetshandsaming.  
 
Gjert A. Nærø er grunneigar (gnr 24 bnr 5) innanfor planområdet og er vurdert til å 
ha rettsleg klageinteresse i saka. Når det gjeld klage utover lovbestemt klagefrist, 
viser rådmannen til at ein i dialog med Fylkesmannen i MR har valt å ta klagen opp 
til realitetshandsaming.  
 
I klagen viser Gjert A. Nærø til moment som gjeld ei anna forvaltningssak som pr no 
ligg til handsaming hjå Fylkesmannen i Møre og Romsdal. Dette gjeld ei sak som 
tidlegare har vore handsama i Maritim og teknisk komite (MTK) i MTK-sak 12/13.  
Det blir i klagen også framsett opplysningar retta mot namngitte personar og usemje 
kring privatrettslege forhold. Rådmannen vil understreke at ein i denne 
klagesaksbehandlinga ikkje vil gå nærare inn på dei forholda som gjeld namngitte 
personar, då dette er vurdert til å vere noko som ikkje vedkjem klagen eller har 
relevans for kommunen som arealmynde. Når det gjeld dei privatrettslege forholda, 
vil rådmannen påpeike følgjande; i ein reguleringsplan tek det offentlege berre 
stilling til kva for tiltak som arealbruksmessig skal tillatast i det regulerte område i 
framtida. Ei regulering stiftar ikkje rettar for andre og får heller ikkje verknad for 
private rettar. Usemje om privatrettslege forhold må avklarast gjennom privatrettsleg 
regelverk, eventuelt ved hjelp av domstolane. Det blir etter dette ikkje teke nærare 
stilling til det privatrettslege spørsmåla klagar har stilt i denne saka.   
 
Vurdering: 
Rådmannen vil her gå nærare inn på dei momenta som klagar viser til i sitt brev av 
03.06.2013; «Utfyllande klage på vedtak i K-sak 50/13 – Herøy kommune – 
Reguleringsplan Nærøykrysset FV 18».  
 
Punkt 1 - Tilkomst frå Fylkesveg 18:  
Klagar hevdar at konsulent i AG Plan og Arkitektur AS har gått feil veg med veg fram 
til gnr 24 bnr 1 og angra på denne handlinga etter samtale med klagar. Vidare blir 
det hevda at grunneigar ikkje har bede om nokon ny veg over gnr 24 bnr 5 og fram til 
bnr 1. Vidare hevdar klagar at kommunens planleggar har uttala at det kan vere 
vanskeleg å tene trafikkauken frå bnr 2 ved «berre» å bruke eksisterande 
kommuneveg. Klagar hevdar at bnr 5 må lag trafikk til og frå «Hundane Bustadfelt» 

passere gjennom den «ferdig regulerte» tomta, framfor klagar sitt bustadhus, 
«beskue» klagar sin «ingen veit kor gamal gråsteinsmur», deretter køyre gjennom 
alleen og fram til kommunevegen, og så samlast i rundkøyringa i Nærøyrkrysset. 
Klagar hevdar at løysingane her blir fremja utan å snakke med grunneigarane som 
blir ramma.  
 
Vår kommentar:  
Når det gjeld løysingane som reguleringsplanen byggjer på med ny delarm og 
tilkomst til gnr 24 bnr 1 og 5 m.fleire, er dette noko som har vore ein del intensjonen 
med planforslaget, der løysinga med ny tilkomst blei presentert allereie ved varsel 
om oppstart. Konsulentfirma AG Plan og Arkitektur AS har tidlegare i planprosessen 
vore engasjert av Herøy kommune i høve fagleg bistand til utarbeiding av grunnlag 
for reguleringsplanen i området. Formålet med ny tilkomst til desse bruksnummera 
er basert på at området med bnr 5 er avsett til bustadformål i gjeldande 
kommuneplan, samt at det har vore ei utvikling til bustadformål i dette området 
gjennom etablering av nye bueiningar. Når det gjeld bnr 1 i sør har det kome innspel 
til rullering av kommuneplanen om at det er ynskjeleg at dette området vert utvikla til 
bustadformål. For å avgrense talet på avkøyrsler til Fylkesveg 18, samt for å oppnå 
ein kvalitativ god og berekraftig tilkomst for dette området, har ein vurdert det som 
fagleg riktig at ny hovudtilkomst til/frå dette området skal få si løysing gjennom 
reguleringsplanen. Løysingane her byggjer på ny rundkøyring for området, med 
delarm mot vest. Utforminga av rundkøyringa byggjer på dei gjeldande 
vegnormalane til Statens Vegvesen, der plassering av delarma er lokalisert for å 
kunne oppnå ei mest mogleg trafikksikker løysing. Klagar sine moment om 
gråsteinsmurar og alleen i området er forsøkt ivareke gjennom reguleringsføresegne 
i godkjent plan. Ein viser her til handsaming av klagar sine moment i K-sak 50/13.  
 
Dei momenta som klagar framfører vedkomande at all trafikk frå «Hundane 
bustadfelt» skal gå framfor den «ferdig regulerte» tomta til klagar er ikkje riktig og 
vert her tilbakevist frå rådmannen. «Hundane bustadfelt» har i dag sin tilkomst 
lenger nord på Nærøya. Det er frå den planlagde rundkøyringa tenkt at den 
offentlege vegen forbi klagar sin eigedom (o_V3) framleis skal vere offentleg veg, og 
at denne vegen difor blir ein tilkomst for dei eigedomane som naturleg grensar til 
denne tilkomsten. Dersom vegen skal vere offentleg, ser Herøy kommune det som 
naudsynt at denne får ein oppdimensjonert standard som offentleg køyreveg til ei 
vegbreidde på 5.5 meter køyrebane, med tilhøyrande grøft/skulder (annan 
veggrunn). For at vegen innanfor planområdet skal tilfredstille ein framtidig 
akseptabel standard for offentlege vegar, vil det vere behov for at denne får ei noko 
annleis plassering enn kva som er tilfelle for dagens veg i området. 
Reguleringsplanen legg ikkje opp til noko anna trafikkmønster utover det som er vist 
innanfor plangrensa, slik at påstandane som klagar framfører vert her tilbakevist.  
 
Punkt 2 – Reguleringsplan for gnr 24 bnr 2 og bruk av areal frå bnr 5: 
Klagar stiller spørsmål ved om reguleringsplan for gnr 24 bnr 2 er basert på bruk av 
areal tilhøyrande gnr 24 bnr 5, og om då reguleringsplan for bnr 2 er ulovleg og må 
omarbeidast. Klagar hevdar at fylkeskommunens krav om reguleringsplan og 
opplysninga om at vegen som var planlagt over innmarka på bnr 5 (som blei avvist 
av kommunen og seinare av arkeologiske funn) skulle «lette trykket» frå auka trafikk 
frå bnr 2 på kommunevegen.  
 
Vår kommentar:  
Rådmannen viser til at det pågår planarbeid for gnr 24 bnr 2 m.fleire (Rambøll / 
Volfram) i nærområdet og at denne reguleringsplanen grensar til planområdet for 

«Nærøyrkysset FV18». Gnr 24 bnr 5 er ikkje ein del av reguleringsplanen for gnr 24 
bnr 2 m.fleire. Behovet for fortau langs kommunevegen og regulering av kommunal 
veg – o_V2 - (tidlegare Riksveg) frå den planlagte rundkøyringa og nordover på 
Nærøya er basert på betre trafikktryggleik for bustadområdet generelt og behovet for 
å sikre ein tryggare skuleveg for borna i området. Det er riktig at planar for bnr 2 vil 
generere auka trafikkmengd i området, men at det ikkje isolert sett er berre denne 
reguleringsplanen som er grunnlaget for o_V2 med tilhøyrande fortau og naudsynt 
annan veggrunn. Her er det teke med heile Nærøya i vurderingane, også 
utbyggingane som skjer i Hundane bustadfelt og andre delområder.  
Behovet for oppgradering av infrastruktur og nye løysingar for trafikktrygging, er difor 
basert på ei samla vurdering der heilskapen av bustadutbygging i området blir teke i 
betraktning. Løysingane må også sjåast på i eit framtidig, berekraftig perspektiv, 
med omsyn til forventa auke i talet på bilar og mjuketrafikantar i området på Nærøya.  
 
Punkt 3 – Behandling av tidlegare innspel:  
Klagar stiller spørsmål ved om innspel i brev av 07.12.2011 med vedlegg til Herøy 
kommune v/Utviklingsavdelinga har vore handsama på ein riktig måte i høve saka 
om Nærøykrysset. Klagar ber om å få tilsendt informasjon på at dette er gjort. Klagar 
hevdar at dersom så ikkje har vore gjort, vil det vere ein saksbehandlingsfeil og difor 
eit sviktande grunnlag for kommunestyret til å ta ei riktig og velfundert avgjerde.   
 
Vår kommentar: 
Rådmannen viser til at innspela til Gjert A. Nærø har vore handsama i samband med 
offentleg ettersyn F-sak 306/12 og K-sak 50/13. Planforslaget har vore lagt ut til 
offentleg ettersyn, kunngjort på kommunen si nettside og råka partar har vore varsla 
i eige brev. Når det gjeld vedtak om eigengodkjenning av reguleringsplan har alle 
innspel som har kome i samband med offentleg ettersyn / høyring vore handsama i 
K-sak 50/13. Her har innspela vore kommentert og gjort greie for. Gjennom dei 
aktuelle høyringsperiodane med varsel om oppstart og offentleg ettersyn, har dei 
som har interesser i planarbeidet hatt høve til å kunne medverke. Etter det 
rådmannen kan sjå er planprosessen og handsaming av innspel i tråd med dei 
lovbestemte krava i plan- og bygningslova og forvaltningslova.  
 
Punkt 4 -  Status for vegen i Nærøyvalen:  
Klagar stiller spørsmål ved kva status vegen i Nærøyvalen har og kva status denne 
vegen vil få etter ei evt endring av Nærøykrysset. Klagar viser til tidlegare historikk 
rundt den aktuelle vegen. Det blir frå klagar vist til at dersom Herøy kommune 
hevdar «krav» på denne vegen, ber klagar om grunngjeving for kravet. Klagar viser 
til eit ynskje om at denne vegen framleis skal vere gardsveg og hevdar at denne har 
fungert slik i minst 60 år. Klagar viser til konsulent (kommunen) sitt forslag om å 
legge ny veg over innmarka på bnr 5, og at dette blei avvist av politisk mynde og 
seinare av arkeologiske funn. Klagar hevdar at vegen ikkje kunne koplast opp mot ei 
rundkøyring i ein veg med høgare status. Klagar stiller spørsmål om dette er riktig og 
om den vedtekne rundkøyringa er ulovlege. Klagar stiller spørsmål ved om alleen og 
steinmuren i området vil vere til hinder for gjennomføring av planen.  
 
Vår kommentar:  
Status for vegen (vegnummer 80) i Nærøyvalen er offentleg kommunal veg. Desse 
opplysningane bygger på kommunen sin eigen vegdatabase. Status for vegen i 
Nærøyvalen etter vedtatt reguleringsplan er at denne framleis skal vere offentleg – 
open for allmenn ferdsel. Det er vist gjennom eigarform o_V3 at vegen i framtida 
skal vere offentleg med ei køyrebanebreidde på 5.5 meter. Grunngjeving for dette 
kravet er å sikre bustadeigedomane i området ein kvalitativ god standard for 

køyreveg (tilkomst) frå Fylkesvegen. Ein tilkomst som skal vere open for alle 
brukargrupper som har behov for å nytte vegen som tilkomst til sine eigedomar.  
Etter Statens Vegvesen sine vegnormalar kan rundkøyringar utformast med vikeplikt 
på alle tilfartar. Etter vegnormalen kan ei rundkøyring dimensjonerast med 4 armar, 
uavhengig av trafikkmengd inn/ut av dei ulike delarmane. Reguleringsplan for 
Nærøykrysset FV18 har vore sendt Statens Vegvesen som fagetat for fylkesveg 
gjennom offentleg ettersyn. Den aktuelle rundkøyringa er utforma etter Statens 
Vegvesen sine vegnormalar og i dialog med fagetaten for fylkesvegar i Møre og 
Romsdal. Ein kan ikkje sjå at løysingane i reguleringsplanen er ulovleg.  
 
Når det gjeld den aktuelle alleen og steinmuren i området, er det teke omsyn til 
desse momenta i reguleringsføresegnene. Her er det teke inn eit punkt om at ein 
vise omsyn til terrenget i området, jfr. § 5, bokstav b i føresegnene. Vidare er det 
nemnt i § 9, at det skal takast omsyn til etablert alle ved utviding av o_V3, og at 
dersom vegen blir lagt i ny trase skal det plantast ny alle langs den aktuelle 
vegstrekninga. Rådmannen meiner momenta til klagar her er ivareteke gjennom 
reguleringsplanen.       
 
Punkt 5 – Framtidig utbygging av innmarka på bnr 12 og 1:  
Klagar hevdar at planleggar har uttala at ombygging av kommunevegen med nød og 
neppe kan tilfredstille trafikkauke frå bnr 2. Klagar hevdar at bnr 12 vil oppleve å bli 
innestengt ved tomteregulering av sin eigedom pga plassmangel på tilkomstveg over 
bnr 2. Klagar stiller spørsmål om ikkje «Statens hamnevesen» kan fullføre sine 
planar om ein ytre molo i Leinevika og der «lette trykket på alle». Klagar viser vidare 
til innsendt forslag til kommuneplan med framiliens ønske om deling og framtidig 
utnytting av innmarka på bnr 1.  
 
Vår kommentar:  
Rådmannen viser til at ein ikkje kan sjå at planleggar har uttala det som klagar 
hevdar i sakshandsaminga av reguleringsplanen for Nærøykrysset. Påstandane frå 
klagar vert her tilbakevist av rådmannen.  
 
Når det gjeld planar for utvikling av bnr 2 og 12 er dette ein privat reguleringsplan 
som framleis er under handsaming. Løysingane for den private reguleringsplanen er 
framleis ikkje vedteke og er under behandling. Av omsyn til dette vil rådmannen ikkje 
gå nærare inn på detaljar som vedkjem den reguleringsplanen. Ein vil understreke at 
den private planen må få si eiga handsaming gjennom eigen 
reguleringsplanprosess.  
 
Når det gjeld Gjert A. Nærø sitt innspel til kommuneplan, vert dette innspelet 
handsama som ein del av planprosessen til ny kommuneplan. Ein finn ikkje grunnlag 
her for å gå nærare i detaljar i handsaming av kommuneplanen, og understrekar at 
kommuneplanen må få si eigda handsaming gjennom eigen planprosess.   
 
Punkt 6 – Arealstatus for innmarka på bnr 5 (som ikkje er ein del av «Hundane 
bustadfelt»):  
Klagar viser til arealplan for Herøy vedteke 27.03.1998, som endra innmarka på bnr 
5 frå LNF-område (småbruk) til B (bustader). Klagar kan ikkje hugse at han nokon 
gong har bede om ei slik endring. Klagar kan heller ikkje hugse å ha blitt underretta 
om endringa var ønskeleg og ville kome. Klagar viser til at han tidlegare har motteke 
kommuneplanen i postkassa – ferdig handsama. Det blir frå klagar stilt spørsmål ved 
om det er kommunalt tjuveri av rettar og offentleg ran av hans verdiar – med tap for 
han og vinningar for hans naboar. Som følgje av endringa av eigedomen har 

Fylkeskommunen kravd reguleringsplan. Klagar meinar myndigheitene bør halde 
seg for god til å bruke hans økonomiske verdiar som betaling for goder for hans 
naboar.  
 
Vår kommentar:  
Rådmannen viser til at kommuneplanens arealdel for Herøy blei sist vedteke 
30.11.2004, i K-sak 145/04. Arealstatus for innmarka til bnr 5 er avsett til bustader 
(B) i gjeldande kommuneplan, med krav om reguleringsplan før utbygging.  
Planprosessen med utarbeiding av førre kommuneplan har gått føre seg etter dei 
prosessreglane som gjaldt for kommuneplanar i dåverande plan- og bygningslov 
(1985). Planprosessen har her vore gjennom ulike fasar med varsel om oppstart, 
offentleg ettersyn og avgrensa høyringar. Etter PBL 1885 § 20-5 var det ikkje 
klagerett på kommunestyret sitt vedtak om godkjenning av kommuneplanen. 
Rådmannen vil peike på at det er kommunestyret som er det øvste planmynde i 
Herøy kommune, og som gjennom arealplanar fastset bruk og vern av areala 
innanfor kommunen sine grenser.  Etter det rådmannen kan sjå har det ikkje skjedd 
feil i sakshandsaminga av førre kommuneplan 
 
Konsekvensar for folkehelse: 
Ingen 
Konsekvensar for beredskap: 
Ingen 
Konsekvensar for drift: 
Ingen  
 
Konklusjon 
Rådmannen viser til at det går fram av pb1. § 3-2 at kommunestyret er den øvste 
planmynde i kommunen. Etter pb1.§ 12-1 avgjer kommunestyret ut frå ei 
skjønnsmessig vurdering kva for områder som skal regulerast og korleis areala skal 
utnyttast i plansamanheng. Vurderinga blir gjort i samråd med dei som har interesser 
i planområdet og med aktuelle fagorgan gjennom planprosessen.  
I denne vurderinga vil det ofte vere motstridande interesser som gjer seg gjeldande. 
Under føresetnad at omsyna er saklege ut frå reguleringsmessige kriterier og 
alminnelege forvaltningsrettslege krav, er det opp til kommunestyret å avgjere korleis 
omsyna skal vegast. Ingen har såleis krav på at ein eigedom skal nyttast til eit 
bestemt føremål eller på ein bestemt måte i plansamanheng. 
 
Etter det ein kan sjå av klagen, framført av Gjert A. Nærø, fører ikkje denne med seg 
nye moment til saka som kan ha danna grunnlag for at kommunestyret ville ha gjort 
eit anna vedtak i K-sak 50/13. Klagen blir soleis ikkje teke til følgje og sendt til 
Fylkesmannen i Møre og Romsdal for endeleg avgjerd.  
 
Fosnavåg, 20.06.2013 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Aleksander Zahl Tarberg 

HERØY KOMMUNE - REGULERINGSFØRESEGNER 

 
"DETALJPLAN FOR NÆRØYKRYSSET” 
 
Planidentifikasjon:  Kartnr. i kartarkivskap nr. 1  Eigengodkjent dato  Eigengodkjend av:  
201266    L12   xx.xx.2013   Herøy kommunestyre 
 
Områdeomtale/plangrense: 
I nord:  Grensar til eller går dels inn på gnr. 24 bnr. 2, 6, 14, 27, 28, 62, 69, 71, 83, 87 og 89 
I sør:  Grensar til eller går dels inn på gnr. 24 bnr. 1 og 69 
I aust:  Grensar til eller går dels inn på gnr. 24 bnr. 2, 6, 12, 35 og 52 
I vest:  Grensar til eller går dels inn på gnr. 24 bnr. 1, 5, 6, 38, 81, 83 og 87 
 
§§ 1-3 GENERELT 
§ 1 - GYLDIGHEITSOMRÅDE 
Reguleringsføresegnene gjeld for området som på plankartet er vist med reguleringsgrenser. 
Innanfor grensene skal areala nyttast - og plasserast - slik som planen (plankartet og 
føresegnene) fastset. 
 
§ 2 - ANDRE BESTEMMINGAR 
Føresegnene kjem i tillegg til dei til ei kvar tid gjeldande sentrale og kommunale lover og 
føresegner. 
 
§ 3 - PRIVATRETTSLEGE AVTALAR 
Etter at reguleringsplanen med tilhøyrande føresegner er gjort gjeldande, kan det ikkje 
gjerast privatrettslege avtalar som er i strid med planen. 
 
§ 4 - REGULERINGSFØREMÅL 
Arealet innanfor reguleringsgrensene skal nyttast i samsvar med pbl til følgjande føremål slik: 
 
Bygningar og anlegg (PBL § 12-5, nr. 1) 
- Bustader – frittliggjande småhus, FS 
 
Samferdselsanlegg og teknisk infrastruktur (PBL § 12-5, nr. 2) 
- Køyreveg, V 
- Fortau, F 
- Gang-/sykkelveg, GS 
- Gangveg, G 
- Annan veggrunn - teknisk anlegg 
- Annan veggrunn – grøntareal 
- Kollektivhaldeplass 
 
Landbruks-, natur- og friluftsføremål (PBL. § 12-5, nr. 3) 
- Friluftsføremål 
- Landbruksføremål 
 
Sikringssone (PBL. § 11-8 a.1, jf. § 12-6) 
- Frisikt (H140) 
 
Bandleggingssone (PBL § 11-8 d, jf. § 12-6) 
- Bandlegging etter lov om kulturminne (H730) 
 
 
§ 5 - FELLESFØRESEGNER 
a. Bebyggelsen skal plasserast innanfor dei regulerte byggegrensene. 
 
b. Alle inngrep skal planleggjast og utførast på ein slik måte at verknadene vert så små som 
mogleg. Bebyggelsen skal tilpassast terrenget på tomta og nødvendige inngrep i terreng 
og vegetasjon skal utførast så skånsomt som mogleg. 

c. Prinsippa bak universell utforming skal leggjast til grunn i størst mogleg grad, jf. TEK10. 
 
§ 6 – AREALBRUK 
 
a. I område merka ”FS” kan det byggjast frittliggjande småhus – einebustad, eventuelt med 
sekundærhusvære (leilegheit). 
Det skal ikkje førast opp plasthallar, skur eller midlertidige konstruksjonar innanfor områda 
som denne planen omfattar. 
 
b. Grad av utnytting av tomtene er bestemt av tillate prosent utbygd areal (% - BYA): 

Maks BYA for dei enkelte delområda: 
• FS - område:    maksimum 30 % 

 
BYA gjev tillate bebygd areal i prosent av tomta sitt nettoareal. Dersom garasje ikkje vert 
bygd tilsvarande krav til tal parkeringsplassar, skal parkeringsplass reknast inn i 
grunnlaget for BYA med 20 m2 pr. bilplass. Oppgitt maksimum bebygd areal samsvarer 
med avgrensing vist ved byggjegrense. 
 
c. Innanfor byggjeområde kan det oppførast pumpestasjonar, trafokioskar eller andre 
tekniske innretningar der dette er nødvendig. Frittståande bygg til slike føremål skal ha 
dimensjon, form og farge som er tilpassa bebyggelsen elles i området. 
 
§ 7 – BYGNINGAR OG ANLEGG (PBL. § 12-5, nr. 1) 
 
1. Generelt: 
Kommunen skal ved handsaming av byggjemelding sjå til at bygningane får ei god form. 
Bygningen si form skal samsvare med bygningen sin funksjon og gje uttrykk for tida sin 
arkitektur med eit godt materialval. Bygningar i same gruppe skal gjevast ei harmonisk 
utforming. Det skal ikkje nyttast reflekterande materialar på bygningar eller anlegg. 
Unnateke er glasfasade. 
 
Garasje skal som hovudregel plasserast min. 5 m frå regulert trafikkareal, dette sjølv om 
byggjegrense er vist som 4 m frå regulert vegareal. Kommunen kan, om utbygginga på 
tomta gjer det nødvendig med garasje med innkøyring parallelt med veg, tillate slik oppført 
inntil 2,5 m frå regulert trafikkareal. 
 
Parkeringsbehovet er føresett dekt på eige areal. Krav til tal biloppstillingsplassar er to (2) 
stk. per husvære. Minimum ein (1) parkeringsplass skal byggjast i garasje eller carport. På 
situasjonsplan skal plassering av garasje/carport/parkeringsplass visast. 
 
 
2. Bustader – frittliggjande småhus (FS): 
a. I område merka “FS” skal bygningar ikkje ha større gesimshøgd enn 6,5 m og mønehøgd 
ikkje over 8,5 m. I område merka ”FS” skal carportar/garasjar ikkje byggjast større enn 45 
m2 grunnflate og då berre i ei høgd. Garasjar skal ikkje ha større gesimshøgd enn 3,5 m 
og mønehøgd ikkje over 4,5 m. Det er ikkje tillate med ark eller takglas på garasje. 
 
Støyvurderinga som følgjer denne planen viser at ikkje utbygd bustadareal har støynivå i gul 
sone i hht T 1442/12. Før utbygging av bustadareal innan FS2 og FS4 skal det gjennomførast 
støyvurdering som fastlegg naudsynte tiltak for å sikre at minste utomhusareal (MUA) og 
bygning held støykrava etter T 1442/12, det vert vist til rekkjefølgjekravet om støytiltak i § 13.  
 
b. Som del av søknad om tiltak skal det leggjast fram ein rapport som viser radonsituasjonen 
på byggetomta. Overstig radonmengda tillatne grenseverdiar skal avbøtande tiltak 
gjennomførast. Viser elles til generelle krav i TEK10. 
 
c. Bustadområde FS1, FS2 og FS3 skal ha avkøyrsle/tilkomst via veg o_V3. 
Bustadområde FS4 skal ha tilkomst/avkøyrsle til veg f_V8 

§ 8 – UTEAREAL TILHØYRANDE BYGGJEAREAL 
a. Ikkje utbygd del av tomta skal utformast tiltalande. Det er ikkje tillate å ha skjemmande 
skjeringar og fyllingar. Skjeringane som følgjer av utgraving/planering av tomt skal 
tilplantast med stadeigen vegetasjon tilpassa føresett arealbruk. Skråningane skal 
framstå som vegetasjonsbelte. Mur mot offentleg veg skal godkjennast av kommunen. 
 
b. Ein bør i størst mogleg utstrekning søkje å ta vare på og nytte eksisterande terreng og 
lokal vegetasjon i området i samband med utbygging og tilplanting. Der planering 
medfører støttemur mot nabotomt eller veg, kan kommunen påby at planeringshøgda 
vert senka eller heva slik at høgda på støttemuren vert redusert. 
 
c. Uteareal skal opparbeidast og ferdigstillast samstundes med bygningane/anlegget elles i 
samsvar med utbyggingsplan godkjent av kommunen. 
 
d. Ved trinnvis utbygging skal utbyggingsareal som ikkje vert teke i bruk med ein gong 
opparbeidast førebels med vegetasjon el. etter utbyggingsplan. Uteareal skal 
opparbeidast og ferdigstillast samstundes med bygningane/anlegget elles. 
 
e. Innafor kvar tomt må utbyggjar syte for naudsynt drenering for overvatn og grunnvatn, og 
føre dette til avløp til bekk/vassdrag/sjø eller kommunalt leidningsnett etter godkjenning 
frå kommunen. 
 
f. Kommunen skal ha rett til å nytte uteareal i samband med naudsynt vedlikehald av 
kommunaltekniske anlegg som kryssar eller ligg inntil byggeområda. 
 
g. Terreng, gjerde og hekkar langs gater og i kryss skal ikkje vere høgre enn 0,7 m over 
vegnivået. Ved avkøyrsle gjeld krava ovanfor, men høgda skal ikkje vere over 0,5 m. Sjå 
elles føresegnene vedkomande frisiktlinjer. 
 
h. Som minste opphaldsareal ute (MUA) skal det på privat bustadareal opparbeidast min. 
20 m² areal eigna til leik pr. bueining. Areal mot veg skal vere inngjerda. Arealet skal gå 
fram av situasjonsplan. 
 
§ 9 – SAMFERDSELSANLEGG OG TEKNISK INFRASTRUKTUR (PBL. § 12-5, nr.2) 
 
I trafikkområde skal det byggjast køyreveg med tilhøyrande grøft, skjeringar og fyllingar 
(skråningar). 
 
V1 – V5 er offentlege vegar 
V6 – V8 er felles vegar for tilegrensande eigedomar. 
F er offentleg fortau. 
GS1 og GS2 er offentleg gang-/sykkelveg. 
G er felles privat gangveg. 
AVT og AVG er annan veggrunn tekniske anlegg og grøntstruktur for offentleg infrastruktur  
 
I alle vegareal kan det leggjast VA-leidningar, el-, fiber- og telekablar. Det vert tillate med 
nedsetting av kummar og oppføring av gatelys innanfor området som er avsett som annan 
veggrunn. 
 
I tillegg til vist trafikkareal kjem nødvendig areal til vegskjeringar og fyllingar som kan leggast 
på tomtegrunn/tilstøytande naboareal, jf. PBL. § 35. Vegskråningar utanom grøfteareal skal 
tilsåast med stadeigen vegetasjon. Mindre endringar i skråningsutslag som går ut over føremålet vil 
kunne skje som følgje av uforutsette forhold som til dømes grunnforhold eller feil i kartgrunnlaget. 
Areal som ikkje vert brukt til annan veggrunn vil kunne nyttast til det foremålet som tilliggande areal 
har.  
 
Det skal takast omsyn til etablert allè ved utvinding av o_V3. Dersom vegen vert lagt i ny 
trase, skal det plantast ny allè langs den aktuelle vegstrekninga. 
 
Kollektivholdeplass: 

Eksisterande busslomme inngår i planforslaget. Innanfor formålet kan det opparbeidast 
busslommer. Desse skal planleggast og utformast i samråd med Statens Vegvesen. 
Prinsippa om universell utforming skal leggast til grunn. Det vert tillate med oppføring av 
busskur. Utforming av nye busskur skal tilpassast omgjevnadane og gjevast eit tiltalande 
estetisk og arkitektonisk uttrykk. 
 
§ 10 – LANDBRUKS-, NATUR- OG FRILUFTSFØREMÅL (PBL. § 12-5, nr. 3) 
Friluftsføremål: 
I friluftsområdet er det ikkje tillate å drive verksemd eller føre opp bygg eller anlegg som etter 
kommunen sitt skjøn er til hinder for bruken av området. Det kan leggjast skråningsareal til 
veg på friområdet. 
 
Landbruksføremål: 
Innanfor området som vist som landbruksføremål på plankartet, vert det tillate å nytte arealet 
til dyrkning av grønnsaker og annan matproduksjon. Deler av området må inngjerast og 
sikrast, slik at det ikkje kjem i konflikt med automatisk freda kulturminne, jfr. 
bandleggingssone H730. 
 
§ 11 – SIKRINGSONE (PBL. § 11-8 a.1, jf. § 12-6) 
Frisiktsone (H140): 
Frisiktsone i vegkryss må ikkje utnyttast slik at det på noko tidspunkt hindrar fri sikt. Areal 
innanfor frisiktsone skal planerast ned til 0,5 m over tilgrensande vegar sitt nivå. Det kan 
ikkje plantast vegetasjon som kan hindre sikta i frisiktsonene. 
 
§ 12 – BANDLEGGINGSSONE (KULTURMINNE) (PBL § 11-8 d, jf. § 12-6) 
Bandleggingssone (H730): 
Askeladden ID 158402. Automatisk freda kulturminne. Førhistorisk dyrkingslag.  
Det kan ikkje utførast inngrep av noko slag innanfor området. Vidareføring av 
jordbruksaktivitet slik som den vert praktisert i dag kan tillatast. Tiltak som vil påvirke 
terrenget djupare enn 20 cm - til dømes bakkeplanering, pløying eller grøfting - er 
ikkje tillatt (jf. Lov om kulturminne §§ 3 og 4). Arealet kan nyttast til fri leik. 
 
§ 13 – KRAV OM REKKJEFØLGJE (PBL. § 12-7, nr. 10) 
 
Gang-/sykkelveger, fortau og ny busslommer skal opparbeidast og ferdigstillast samtidig med 
kryssomlegginga. Veg f_G skal endrast til gangveg samtidig med kryssomlegginga. 
 
Nødvendige støytiltak skal gjennomførast samtidig med bustadbygginga.  
 
 
Sist revidert 15.02.2013 - UTV 

 
 

 
Fosnavåg, 

 
 
 
 

______________ 
Arnulf Goksøyr 

Ordførar 

1. Samandrag 
 
Målet med planarbeidet er å utarbeide ein detaljplan for å sikre utbetring av dei trafikale 
tilhøva langs fylkesveg 18, og for vegen vidare utover mot enden av Nærøya. Særskilt vil 
fokuset her vere på dei mjuke trafikantane i form av tilrettelegging av fortau, gangveg og ny 
busslomme på sørsida av FV18 mot Leinane. Tiltaket vert sett på som eit miljø og 
sikkerheitstiltak med håp om snarleg realisering.  
 
Reguleringsplanen vert fremja som ein detaljplan iht. pbl § 12-3, i to alternativ:  
 
Alternativ 1 – vidareføring av dagens kryssløysing  
 
Alternativ 2 – planlagt rundkøyring i området  
 
Området er i kommuneplanen sin arealdel lagt ut til bustader, fylkesveg (eksisterande), 
gang-/sykkelvegar (eksisterande) i tillegg til vedtekne regulerings- og bebyggelsesplanar. 
Grunnen i området er både i offentleg, kommunalt og i privat eige. 
 
Planforslaget er tidlegare vurdert etter “Forskrift om konsekvensutgreiing ” etter plan- og 
bygningslova. Ein har ved oppstart av planarbeid og gjennomarbeid med utarbeidng av 
forslag til løysingar, konkludert med at planlagde tiltak ikkje har så vesentlege konsekvensar 
for miljø og samfunn at konsekvensanalyse og planprogram er naudsynt i denne saka. Ein 
viser elles til ROS-analysen som følgjer som ein del av denne planomtalen.  
 
Tiltakshavar for prosjektet er Herøy kommune ved Utviklingsavdelinga. I planarbeidet har 
kommunen nytta seg konsulentfirma AG Plan og Arkitektur for utarbeiding av plantekniske 
løysingar og forslag til planframlegg. Det samla planframlegget er førebudd for politisk 
handsaming av Utviklingsavdelinga.  

2. Nøkkelopplysningar  

 
  

 

Bygd: Nærøy / Leinøy 
Stad/adresse: 6094 Leinøy  
Gnr / bnr: Gnr 24 bnr  
Gjeldande planstatus: Leinevika fiskerihamn (RP19) 

Buholmlina (RP20)  
  
Forslagstillar: Herøy kommune 
Grunneigar: Offentleg, kommunalt og privat 
Plankonsulent: Utviklingsavdelinga / AG Plan 
  
Eksisterande planstatus: Kommuneplan, reguleringsplan 
Planområde sitt areal (daa):  Alternativ 1 – 19,92 daa 

     Alternativ 2 -  19,02 daa 
Aktuelle problemstillingar: Vegkryss, gangveg, kollektiv 
  
Kunngjering, dato: 02.11.2011 
Varslingsdato berørte partar: 31.10.2011 
Medverknad utover varsling: Møte med særskilde grupper 
Krav om konsekvensutgreiing: Nei 
  

 
 
 
 
 
 
 



Nærøykrysset FV 18” – HERØY KOMMUNE 6

 
 
 
 
3. Bakgrunn 
 
3.1 Bakgrunn 
Bakgrunnen for planarbeidet er at Herøy kommune ønskjer å sikre berekraftige 
løysingar for gåande og køyrande på Nærøya, og med dette bidra til å skape gode 
bustadområde i denne delen av kommunen. 
 
3.2 Føremål med planen  
Målet med planarbeidet er å utarbeide ein detaljplan for å sikre utbetring av dei 
trafikale tilhøva langs fylkesvegen på Nærøya og langs den kommunale vegen mot 
enden av Nærøya. Reguleringsplanen vert fremja som ein detaljplan iht. pbl § 12-3. 
 

 
3.3 Tilkakshavar, konsulent, eigarforhold  
Grunnen i planområdet er i hovudsak offentleg/kommunal. I tillegg inkluderar 
planområdet tar noko privat grunn til bustader (eksisterande) og felles avkøyrsler. 
Tiltakshavar og utførande plankonsulent er Herøy kommune. Ein har nytta Kåre 
Gjengedal v/ AG plan i arbeidet med utforming av forslag til detaljplan.  
 
3.4 Vurdering i høve konsekvensutgreiing  
Tiltaket er vurdert etter “Forskrift om konsekvensutgreiing” etter plan- og 
bygningslova. Ein har konkludert med at planlagde tiltak ikkje har så vesentlege 
konsekvensar for miljø og samfunn at planprogram og konsekvensanalyse er 
nødvendig i denne saka. 
 
 
4. Planprosessen 

 
4.1. Oppstartsmøte 
Det er ikkje halde formelt oppstartsmøte sidan kommunen er tiltakshavar og står for 
planarbeidet. Ein har tidlegare drøfta planavgrensing og løysingar og medverknad.  
 
4.2. Forvarsling 
Det blei varsla oppstart av planarbeidet, ved annonse i avisa Vestlandsnytt og skriv til 
berørte partar 31.10.2011, med frist for å kome med innspel sett til 14.12.2011. Det 
kom 
inn 8 merknader/innspel, viser elles til punkt 8 i planomtalen. 
 
4.3. Medverknad 

Det blei forsøkt halde samrådingsmøte 2.2.2012 på Herøy rådhus v/ planleggar.  
Eldrerådet, Ungdomsrådet, Barnerepresentant og Rådet for menneske med nedsett 
funksjonsevne var innkalla. Ingen av gruppene møtte til det varsla møtet. 
 
4.4 Endringar etter offentleg ettersyn  
Som eit resultat av offentleg ettersyn og ut i frå ei planfagleg vurdering har ein valt å 
arbeide vidare med alternativet med rundkøyring. Dette vert alternativet vert fremja til 
politisk behandling. Endringane som er gjennomført etter offentleg ettersyn er nemnt 
under punktet avsluttande vurderingar og i saksframlegget til politisk behandling.  
 
5. Planstatus og rammer  
 
5.1 Kommuneplan  
 
Planområdet er i kommuneplanen sin arealdel (godkjend 2004) lagt ut til bustader, 
fylkesveg (eksisterande), gang-/sykkelvegar (eksisterande) og vedtekne regulerings- 
og bebyggelsesplanar. 
 

 
 
Utsnitt av kommuneplanens arealdel (2004) for Nærøya 
 
 
 
5.2. Gjeldande reguleringsplanar 

Delar av planområdet er tidlegare regulert. Følgjande godkjende reguleringsplaner 
blir derfor delvis omregulert: Leinevika fiskerihamn (RP19) Buholmlina (RP20) 
 
Elles grensar planområdet til følgjande reguleringsplanar som er under utarbeiding: 

- Reguleringsplan for bustadområde på Nærøya (Volfram / Rambøll ) 
 
5.3. Temaplanar 

Ingen kjende temaplanar. 
 
 
 

5.4. Statlege planretningslinjer/rammer/føringar 
 
RPR for samordna areal- og transportplanlegging: 
Utbygginga som er planlagt er i hovudsak i tråd med retningslinjene for å oppnå 
samordna areal og transportplanlegging. Retningslinjene går i hovudsak ut på å få 
ein mest mulig effektiv, trygg og miljøvennlig transport, slik at transportbehovet vert 
avgrensa. 
 
RPR for å styrke barn og unge sine interesser i planlegginga: 
Konkret er det spesielt pkt. 5 som går på krav til fysisk utforming som vil vere aktuell i 
denne 
plansaka. 
 
”Følgjande skal visast spesiell merksemd: 
a. Areal og trafikkanlegg som skal brukast av barn og unge skal vere sikra mot 
forureining, støy og trafikkfare. 
b. I nærmiljøet skal det finnast areal der barn kan utfolde seg og skape sitt eige 
leikemiljø. Det føreset blant anna at areala: 
- Er store nok og eigner seg for leik og opphald 

- gir muligheiter for ulike typar leik på ulike årstider 
- kan brukast av ulike aldersgrupper, og gir høve for samhandling mellom 
barn, unge og vaksne. 

 
Nasjonal transportplan: 
Det overordna målet for regjeringa sin transportpolitikk er å tilby eit effektivt, 
tilgjengeleg og sikkert og miljøvennleg transportsystem som dekkje samfunnet sine 
behov for transport og fremjar regional utvikling. Regjeringa legg vekt på å balansere 
dei fire innsatsområda; framkomst og regional utvikling, transporttryggleik, miljø og 
universell utforming på ein god måte. 
 
6. Skildring av planområdet  
 
6.1. Lokalisering 
Planområdet ligg på Nærøya i Herøy kommune, ei øy som ligg mellom Leinøya og 
Bergsøya. Frå Nærøykrysset er det om lag 4,5 km til Fosnavåg sentrum, og under 1 
km til Einedalen skule – som vart teken i bruk januar 2010.  
 
Planområdet omfattar kryssområdet på Nærøya. Det er tatt med nødvendig areal i 

armane i krysset ved å ta med areal sørover i retning Einedalen skule. Vidare har ein 
tatt med areal austover mot Leine. I tillegg inkluderer planen del av kommunal veg 
vidare i retning nordvest – enden av Nærøya. 
 

 
Fosnavåg sentrum   Planområdet       Indre Leine 
 
 
6.2. Dagens arealbruk 

Eksisterande busetnad ligg i hovudsak langs vegareal på Nærøya. Deler av 
eksisterande tilgrensande bustadeigedommar inngår i planområdet. Det ikkje 
utbygde arealet, langs tilgrensande vegareal, består av bustadareal, overflatedyrka 
jord, innmarksbeite, jorddekt fastmark og område med skog.  

I området er det allereie etablerte 
einebustader, orientert langs vegsystemet på 
Leinane. Det er i dag utbygd gang- og 
sykkelveg frå Einedalen skule / buholmen til 
gamle Leine skule.  
 
Bilete viser at hovudtyngda av bebyggelsen er 
etablert nord for dagens kryss. Pågåande 
reguleringsplanar legg til rette for ei auka 
bustadbygging nord for planområdet. Det er 
per i dag ikkje etablert gangsystem frå krysset 
og nordover mot Nærøya.  
 

 
 

Bilete viser dagens vegsystem, med 
gang- og sykkelveg og einebustader 
orientert langs vegareala. Området 
har i dag eit differensiert 
trafikksystem, der gang- og 
sykkelvegen er fysisk avskilt frå 
køyrebana i form av grøfteareal.  
 
Landskapet i området er kuppert, 
kystlandskap med innslag av planta 
skog (sitkagran).   

6.3 Staden sin karakter  
Området ber i dag preg av å vere eit vel etablert bustadområde med innslag av 
einebustader frå varierande tidsepokar.  
Ein finn pr i dag ikkje eit utprega arkitektonisk særpreg som kan karakterisere ein 
fellesnemnar for bustadane i området. Her er det innslag av einebustader med 
stilartar frå ulike arkitektoniske tidsepokar.  
 

 
 
Området ber også preg av tidlegare landbruksaktivitet i form av enkelte 
driftsbygningar (løer). Dette har mest truleg samanheng med tidlegare 
kombinasjonsbruk i primærnæringa for dei som har vore busett i dette området. Ein 
finn at det langs sjøareala i nærleiken er innslag av naust og at det i tilknytning til 
enkelte eigedomar (større) og innmarka viser spor av landbruk i form av eldre løer.  
 
6.4 Landskap  
Landskapet er avdelt av dei allereie etablerte vegareala som dannar grenser mellom 
sjø og innmark. I Nærøykrysset er det også etablert eit større offentleg trafikkareal, 
som i dag vert nytta til parkering (lomme).  
 

   
 
Slik det går fram av bileta ligg dei etablerte einebustadane konsentrert rundt høgda 
nord for planområdet. Dagens vegareal ligg noko lågare enn bebyggelsen og dannar 
landskapsromet for sjølve krysset. Det er i dag etablert kollektivknutepunkt i området 
i form av busshaldeplass. Terrenget ligg godt til rette for veg, med store delar av 

arealet innanfor hallingsvinklar som gir gode moglegheiter for vidare utvikling av 
vegnettet. 
 
6.5 Kulturminne og kulturmiljø  
Så langt ein kjenner til er det ikkje registrerte SEFRAK-registreringar i det aktuelle 
planområdet.  
 
Det er gjennomført ei arkeologisk registrering for området etter krav frå Møre og 
Romsdal fylkeskommune. Registreringa vart utført i april 2012. Det vart påvist eit 
automatisk freda kulturminne, som har utstrekning som vist på kartutsnitt under:  
 

 
Kartutsnitt kulturminne – MRfylke  

 
Kulturminnet består av eit fossilt dyrkingslag, datert innanfor 1740-1680 f. Kr 
(overgongen yngre steinalder til bronsealder). I pløyelaget er det påvist slåtte 
steinartefakter, truleg frå ein noko eldre buplass.. Med til lokaliteten høyrer etter § 6 i 
kulturminnelova ei sikringssone på 5 meter som ikkje er markert på kartvedlegget.  
Lokaliteten er å rekne som eit automatisk freda kulturminne, jf. kulturminnelova §§ 3 
og 4. Herøy kommune har motteke brev frå MRfylke, men har ikkje motteke rapport 
frå arbeidet med gransking /registrering av kulturminne.  
 
Det aktuelle kulturminne er registrert på eit større samanhengande området (dyrka 
mark) som i dag ikkje har bebyggelse. Dette er arealet er i dag avgrensa av 
eksisterande vegareal (gamle innfartsveg til Fosnavåg), parkeringsplass og 
bustadveg til allereie etablerte tomter i området.  
 
6.6 Naturmangfald  
 
Ein har vurdert planområdet opp mot prinsippa i naturmangfaldslova og i høve 

Direktoratet for naturforvaltning sin naturbase. 

 
 
Så langt ein kan sjå er ikkje planforslaget i konflikt med prioriterte artar, 
utvaltenaturtyper eller områder med særskilt sårbare økosystem.  
 
Ein kan nemne at planforslaget ligg i grensa mot ei naturtype, som etter DNs 
handbøker, er klassifisertsom nasjonalt og regionalt viktig. I denne delen av plan legg 
planforslaget til rette for vegføremål (bustadveg) med utgangspunkt i eksisterande 
veg, samt ei buffersone med LNF (PBL § 12-5, nr 3) med underføremålet 
«friluftslivsføremål» mot sjø. ROS- analysa avdekkjer også at planforslaget er 
innanfor 100-metersbeltet mot sjø. I forhold til strandsona er områda FS2 regulert 
med byggjegrenser. Ein viser vidare til vurderingane som er gjennomført i ROS- 
analysa. 
 
6.7 Landbruk  
Bortsett frå dei etablerte driftsbygningane som i dag viser igjen i landskapet, har ein 
ikkje registeret landbruksaktivitet innanfor planområdet.  

Database frå gardskart – skogoglandskap – viser at det innanfor planområdet er 
innslag av overflatedyrka jord.  
 
6.8 Trafikkforhold  
Det er i dag både kommunale, private og fylkeskommunale vegareal innanfor planområdet.  

 
 
 
 
 
 
 ________ = Fylkesveg 
 
 - - - - - - -  = Gang- og sykkelveg 
 
________ =  Kommunal veg 
 
________ = Privat veg 
 
 
 
Fylkesveg 18 går gjennom 

planområdet frå sør og vidare austover mot Leine. I krysset går det kommunal / 
offentleg veg til enden av Nærøya. Offentleg gang-/sykkelveg er opparbeida. Til 
bustadhusa i området går det private tilkomstvegar. 
Fv18 har i dag trafikk tilsvarande ÅDT 1900, jf nasjonal veidatabank. I hht handbok 
017 kjem fylkesvegen inn under vegklasse S1. 
 
6.9 Teknisk infrastruktur  

Herøy vasslag BA sitt hovudnett for 
vassforsyning går i gjennom planområdet.  
 
Kartutsnittet viser at trasè for leidningsanlegg 
(hovudnett), markert med grønt,  er lagt i 
dagens etablerte gangveg, og langs den 
tidlegare innfartsvegen nordover på Nærøya.  

Kart frå Herøy vasslag BA   Kart frå Relacom – kabelpåvisning  
 
Kabelpåvisning frå Realcom viser at det innanfor og i grensa til planområdet ligg 
kablar knytt til tele.  
 
6.10 Grunnforhold og geologi  

 
 
Berggrunnen i planområdet består av 
amfibolitt/glimmerskifer og gneis / migmatitt. 

 
           
 
 
          Kvartærgeologiske kart viser at planområdet  
          ligg innanfor eit området med Marin  
          strandavsetning.  

 
  
 
 
 
6.11 Støy  
Utgangspunktet for støyberekningar kring FV18 er trafikkdata frå den nasjonale 
vegdatabasen. Den viser ÅDT 1900 og med 10 %. Desse tala vert framskrivne i hht 
gjeldande regelverk og berekna ut frå ein matematisk modell. Herøy kommune har 
engasjert konsulentselskapet Sweco AS, som  har stått for 
støyberekningar og vurderingar.  

Støyen er vurdert etter vegvesenets policy-dokument for etterleving av 
planretningslinje T-1442. Utbetringa av Nærøykrysset er vurdert av oppdragsgjevar til 
å vera eit reint miljø- og sikkerheitstiltak. Ingen bustader overskrider støygrensa Lden 
= 65 dB for verken A0 eller A1.  
 
Ingen bustader i støyområdet mellom Lden = 55 dB og Lden = 65 dB får auka 
støyen med meir enn 3 dB. Ingen støytiltak er naudsynt. Der er laga 
støysonekart for A0 og A1. 
 

 
 

 
 
 
 
6.12. Luftforureining 
Planområdet er ikkje utsett for luftforureining. 
 
6.13 Radon  

Kart frå NGU viser at det ikkje er registrert førekomstar av Radon i det aktuelle 
planområde.  
 

 
 
 

7. Skildring av planforslaget  
 
7.1 Planlagt arealbruk  
Målet med planforslaget er å utbetre dei trafikale tilhøva langs fylkesveg 18. 
Arealbruken i planen er difor knytt til vegføremål og dei arealfunksjonane som høyrer 
til. Her er det meint køyreveg, anna veggrunn, parkering, gang- og sykkelveg, 
busslomme, fortau m.m Det er også tatt med del av tilgrensande eksisterande bustadareal, 
markert som FS- frittliggjande bustadareal. Planforslaget vert fremja i 2 alterantiv 
 
7.2 Arealføremål  
 
Bygningar og anlegg (PBL § 12-5, nr. 1) 

- Bustader – frittliggjande småhus, FS 
 

Samferdselsanlegg og teknisk infrastruktur (PBL § 12-5, nr. 2) 
- Køyreveg, V 
- Fortau, F 
- Gang-/sykkelveg, GS 
- Gangveg, G 
- Annan veggrunn - teknisk anlegg 
-  Annan veggrunn – grøntareal 
 

Landbruks-, natur- og friluftsføremål (PBL. § 12-5, nr. 3) 
- Friluftsføremål 

Sikringssone (PBL. § 11-8 a.1, jf. § 12-6) 
- Frisikt (H140) 

 
Infrastruktursone (PBL § 11-8 b, jf. § 12-6) 

- Rekkjefølgjekrav infrastruktur (H430) 
 
Faresone 
 
 
7.3 Arealstorleik  
 

 
 
7.4 Gjennomgang av arealformål og løysingar 
 
 
Frittliggjande småhus (FS):  
Planforslaget legg til rette for eit område med frittliggjande småhus (FS). I dette 
arealet inngår det i hovudsak allereie etablert bebyggelse  
 

 
Bilete syner eksisterande bustadhus som inngår i FS- området.  

Utnyttingsgrad for dette området er sett til maks %BYA = 30 %. I grunnlaget for 
utrekning av BYA skal parkeringsareal takast med. 
 
I forhold til høgde, ska bygningane ha ei gesims- og mønehøgd innan ramma til plan- 
og bygningslova. Ved val av takvinkel, skal ein ta omsyn til kringliggjande bustadhus. 
Dette slik at bygga som gruppe gjev ei harmonisk områdeoppfatning. Dette skal 
likevel ikkje vere til hinder for arkitektoniske uttrykk frå vår tid. Nye bygg skal 
framheve vår tid sin byggeskikk og medverke til vidare utvikling av denne. 
 
Når det gjeld støy, er det for bustadbygging på «nye» tomter, sett krav om nærmare 
utgreiing av støysituasjonen og då opp mot naudsynte tiltak for å sikre at 
utomhusareal og innemiljø har eit støynivå som er tilfredstillande i høve krava til 
T1442 for nye bygg. 
 
Byggjegrensa for FS- området er sett til 10 meter frå formålslinja ”annan veggrunn” i 
nord, og 25 meter frå senterlinja til Fylkesveg 18 i vest. Området er får her regulert 
tilkomst frå fylkesvegen gjennom felles privat veg f_V4. Ein viser elles til detaljar på 
plankartet og forslag til føresegner for området.  
 
Samferdselsanlegg og teknisk infrastruktur (PBL § 12-5, nr.2) 
 
Fylkesveg 18:  
 
Fylkesvegen er gitt vegstandard etter klasse S1 (ÅDT 0-4000): samla vegbreidd 6,5 
meter med køyrefelt 2,75 m og med 0,5 m på båe sider til skulderareal. I tillegg kjem 
breiddeutviding i hht handbok 017, samt minimum 3,0 m til grøft/snøopplag på 
gangveg side. På vestsida av fylkesvegen, retning mot Nærøykrysset, er det gitt ei 
breidde på 6,0 meter til grøfteareal/snøopplag/sikkerheitssone i samsvar med krav 
frå vegvesenet. 
 
Figur 1. Fylkesveg 18 (S1) med gang-/ sykkelveg - Normalprofil  

 

 
 
o_V1 (samleveg):  
 
Køyrevegen er 5,75 meter brei, inkl. 50 cm skulder på vestsida og 25 cm asfalter 
skulder mot kantstein/fortauet på austsida . I tillegg kjem breiddeutviding og 1,5 m 
grøfteareal/snøopplag på båe sider. Fortau og gang/sykkelveg er gitt breidd 3,5 
meter (3,0 m asfalt og 2x0,25 m skulder) 
 
Figur 2. o_V1 (samleveg) – Normalprofil  

 



Nærøykrysset FV 18” – HERØY KOMMUNE 20

 
 
 
Utforming av vegane:  
Fylkesvegen sin dimensjon er i samsvar med handbok 017 og såleis tilpassa vegen 
si trafikkmengd og sin bruk. Kommunale vegar er i samsvar med kommunale krav til 
vegstandard slik anleggs- og driftsavdelinga har definert det. Det er teke omsyn til 
breiddeutviding. Dimensjonerande køyrefart er 60 km/t på fv-en, jf. krav til fri sikt mv. 
Dim. køyrefart på kommunale vegar er 50 km/t. Aust for fylkesvegen er det tatt med 
areal for ny busslomme. Den eksisterande busslomma nord for fylkesvegen er òg tatt 
med i planframlegget, slik at det er busslommer i begge trafikkretningar. 
 
Fortau (F) 
Langs kommunal veg vidare mot enden av Nærøya er det i planen tatt med areal til 
fortau, med ei breidde på 3,0 meter. 
 
Gang- og sykkelveg (GS) 
Eksisterande gang-/sykkelveg langs fylkesveg 18 inngår i planframlegget. GS-
vegane er gitt ei breidde på 3,5 meter (3,0 m asfalt + 0,5 m skulder), unntaket er 3,0 
meter ved busslomme. 
 
Parkeringsplass (P) 
Nord for dagens Nærøykryss er det planlagt eit parkeringsareal. Området er tenkt 
som offentleg parkeringsareal – opent for alle. Arealet er skilt mellom veg areal via 
anna veggrunn. 
 
Annan veggrunn:  
I planforslaget inngår naudsynt areal til grøfting og snøopplag, vist som annan 
veggrunn.   
 
Busslommer  
Planforslaget legg til rette for 2 busslommer langs FV18, der ein av desse er tenkt 
som nytt kollektivareal (av og påstigning buss). Etter vår vurdering er denne lomma 
stategisk plassert i høve eksisterande mengde av bustadareal, og sett i høve 
fortauløysingane vil dette gje grunnlag for trygg ferdsel for mjuke trafikantar. Ein 
vurderer at desse løysingane vil kunne betre dei lokale tilhøva for mjuke trafikantar.  
 
Landbruks-, natur og friluftsføremål (PBL § 12-5, nr. 3) 
 
Friluftsføremål 

Tilgrensande areal til V3 som grensar mot sjøen er vist som friluftsområde i 
planframlegget. Dette grunna lokalisering i strandsona og i høve gjeldande 
kommuneplan. 
 
Landbruk  
Innanfor området er det avsett eit areal til landbruksføremål etter dialog med 
grunneigar. Området er bandlagt etter kulturminnelova, som følgje av arkeologiske 
registreringar. Det er knytt føresegner / restriksjonar, knytt til særskild bruke av 
området innanfor omsynssonene. Grunneigar får her høve til normal skjøtsel og beite 
av arealet til landbruksføremål. Det vert også gjeve høve til å nytte arealet til 
avgrensa jordbruksføremål (dyrking).  
 
Sikringssone (PBL § 11.8 a.1, jf. § 12-6) 
 
Frisiktsone (H140): 
Frisiktsone i vegkryss må ikkje nyttast slik at det på noko tidspunkt hindrar fri sikt. 
Areal innanfor frisiktsone skal planerast ned til 0,5 m over tilgrensande vegar sitt 
nivå. 
 
Infrastruktursone (PBL § 11.8 a.1, jf. § 12-6), rekkjefølgjekrav infrastruktur (H430) 
Gang-/sykkelveger, fortau og ny busslommer skal opparbeidast og ferdigstillast 
samtidig med kryssomlegginga. Veg f_G skal endrast til gangveg samtidig med  
kryssomlegginga. 
 
Utgangspunkt for val av kryssløysing  
Trafikkgrunnlaget på fv18 er i dag ca 1900 rekna som ÅDT. Trafikken frå Nærøya skuldast i 
hovudsak trafikk frå vel 20 bustadhus. Dersom alt areal som er lagt ut som eksisterande og 
framtidig bustadareal i gjeldande kommuneplan på Nærøya vert utnytta, ca 60 daa, vil dette 
kunne tilsvare ca 60 bueiningar med ein døgntrafikk på ca 300 ÅDT. Verksemda i området 
dreiv tidlegare med røyking av fisk. I dag er verksemda registrert som eit industribygg med 
ukjent aktivitet. Trafikken verksemda skaper er, så langt vi kjenner til, såleis liten. I 
vurderinga av kryssløysing vil følgjande tal vere relevante: Trafikk på fv18: ÅDT 2300 (med 2 
% vekst i 10 år) Trafikk på vegen på Nærøya: ÅDT ca 350 (ferdig utbygde bustadareal, ca 60 
daa).  
 
 
 
7.5. Alternativ 1 – dagens kryssløysing  
 
I gjeldande reguleringsplan er det vist ei løysing med T-kryss. Denne løysinga er 
ikkje realisert / utbygd. Etter handbok 017 er dette ei løysing som kan nyttast for 
denne type veg med den trafikken som faktisk er på fylkesvegen. Ulempa med T-
krysset vil vere at køyremåten langs fv-en kan synest feil. Køyrande frå sør ser ein 
veg som held fram i rett strekning med om lag same vegstandard som hovudvegen, 
men skal svinge 90 grader austover. Når det gjeld vikeplikt vil køyrande frå aust 
langs fv-en ha vikeplikt for køyrande frå Nærøya, dette vert feil i høve trafikkmønster 
og forkøyrsrettar i høve vegklasse og trafikksystem.  Ei løysing med T-kryss har også 
vore handsama politisk i formannskapet, der planutvalet ikkje kunne finne godta ei 
slik løysing, med dei ulempene dette ville har medført i høve køyremønster og 
vikeplikt.  

Alternativ 1 vil seie ei vidareføring av dagens kryss, dvs slik som krysset i dag 
framstår, men med tilhøyrande fortau, busslomme og gang- og sykkelveg på 
nordsida. Tiltaket vil gi ny tilkomst til bustadane i vest, samt tilrettelegging av ein 
større parkeringsplass i området.  
 

 
Kartutsnitt – alternativ 1 – vidareføring av dagens kryssløysing 
 
7.6. Alternativ 2 – rundkøyring  
 
Alternativ II - rundkøyring 
Rundkøyring er i prinsippet sikraste form for kryssløysing og har slik sett fordelar 
framfor den skissert løysinga i alterantiv 1alterantiv I T-kryss.Vegen her er ein S1 veg 
(stamveg og hovudveg) med ÅDT 0-4000. Ut frå handbok 017 bør rundkøyring her 
ha ein diameter på 35 meter. Løysing med rundkøyring medfører vesentleg større 
kostnad enn oppgradering av T-krysset. Med rundkøyring må heile rundkøyringa og 
tilgrensande vegar hevast for å få til gode fallforhold og samanknytingar. 
Busslommen nord om fv-en vil kunne la seg innpasse. Gang-/sykkelvegen aust om 
krysset vil som følgje av hevinga måtte flyttast noko lenger frå krysset. Inngrepa i 
tilstøytande eigedomar vert meir omfattande. Løysinga medfører vesentleg meir 
erverv av trafikkareal og inngrep i privat eigedom i kryssområdet, høgdejustering av 
tilgrensande vegar og noko flytting av eks gang-/sykkelveg på sør/aust sida. 

Kartutsnitt – Alternativ 2 - Planlagt rundkøyring i området  
 
7.7.Parkering 
Parkeringsbehovet er føresett dekt på eige areal, jf. kommunen si vedtekt til § 69 nr. 3 og 
4 i PBL. 
 
7.8. Tilknyting til infrastruktur 
Det er i planframlegget ikkje sett av areal til trafoar, VA-anlegg og andre kommunaltekniske 
bygg. Men det er i føresegnene opna for at det innanfor byggjeområda kan setjast opp 
mindre nødvendige bygningar til slikt føremål. Slike bygningar skal godkjennast av 
kommunen. 
 
7.9. Universell utforming 
Det vert vist til PBL §§ 1-1 og 29-3, jf. også TEK10. Ein føreset at PBL og TEK10 vert lagt til 
grunn for gjennomføring av tiltak etter denne planen. Så langt det passar bør vidare 
formings- /funksjonskrava i TEK10 (Universell utforming) nyttast. 
 
Denne planen omfattar få bustadtomter, men alle kan byggjast ut med universell standard. 
 
Gangvegen langs fv18 er oppretthalden slik den ligg i dag. Ved utbetring av krysset vil 
kryssing kunne føregå med stigningsforhold etter universelle krav. Fortauet på vegen ut over 
Nærøya har 3 m`s breidd. Stigningskrava følgjer vegstandarden (Sa1) sine krav. 
 
7.10. Kulturminne 

Registrert kulturminne vert 
ivareteke gjennom bandlegg-
ingssone (kulturminne) etter 
PBL § 11-8 d, jf § 12-6. 
Avgrensing er avklart med 
MRfylke. Funna er henta ut frå 
askeladden og det er lagt inn 
sikringssone på + 5 meter i 
høve rapport. Bandleggings-
sone H730 er vist på plankartet, 
og skal ta omsyn til Askeladden 
ID 158402. Automatisk freda 
kulturminne – førhistorisk 
dyrkningslag. Det er i føre-
segene sett vilkår om at det 
ikkje kan utførast inngrep av 
noko slag innanfor området.  
 
 
 
 
 
 
 

Utsnitt av plankart – kulturminne  

 
Vidareføring av jordbruksaktivitet slik som den har vore praktisert i dag kan tillatast.  
Tiltak som vil påverke terrenget djuparen enn 20 cm – t.d bakkeplanering, pløying eller 
grøfting – er ikkje tillate. Arealet kan nyttast til fri leik.  
 
 
7.11. Estetikk i planområdet 
 
Det er i planområdet i all hovudsak bygd frittliggjande småhus. Det er viktig at nye bygg 
får ei god terrengtilpassing ut frå omsynet til god arkitektonisk utforming, visuell kvalitet 
og sikkerheit. Dei nye vegane er søkt lagt etter terrenget. Kryssutbetringa for fv 18 skal så 
langt råd følgje noverande vegnivå. Det vert lagt til grunn at skråningsareal vert sådd til med 
stadeigen vegetasjon, dette for å dempe dei visuelle verknadane av tiltaket.  

3D- illustrasjon av noverande situasjon  
 

7.12. Born og unge sine interesser 
Forholdet til barn og unge er vurdert og ein kan ikkje sjå at område som i dag vert nytta av 
barn og unge kjem dårlegare ut i forslag til plan enn ved dagens situasjon. Planen innheld 
omfattande betringstiltak for mjuke trafikantar i form av fortau og gang-/sykkelveg, betre 
tilrettelegging for bruk av kollektiv transport og betre forhold ved kryssing av fv18. 
 
7.13. Renovasjon 
Det er ikkje lagt til rette for felles oppsamlingspunkt (returpunkt) for avfall for bustadareala 
innan denne planen. Vi legg til grunn at dette vert innarbeidd i seinare planar som viser meir 
omfattande bustadbygging. 
 
7.14. Risiko og sårbarheit, ROS 
Som del av planprosessen har vi ikkje føreteke målingar v/ bruk av sporingsfilm. 
Radon er ikkje registrert som eit problem i Herøy tidlegare. Planen har nye område 
for bustadbygging – område FS. Vi har i føresegnene teke inn ei bestemming om at 
det før utbygging skal føretakast radonmåling. Resultatet skal leggast ved søknad om 
tiltak. Ein legg til grunn at sikring mot radongass vert gjennomført i samsvar med 
gjeldande regelverk både kva gjeld gassperre og drenering (utjamning) av 
gasstrykket under bustadene. Vi har ikkje teke inn særskilde tiltak som vilkår i 
reguleringsplanen. Vi legg til grunn at resultatet av radonmåling før utbygging skal 
takast omsyn til ved ev kompenserande tiltak. 
 
Så langt vi kan sjå av offentlege databaser er det ikkje forhold knytt til risiko eller 
sårbarhet som skulle tale i mot fremja arealbruk. Det følgjer vedlagt ei generell ROS-
vurdering 

8. Verknader av planforslaget 
 
8.1 Trafikkløysing 
Løysingane i høve nytt kryss på Nærøya vert her lagt fram i to alternativ.  
 
I alternativ 1; vil verknadane i høve trafikken i området vere små i høve dagens 
situasjon, då det her er tale om ei vidareføring av dagens køyremønster for området. 
Dette alternativet vil ha svært positive verknader for dei mjuke trafikantane i området, 
då det her vert lagt til rette for meir gang- og sykkelareal, samt fortau. Dette 
alternativet vil også medføre ei opprydding i krysset, der ein trekkjer tilkomsten frå 
vest lenger vekk frå krysset i nordleg retning, samt etablering av parkeringsplass. 
Dette alternativet vert sett på som eit miljø- og sikkerheitstiltakt med von om ei 
snarleg løysing. 
 
I alternativ 2; vert det presentert ei løysing for krysset i form av ny rundkøyring. 
Rundkøyringa er dimensjonert for større køyretøy (vogntog) med tilhøyrande del 
øyar, overgangsfelt og gang/sykkelveg. Dette tiltaket er ei meir omfattande løysing, 
som vil krevje eit tyngre inngrep både i terrenget og i tilgrensande eigedomar. 
Gjennomføring / realisering av ei rundkøyring vil også vere meir kostbar enn 
vidareføring av dagens kryss. Med tanke på framtidig trafikkauke i området, samt sett 
i lys av den planlagde utviklinga av bustadfeltet i området, vil ei løysing med 
rundkøyring vere den mest framtidsretta løysinga for trafikkmønsteret. Rundkøyringa 
vil også vere det mest trafikksikre alternativet.  
 
8.2  Barn- og unge 
Slik ein vurderer planforslaget, med begge dei to alternativa, vil det her vere snakka 
om positive verknader for born og unge. Begge alternativa legg til rette for meir gang- 
og sykkelareal, slik at ein kan sikre betre trafikktryggleik. For alternativ 1, vil 
utfordringa vere å få til ei god løysing for kryssing av Fylkesvegen frå sør til aust.  
Einedalen skule (barneskule) er ”storskulen” for barn- og unge i området, og det har 
difor vore eit av dei viktigaste momenta i planarbeidet, nettopp å prøve å sikre ”god 
og trygg skuleveg” for borna i nærområdet. Det vert vidare lagt opp til 
kollektivhaldeplassar i form av busslommer, slik at ungdom eller eldre ungar kan få 
trygge og sikre haldeplassar for kollektivtransport til og frå sin skulekvardag.  
 
Det er ikkje regulert inn leikeareal i planforslaget. Dette er føreset teke omsyn til i 
tilgrensande planar. Det næraste som kan fungere som leikeareal er området som er 
avsett til LNFR (landbruk) med omsynssone kulturminne. Her er det opna for at 
arealet kan nyttast til fri leik.  
 
8.3  Universell utforming 
Dersom ein vurderer dei to ulike alternativa i lys av kvarandre og i høve prinsippa om 
universell utforming, vil det kunne vere mogleg å få til universelt utforma løysingar i 
begge alternativa. Reguleringsføresegnene set krav om at tiltaka skal gjennomførast 
etter prinsippa om universell utforming, noko som gjeld for alle dei skisserte tiltaka 
innanfor planområdet.  
 
Slik ein vurderer det, vil begge alternativa ha positive verknader i høve universell 
utforming.  

8.4 Naturmangfald og biologisk mangfald 
Ein har gjennomført undersøkingar i høve eksisterande kunnskap, i databasen til 
Direktoratet for naturforvaltning, samt at det også er gjennomført ROS- analyse.  
 
Så langt ein kan sjå, vil ikkje planforslaget med dei to alternativa medføre negative 
konsekvensar for naturmangfaldet eller kome i konflikt med sårbart biologisk 
mangfald i området. 
 
8.5. Støy 
Støyvurderinga som følgjer denne planen er utført på bakgrunn av utbetring av 
vegkrysset på fv18 som eit miljø og sikringstiltak. Før utbygging av «ikkje utbygde 
tomter» innan FS-områda FS2 og FS4 er det sett krav om støyvurdering slik at 
naudsynte tiltak for desse nye bustader kan kome under Lden 55 dBA. 
 
8.6. Kulturminne 
Så langt ein kan sjå, vil tiltaket få positive verknader i høve kulturminne, då registrerte 
funn er teke omsyn til og innarbeidd i planforslaget.  
 
8.7. Krav om nærmare utgreiing 
 
Grunnundersøkingar  
Før ei evt omlegging / utbygging av tiltak innanfor planområdet, må det gjerast evt 
grunnundersøkingar av utbyggjar. Store delar av området er pr i dag allereie utbygd, 
mens det framleis er områder som må utgreiast / undersøkast nærare før 
gjennomføring av tiltak.  
 
Detaljprosjektering / tekniske planar:  
Før evt utbygging av tiltak i området, må det utarbeidast tekniske vegprosjektering og 
detaljprofilar for veganlegga. Desse må avklarast med Statens vegvesen og Herøy 
kommune.   
 
8.8. Økonomiske konsekvensar for kommunen 
Det regulerte området hovudsakleg i offentleg/kommunalt eige. FS-område er i privat 
eige. Kommunen har innløysingsplikt i høve enkelte formål etter reglane i plan- og 
bygningslova.  
 
9. Innkomne innspel  
 

Sjå vedlegg for handsaming av innkomne merknader ved varsel om oppstart.  
 
 
10. Avsluttande kommentar 
 
Planframlegget gjeld i hovudsak utbetring av Nærøykrysset. Siktemålet er å etablere 
ein kryss-situasjon som betrar dei trafikale forholda for nærmiljøet og då særleg for 
mjuke trafikkantar. Løysinga vil også medverke til at køyrehastigheita går ned. 
 
Tiltaket medfører utbetring av sjølve krysset, etablering av fortau langs vegen ut over 
Nærøya, etablering av busslommer, stenging av avkøyrsler inn mot krysset og 
etablering av ny vegtilkomst for areala vest om krysset.  

Løysinga innanfor alternativ 1 vert sett på som eit miljø- og sikkerheitstiltak med sikte 
på snarleg realisering, då ein her tek sikte på å vidareføre dagens kryssløysing, med 
planlagt ny gang- og sykkelveg og fortau. Fokuset for dette alternativet er å forbetre 
dei trafikale tilhøve for Nærøykrysset og vidare utover nordover på Nærøya. Det er 
på denne måten eit fokus retta mot gang- og sykkelløysingar for dei mjuke 
trafikantane. Avgrensing og omfang av planarbeidet difor tilpassa som eit miljø og 
sikkerheitstiltak med von om ei snarleg løysing. 
 
Løysinga innanfor alternativ 2, er eit meir omfattande tiltak og vil krevje ei ombygging 
av eksisterande vegkryss. Dette er vurdert til å vere ei meir framtidsretta løysinga i 
høve dagens- og framtidas trafikk i området.  
 
Endringar etter offentleg ettersyn  
 
Plankart:  
Busslomma på nordsida av fylkesvegen er dimensjonert og utforma i samsvar med 
pkt. C. 3.7.2 i handbok 017. Leskuret er plassert rett ved påstigningsdøra til buss 
oppstilt i lomma, jamfør handbok 232. 
 
Busslomma på sørsida av vegen er flytta og plassert på rettstrekninga frå 
rundkøyringa og sørover til avkøyringa til vegen oV4. Busslomma på sørsida av 
fylkesvegen er dimensjonert og utforma i samsvar med pkt. C. 3.7.2 i handbok 017. 
Leskuret er plassert rett ved påstigningsdøra til buss oppstilt i lomma, jamfør 
handbok 232. 
 

Føresegner:  
Støy- Føresegnene kring støy er endra etter dialog med Fylkesmannen i Møre og 
Romsdal.  
Formuleringane i § 15 er flytta til § 7.2 og formuleringa § 7.2 a), siste setning er flytta 
til føresegna § 14. § 7.2 viser til rekkjefølgjekravet i § 14.  
 
Annan veggrunn- Det er teke inn eit punkt i føresegnene etter innspel frå Statens 
vegvesen som seier følgjande: Mindre endringar i skråningsutslag som går ut over 
føremålet vil kunne skje som følgje av uforutsette forhold som til dømes grunnforhold 
eller feil i kartgrunnlaget. Areal som ikkje vert brukt til annan veggrunn vil kunne 
nyttast til det foremålet som tilliggande areal har.  
 
Planomtale:  
Nytt punkt 4.4 ”Endringar etter offentleg ettersyn” er teke inn i planomtalen med 
teksta: ”Som eit resultat av offentleg ettersyn og ut i frå ei planfagleg vurdering har 
ein valt å arbeide vidare med alternativet med rundkøyring. Dette vert alternativet vert 
fremja til politisk behandling. Endringane som er gjennomført etter offentleg ettersyn 
er nemnt under punktet avsluttande vurderingar og i saksframlegget til politisk 
behandling”.  
 
Planomtalen er oppdatert med ny arealtabell for alternativ med rundkøyring.  
 
Endringane etter offentleg ettersyn er nemnt under punkt ”10. Avsluttande 
kommentar” 

HERØY KOMMUNE
Utviklingsavdelinga

SAKSPROTOKOLL

-

Sakshandsamar: AZT Arkivsaknr: 2012/24

  Arkiv: L12

                             

Utvalsaksnr Utval Møtedato

74/13 Formannskapet 16.04.2013

50/13 Kommunestyret 25.04.2013

DETALJREGULERING NÆRØYKRYSSET FV 18 - SLUTTBEHANDLING    

Tilråding:

Herøy kommunestyre vedtek med heimel i plan- og bygningslovens § 12-12, å

eigengodkjenne ”Detaljregulering for Nærøykrysset FV18”, med plankart

reguleringsføresegner og planomtale, sist revidert 15.02.2013. 

Dette er eit enkeltvedtak som kan påklagast jamfør plan- og bygningsloven § 1-9 og

forvaltningsloven kapitel VI innan 3 veker frå kunngjering.

Møtebehandling:

Planleggar utv.avd. Aleksander Zahl Tarberg orienterte.

Rådmannen si tilråding vart samrøystes vedteken.

Tilråding i Formannskapet - 16.04.2013 

Herøy kommunestyre vedtek med heimel i plan- og bygningslovens § 12-12, å

eigengodkjenne ”Detaljregulering for Nærøykrysset FV18”, med plankart

reguleringsføresegner og planomtale, sist revidert 15.02.2013. 

Dette er eit enkeltvedtak som kan påklagast jamfør plan- og bygningsloven § 1-9 og

forvaltningsloven kapitel VI innan 3 veker frå kunngjering.

Møtebehandling:

Planleggar frå utviklingsavdelinga Aleksander Zahl Tarberg orienterte.

Formannskapet si tilråding vart samrøystes vedteken.

Vedtak i Kommunestyret - 25.04.2013 

Herøy kommunestyre vedtek med heimel i plan- og bygningslovens § 12-12, å

eigengodkjenne ”Detaljregulering for Nærøykrysset FV18”, med plankart

reguleringsføresegner og planomtale, sist revidert 15.02.2013. 

Dette er eit enkeltvedtak som kan påklagast jamfør plan- og bygningsloven § 1-9 og

forvaltningsloven kapitel VI innan 3 veker frå kunngjering.

Særutskrift:

 Utviklingsavdelinga, her

Vedlegg:

01 – Plankart, revidert 15.02.2013. 

02 – Føresegner, revidert 15.02.2013

03 – Planomtale, revidert 15.02.2013

04 -  F-sak 306/12 (Vedtak om offentleg ettersyn)

05 -  Innspel ved offentleg ettersyn 

Uprenta vedlegg: 

- Vedlegg til planomtalen 

Saksopplysningar:

Herøy kommune ved Utviklingsavdelinga har her utarbeidd forslag til detaljplan etter 

PBL § 12-3 for «Nærøykrysset FV18» 

Varsel om oppstart av planarbeid blei kunngjort i Vestlandsnytt og på kommunen 

sine nettsider 31.10.2011. Formannskapet handsama forslaget den 30.10.2012 i F-

sak 306/12, der det blei vedteke å leggje planforslaget lagt ut til offentleg ettersyn i 2 

alternativ og samstundes sendt desse på høyring hjå dei regionale uttaleinstansane. 

Vedtak om offentleg ettersyn har vore kunngjort i Vestlandsnytt og på kommune sine 

nettsider. Grunneigarar, naboar og andre interessentar har vore varsla i eige skriv. 

Eldrerådet handsama saka i møte den 26.11.2012, sak 33/12 og Råd for menneske 

med nedsett funksjonsevne handsama saka 26.11.2012, sak 38/12. Saksprotokoll 

for desse møta er teke inn som innspel til planarbeidet. Gjennom høyringsperioden 

har dokumenta også vore tilgjengeleg i servicetorget på Herøy rådhus. Rådmannen 

viser til at innhaldet i sjølve planforslaget går fram av plankartet med tilhøyrande 

føresegner og planomtale med vedlegg.

Planforslaget er utforma som ein detaljplan etter plan- og bygningslova (PBL 2008) § 

12-3. For ein nærare omtale av innhaldet og verknadane av planforslaget, viser 

rådmannen til dei skildringane og vurderingane som går fram av vedlegg 4 (F-sak 

306/12 – vedtak om utlegging til offentleg ettersyn). 

I samband med offentleg ettersyn / høyringsperioden har det kome inn totalt 10

innspel til planforslaget. Som eit resultat av offentleg ettersyn / høyringsperioden og 

basert på ei planfagleg vurdering; har ein valt å arbeide vidare med alternativet som 

inneheld rundkøyring for det aktuelle området. 

Det er gjort følgjande endringar i planforslaget etter offentleg ettersyn:

Plankart: 

Busslomma på nordsida av fylkesvegen er dimensjonert og utforma i samsvar med 
pkt. C. 3.7.2 i handbok 017. Leskuret er plassert rett ved påstigningsdøra til buss 
oppstilt i lomma, jamfør handbok 232.

Busslomma på sørsida av vegen er flytta og plassert på rettstrekninga frå
rundkøyringa og sørover til avkøyringa til vegen oV4. Busslomma på sørsida av 
fylkesvegen er dimensjonert og utforma i samsvar med pkt. C. 3.7.2 i handbok 017. 
Leskuret er plassert rett ved påstigningsdøra til buss oppstilt i lomma, jamfør 
handbok 232.

I samband med endring av utforminga til busslomma nord om FV18, er det gjort 
justeringar i avkøyrsla f_V6, slik at denne no skal vere i samsvar med dei faglege 
krava frå Statens vegvesen til inn/utkøyring av FV18 i området. 

Infrastruktursone (omsynssone) er teke ut av plankartet og erstatta med 
rekkjefølgjekrav i føresegnene. 

Avkøyrsle f_V5 er endra frå felles privat til offentleg veg. 

Føresegner: 
Støy- Føresegnene kring støy er endra etter dialog med Fylkesmannen i Møre og 
Romsdal. Formuleringane i § 15 er flytta til § 7.2 og formuleringa § 7.2 a), siste 
setning er flytta til føresegna § 14. § 7.2 viser til rekkjefølgjekravet i § 14. 

Annan veggrunn- Det er teke inn eit punkt i føresegnene etter innspel frå Statens 
vegvesen som seier følgjande: Mindre endringar i skråningsutslag som går ut over 
føremålet vil kunne skje som følgje av uforutsette forhold som til dømes grunnforhold 
eller feil i kartgrunnlaget. Areal som ikkje vert brukt til annan veggrunn vil kunne 
nyttast til det foremålet som tilliggande areal har.

Infrastruktursone og krav til gjennomføring av infrastrukturtiltak er erstatta med 
rekkjefølgjekrav i § 13. 

Planomtale: 
Nytt punkt 4.4 ”Endringar etter offentleg ettersyn” er teke inn i planomtalen med 
teksta: ”Som eit resultat av offentleg ettersyn og ut i frå ei planfagleg vurdering har 
ein valt å arbeide vidare med alternativet med rundkøyring. Dette vert alternativet 
vert fremja til politisk behandling. Endringane som er gjennomført etter offentleg 
ettersyn er nemnt under punktet avsluttande vurderingar og i saksframlegget til 
politisk behandling”. 

Planomtalen er oppdatert med ny arealtabell for alternativ med rundkøyring. 

Endringane etter offentleg ettersyn er nemnt under punkt ”10. Avsluttande 
kommentar”

-----------------------------------------------------------------------------------------------------

Rådmannen vil i den påfølgande delen av saksframlegget presentere alle 

merknadane og innspela som har kome i samband med offentleg ettersyn. Her vil 

kvart enkelt innspel bli kommentert og gjort greie for i høve det planforslaget som 

tidlegare har vore presentert ved offentleg ettersyn / høyring:  

Vurdering 

Vurdering av innspel til planarbeidet: 

1. Noregs vassdrags- og energidirektorat (NVE), 06.11.2012: 

NVE har ingen merknader til planforslaga for Nærøykrysset. 

Vår kommentar: 

Innspelet frå NVE er teke til vitande. 

2. Eldrerådet, 26.11.2012: 

Eldrerådet meinar at alternativet med rundkøyring er det beste. 

Vår kommentar:

Innspelet frå Eldrerådet er teke til vitande. 

3. Råd for menneske med nedsett funksjonsevne (RFF), 26.11.2012: 

RFF meinar at rundkøyring er det beste alternativet under føresetnad av at 

stigningsforholda vert tilfredstillande. 

Vår kommentar:

Innspelet frå RFF er teke til vitande. Rådmannen viser til at det er allereie lagt vekt 

på at prinsippa om universell utforming og tilgjenge skal leggast til grunn, i størst 

mogleg grad, for dei valte løysingane i planarbeidet. 

4. Fylkesmannen i Møre og Romsdal (FMMR), 03.12.2012: 

Fylkesmannen kjem her med fråsegn til planarbeidet. Det vert vist til at føremålet 

med planarbeidet er å betre den trafikale situasjonen i Nærøykrysset, og at alternativ 

2 (rundkøyring) vil ta høgde for forventa trafikkauke på strekninga. Fylkesmannen 

meiner dette alternativet er meir framtidsrette enn alternativ 1 (dagens situasjon). 

Det vert vist til at kommunen må rette opp reguleringsføresegene i høve støykrav og 

at det bør takast med eit rekkjefølgjekrav om at støytiltak skal vere gjennomført 

samstundes med at bustadane vert ferdigstilt. I høve omsyna til born og unge sine 

interesser, viser fylkesmannen til at alternativ 2 vil føre til ei betring kryssing av 

fylkesvegen enn alternativ 1. 

Fylkesmannen rår til at kommunen går vidare med planalternativet med rundkøyring 

– alternativ 2. 

Vår kommentar: 

Innspelet frå Fylkesmannen er teke til vitande. Rådmannen viser til at innspelet frå 

fylkesmannen i denne saka vert oppfatta som konstruktivt i innspel, sett i eit 

planfagleg perspektiv.  Dei aktuelle føresegnene knytt støyvurderingar er no retta 

opp i planforslaget etter dialog med Fylkesmannen .  

5. Gjert Abel Nærø, 06.12.2012: 

Har ikkje dei store motførestellingar til nokre av alternativa. Påpeikar at alternativ 2 

(rundkøyring) vil gi den beste trafikale løysinga. Nærø har tidlegare gjeve uttrykk for 

ei løysing der gjennomgangstrafikken vert leia vekk frå Nærøya (tunnel bak 

Skarhaugen). Han viser til at han framleis ynskjer dette forslaget i forhold til den 

utbygginga som no skjer på Nærøya. Han viser til at val av kryssløysing eigentleg 

blir eit spørsmål om økonomi – og at løysinga bak Skarhaugen vil tvinge seg fram 

sjølv ganske snart. 

Vår kommentar: 

Innspelet frå Gjert A. Nærø er teke til vitande. Når det gjeld forhold som vedkjem 

vegne utanfor plangrensa, er dette forhold som må avklarast på eit meir overordna 

nivå (som t.d kommuneplan). Innspelet frå Gjert A. Nærø kring desse forholda er

kjent frå før og registert som innspel til rullering av kommuneplanen. Ei evt 

vegløysing bak Skarhaugen blir difor ikkje teke stilling til i dette planforslaget, men er 

teke med som innspel til rullering av kommuneplanen som no er under arbeid. 

6. Søre Sunnmøre Landbrukskontor (SSL), 10.12.2012: 

Landbrukskontoret har ut frå sine ansvarsområde ikkje spesielle innspel til 

detaljreguleringa. 

Vår kommentar: 

Innspelet frå Landbrukskontoret er teke til vitande. 

7. Møre og Romsdal fylkeskommune, 07.12.2012: 

Kartfesting av automatisk freda kulturminne og føresegna knytt til det er i tråd med 

våre innspel i drøftingar med kommunen i planprosessen. MRfylke har såleis ingen 

merknad på dette punktet. Fylkeskommunen vil elles rose ein godt oppstett og 

illustrert planomtale. Det vert påpeikt at strukturen er lett å forstå og illustrasjonane 

gjer planmateriale lettlest. Det er gjort gode vurderingar kring verknader av planen, 

og hovudskilnaden på dei to alternativa er godt framheva. MRfylke vil, slik 

Fylkesmannen, tilråd alternativ 2 (rundkøyring) grunna betre tryggleik for barn og 

unge. Utover dette har ikkje Fylkeskommunen merknader planalternativa. 

Vår kommentar: 

Innspelet frå Møre og Romsdal fylkeskommune er teke til vitande. 

8. Ragnvald Nærø (Volfram AS), 14.12.2012: 

Nærø viser til at ved val av forslag til løysing er det viktig å ta omsyn til 

trafikktryggleiken og framtidig trafikkutvikling. Frå deira side er det likevel viktigast å 

be om at det alternativet som blir valt, ikkje på nokon måte fører til at framdrifta for 

”Reguleringsplan for bustadområde på Nærøy gnr 24/bnr2 m.fl.” blir utsett eller at 

starttidspunktet for utbygging av det nye bustadområdet ikkje blir hindra som følgje 

av regulering av Nærøykrysset.

Vår kommentar: 

Rådmannen ser det som naturleg at ein ser desse to planane i samanheng med 

kvarandre, då dei har felles plangrense. Deler delar av innhaldet i dette planforslaget 

(fortau) skal også tene bustadområda i ”Reguleringsplan for bustadområde på 

Nærøya gnr 24 bnr 2 m.fleire – Volfram)”. Så langt ein kan sjå vil ikkje 

reguleringsplanen for Nærøykrysset vere til hinder for gjennomføring av Volfram AS 

sine planar for eit større bustadområde nord på Nærøya. Rådmannen understrekar 

likevel at behovet for oppgradering av infrastruktur må sjå sjåast i samanheng med 

desse planane, og i samanheng med tidlegare krav frå Statens vegvesen. 

For Volfram AS sitt vedkomande, ser rådmannen det som naturleg at det vert teke 

nærare stilling til evt  rekkjefølgjekrav for bustadområda i høve infrastruktur, gjennom 

handsaming av planforslaget: ”Reguleringsplan for bustadområde på Nærøya gnr 24 

bnr 2 m.fleire – Volfram”

9. Profit Partner AS, 13.12.2012: 

Viser til at deira tidligare innspel vedk 24/14, som ligg i nærleiken av planområda

som vert rørt av reguleringsplanen for Nærøykrysset (Saksnr 2011/717), samt 

reguleringsplan frå Rambøll Norge AS, vedk bustadfelt lenger nord på Nærøya. 

Profit partner har tidlegare søkt dispensasjonssak for å bruke parsellen til bustad, 

men har fått avslag. Profit partner hevdar å ha blitt råda til å vente på 

reguleringsplanar som var i startfasen då dei fekk avslag på dispensasjons-

søknaden.( ref saksnr 2010/1149). Profit partner hevdar dei no har venta på 

reguleringsplanen, men opplever at deira innspel ikkje blir teke i betraktning i dette 

arbeidet. På bakgrunn av dei innspel som er sendt i saka, finn dei at parsellen ikkje 

er blitt innlemma i planarbeidet med Nærøykrysset, slik vi registrerer eigedom SØ for 

eksisterande kryss nå er. Profit partner hevdar det bør vere velkjent for 

Utviklingsavdelinga at dei har arbeidd for å få denne parsellen godkjent til

bustadføremål. Dei oppfordrar utviklingsavdelinga til å sjå på dette på nytt, og 

dermed sikre at heile området blir regulert no, for å kunne sikre ei god framdrift for 

utvikling av området. Dei ønskjer deira parsell (24/14) innlemma i reguleringsplanen, 

tilrettelagt til FS , ihht regler gitt i reguleringsføresegnene.

Vår kommentar: 

Rådmannen er kjend med deler av dei momenta som Profit partner her presenterer i 
sitt innspel, og kan stadfeste at frådeling av areal til bustadføremål har vore 
handsama i og gjeve avslag i Formannskapet ved eit tidlegare høve.
Argumentasjonen som vart framført for å ikkje gi dispensasjon frå administrasjonen 
si side var at Nærøya er i  ein god utvikling på bustadfronten jfr. den nye 
reguleringsplanen for «Røykeriområdet». Ei slik sterk satsing som det er lagt opp til i 
nærområdet vil medføre at det vil vere viktig å framføre sikre løysingar for mjuke
trafikantar. Konklusjonane frå administrasjonen si side har vore at det er viktig at nye 
tiltak langs kommunevegen ikkje vert til hinder for etablering av ein framtidig gang og 
sykkelveg i dette området. Administrasjonen har såleis ikkje kunne tilrå å imøtekome 

ein evt. dispensasjon frå avstandskrava til kommunal veg slik det var søkt om i si tid. 
No når reguleringsplanen fastlegger rammer for den vidare utviklinga med omsyn til 
trafikkavvikling kan saka vedr. gnr 24 bnr 14 få si avklaring. Viktige element som må 
vurderast er om den omsøkte parsellen med omsyn til storleik, form og plassering er 
eigna for bebyggelse i det store og heile. Dette må fremjast som ei eiga sak etter 
reguleringsplanen vert godkjent.

På Nærøya er det eit plankrav for bustadområdet, og at det difor skal utarbeidast 

reguleringsplanar før utvikling av området. Rådmannen viser til at formålet med 

denne reguleringsplanen er å betre dei trafikale tilhøva for Nærøykrysset. Noko som 

her omfattar rundkøyring, gangvegar / fortau og kollektivhaldeplass. Ein kan ut i frå 

dette grunnlaget ikkje sjå relevansen i argumentasjonen til Profit Partner AS om å få 

innlemma eigedom 24/14, då dette ikkje er formålet med dette planarbeidet. 

Ei utviding av plangrensa vil i denne saka krevje nytt offentleg ettersyn og høyring. 

Rådmannen understrekar at parsellen til Profit Partner ikkje vore ein del av 

føresetnadane for oppstart av planarbeidet for Nærøykrysset. At andre eigedomar 

blir teke med planforslaget har direkte samanheng med samspelet mellom dei 

enkelte elementa i planforslaget, jfr. FS-område 4, der det vil vere behov for ei 

opprydding i avkøyrsel mot nord og regulering av felles tilkomst i sør. 

Profit Partner AS kan på fritt grunnlag sjølv søkje om oppstart av planarbeid for sin 

parsell og kringliggjande areal på Nærøya – i tråd med overordna kommuneplan

eller evt. fremje ein dispensasjon frå krav om utarbeiding av reguleringsplan. 

Dersom ein vel å fremje ein ny reguleringsplan vil ein oppmode om felles 

planlegging for fleire eigedomar.  

Ved ein slik søknad vil det vere eit krav om at tiltaket tek omsyn til plangrensene i dei 

pågåande planane og tilgrensande bustadeigedomar vert innlemma i eit evt 

planforslag, slik ein oppnår ei heilskapleg avklaring av arealbruken for dei resterande 

bustadareala på Nærøya. 

Etter rådmannen sitt syn kan ein ikkje sjå at det ligg føre tungvegande argument for 

at denne parsellen bør innlemmast i dette planforslaget. Rådmannen vil til slutt 

understreke at ein er positiv til at Profit Partner AS kan søkje om oppstart av privat 

regulering (oppstartsmøte) for den aktuelle parsellen, under vilkår av at andre 

eigedomar vert teke med i planarbeidet, for å kunne oppnå ei avklaring av 

arealbruken for tilgrensande eigedomar. 

10.Statens vegvesen, 14.12.2012:

Statens vegvesen ser det som positivt at kommunen gjennom 

reguleringsplanlegging legg opp til å betre dei trafikale tilhøva i og ved 

Nærøykrysset. Som kjent vart det i høve til trafikktilhøva for mjuke trafikantar i og 

ved Nærøykrysset reist motsegn i brev av 4.2.2011 til ”Reguleringsplanframlegg for 

bustadområde på Nærøya gnr. 24 bnr. 2 m.fl.”



Side 9 av 12

Statens vegvesen viser til at kommunen i ei tidlegare fase i planprosessen forkasta 

ei T-kryssløysing med gjennomgåande trafikk på fylkesvegstrekning frå sør til 

kommunevegen (oV2) på Nærøya. Etter Statens vegvesen si vurdering burde det 

med fordel ha vore utarbeidt og fremja detaljert planframlegg på denne løysinga 

også, jf. Varslet om oppstart av reguleringsarbeidet.

Statens vegvesen kjem med merknader til justering av plankartet og tilføying til 

føresegnene. Desse vert ikkje nemnt her, men kan lesast i vedlagt brev.  

Slik vegvesenet vurderer dei to alternative planframlegga, meinar dei at det er 

rundkøyringsløysinga som samla sett vil vere den mest trafikktrygge og framtidsretta 

reguleringa. Vegvesenet peikar likevel på at alternativet med vidareføring og 

oppgradering av dagens kryssløysing vil reguleringsmessig også betre dei trafikale 

tilhøva i krysset.

Under føresetnad at planframlegga vert endra/justert i tråd med 

kommentarane/merknadane vi har gjeve i brevet her, vurderer vi begge 

reguleringsframlegga som akseptable i høve merknadane vi påpeika i 

motsegnsbrevet av 4.2.2011.

Vår kommentar: 

Rådmannen viser til at det i samband med oppstart av planarbeid blei teke 

utgangspunkt i ei løysing med T-kryss for vegsystemet på Nærøya. 

Dette alternativet har vore fremja for politisk handsaming, der Formannskapet 

(Planutvalet) sendte saka i retur og bad administrasjonen finne andre løysingar for 

det aktuelle krysset. Av respekt for politiske vedtak, fremja difor administrasjonen 

saka på nytt med andre alternative kryssløysinga. Formannskapet vedtok å legge 

planforslaget ut på høyring i 2 alternativ, der tilbakemeldingane frå høyringsrunda 

har peika ut alternativ 2 (rundkøyring) som det anbefalte alternativet for vidare 

planarbeid. Administrasjonen fremjar her plansaka til sluttbehandling med alternativ 

2 rundkøyring som det tilrådd alternativet for eigengodkjenning. 

Merknadane som er gjeve til alternativ 2 (rundkøyring) og merknaden i høve 

føresegner og støy er no innarbeidd i planforslaget i tråd med breva frå Statens 

vegvesen og Fylkesmannen i Møre og Romsdal. Dette inneberer mindre justeringar i 

plankart og føresegner, noko som rådmannen føreset ligg innanfor kommunen sitt 

handlingsrom for endringar i etterkant av offentleg ettersyn – utan krav om nytt 

offentleg ettersyn / høyring.   

Endringane som er gjennomført er difor i samsvar med brevet frå Statens vegvesen. 

Ein vurderer også planforslaget til å vere i tråd med tidlegare signal for utvikling av 

området på Nærøya.  

Konsekvensar av planforslaget: 

Konsekvensar for barn- og unge: 

Forholdet til barn og unge er vurdert i arbeidet med utarbeiding av planforslaget. Ein

kan ikkje sjå at område som i dag vert nytta av barn og unge kjem dårlegare ut i

forslag til plan enn ved dagens situasjon. Planen inneheld omfattande sikringstiltak

for mjuke trafikantar i form av fortau og gang-/sykkelveg, betre tilrettelegging for bruk

av kollektiv transport og betre forhold ved kryssing av fv18. Det er ikkje lagt opp til

nye arealformål til leikeareal innanfor planområdet, men ein har sagt at arealet

innanfor LNF- området kan nyttast til fri leik. Dette er eit relativt flatt og solrikt areal

som kan kome barn- og unge til gode i området. Rådmannen viser elles til

arealbruken som er tenkt i dei tilgrensande planforslag for Nærøya, jfr. forslag frå

Rambøll/Volfram. Rådmannen meiner interessene til barn- og unge vert godt

ivareteke for området i og rundt Nærøya.

Konsekvensar for trafikktryggleik: 

Alternativet med rundkøyring er i prinsippet sikraste form for kryssløysing og har slik 

sett fordelar framfor den skissert løysinga i alternativ 1 (dagens kryss) og evt

T-kryss. Vegen her er ein S1 veg (stamveg og hovudveg) med ÅDT 0-4000. Ut frå

handbok 017 bør rundkøyring her ha ein diameter på 35 meter. Løysing med

rundkøyring medfører vesentleg større kostnad enn oppgradering av T-krysset.

Med rundkøyring må heile rundkøyringa og tilgrensande vegar hevast for å få til

gode fallforhold og samanknytingar. Busslommen nord om fv-en vil kunne la seg

innpasse. Gang-/sykkelvegen aust om krysset vil som følgje av hevinga måtte

flyttast noko lenger frå krysset. Inngrepa i tilstøytande eigedomar vert meir

omfattande. Løysinga medfører vesentleg meir erverv av trafikkareal og inngrep i

privat eigedom i kryssområdet, høgdejustering av tilgrensande vegar og noko flytting

av eks gang-/sykkelveg på sør/aust sida.

Konsekvensar for naturmangfald: 

Ein har vurdert planforslaget opp mot prinsippa i naturmangfaldslova og i høve

Direktoratet for naturforvaltning sin naturbase. Så langt vi kan sjå er ikkje 

planforslaget i konflikt med prioriterte artar, utvalte naturtyper eller områder med 

særskilt sårbare økosystem. Ein kan nemne at planforslaget ligg i grensa mot ei 

naturtype, som etter DNs handbøker, er klassifisert som nasjonalt og regionalt viktig.

I denne delen av plan legg planforslaget til rette for vegføremål (bustadveg) med 

utgangspunkt i eksisterande veg, samt ei buffersone med LNF (PBL § 12-5, nr 3) 

med underføremålet «friluftslivsføremål» mot sjø. 

ROS- analysa avdekkjer også at planforslaget er innanfor 100-metersbeltet mot sjø. 

I forhold til strandsona er områda FS2 regulert med byggjegrenser. Rådmanen viser

vidare til vurderingane som er gjennomført i ROS-analysa.

Konsekvensar for folkehelse:

Tilrettelegging av fortau og gangareal er føreset å vere positivt i eit 

folkehelseperspektiv. Ei slik tilrettelegging vil også kunne bidra til å auke 

moglegheitene for dei som bur i nærområdet til å nytte seg av fysisk aktivitet på 

desse areala. Innanfor avsett LNF- område vert det også opna opp for «fri leik», og 

ein vurderer dette til å ha positive konsekvensar i høve folkehelse for barn- og unge, 

eller andre som har disposisjonsrett over dette arealet. 

Konsekvensar for beredskap:

Ingen 

Konsekvensar for drift:

Planforslaget legg opp til nytt fortau innover Nærøya og det er føreset at dette

arealet skal vere offentleg infrastruktur. Det er ikkje teke stilling til kven som skal

utbetre krysset, vegar, busslomme eller anna ved dette høvet. På det noverande

tidspunktet vil ny offentleg infrastruktur vil påføre kommunen auka kostander til drift

og vedlikehald.

Konklusjon 

Rådmannen viser til at planforslaget gjeld i hovudsak utbetring av Nærøykrysset.

Siktemålet er å etablere ein kryss-situasjon som betrar dei trafikale forholda for

nærmiljøet og då særleg for mjuke trafikkantar. Løysinga vil her kunne medverke til 

at køyrehastigheita på staden vert redusert, noko som vert vurdert som positivt i 

høve trafikktryggleik. Tiltaket medfører utbetring av sjølve krysset til rundkøyring, 

etablering av fortau langs vegen ut over Nærøya, etablering av busslommer, 

stenging av avkøyrsler inn mot krysset og etablering av ny vegtilkomst for areala 

vest om krysset. Løysingane som her er presentert bør sjåast i samanheng med 

tilgrensande aktivitet innanfor den bustadutviklinga som i dag skjer på Nærøya, og 

områda som er under planlegging på indre Leine.

Etter rådmannen si vurdering er alternativet med rundkøyring den mest framtidsretta 

løysinga for utbetring av det aktuelle krysset ved FV18. Ein viser her særskilt til 

fokus på trafikktryggleik og forventa trafikkauke i området som følgje av dei 

bustadplanane som er under arbeid i nærområda (spesielt på Indre Leine og 

Nærøya). Rådmannen vil samstundes peike på at det stadig skjer nye etableringar 

av bustadhus i allereie etablerte nærområder, både på Nærøya og Ytre Leine. 

Ein har også registrert konkrete interesser for etableringar av nye bueiningar i det 

kommunale bustadfeltet på Remøya. Summen av desse forholda tilseier ei forventa 

trafikkauke på strekninga FV18, noko som aukar behovet for løysingar som betrar 

den generelle trafikktryggleiken og tilhøva til dei mjuke trafikantane i dette krysset.  

Rådmannen viser vidare til grunngjevingar og drøftingar i ovannemnd saksutgreiing 

og til plandokumenta. 

Vidare kan det nemnast at enkelt av innspela har gjort det naudsynt å endre deler av 

planforslaget. Ein viser til at dette er gjort gjennom små tilpassingar som er løyst på 

ein tilfredstillande måte. Rådmannen viser til at desse tilpassingane ikkje er 

vesentlege endringar som endrar siktemålet med planarbeidet eller som utløyser ny 

høyringsrunde. 

Med bakgrunn i denne saksframstillinga og med tilvising til planforslaget og dei 

innkomne innspela, vil rådmannen rå til at det vert gjort følgjande vedtak: 

Herøy kommunestyre vedtek med heimel i plan- og bygningslovens § 12-12, å

eigengodkjenne ”Detaljregulering for Nærøykrysset FV18”, med plankart

reguleringsføresegner og planomtale, sist revidert 15.02.2013.

Dette er eit enkeltvedtak som kan påklagast jamfør plan- og bygningsloven § 

1-9 og forvaltningsloven kapitel VI innan 3 veker frå kunngjering.

Fosnavåg, 15.02.2013

Erlend Krumsvik Jarl Martin Møller

Rådmann Avd.leiar

Sakshandsamar: Aleksander Zahl Tarberg

DETALJREGULERINGSPLAN FOR HJELMESET 3. KLAGE PÅ 
KOMMUNESTYRET SITT VEDTAK     
 
 
Tilråding: 
Herøy kommunestyre kan ikkje sjå at innkomne klager inneheld nye moment i høve 
til det som låg føre då reguleringsplanen for Hjelmeseth 3 vart vedteken i møte 
28.2.2013, sak K 45/13. 
 
Klagene vert difor ikkje tekne til følgje og kommunestyret opprettheld sitt vedtak i K-
sak 45/13. Saka vert å sende Fylkesmannen i Møre og Romsdal for endeleg 
avgjerd. 
 
 
 
 
 

 

 

 
 
Særutskrift: 
Tømrer Prosjekt AS, Røysbakken 5, 6100 Volda. 
Halldis og Svein Lillerovde, 6070 Tjørvåg. 
Anne Marte Berge, Nedre Hjelmeset 2 C , 6091 Fosnavåg. 
Fredrik Støylen, Nedre Hjelmeset 2 A,     6091 Fosnavåg. 
Hallgeir Espeseth, Nedre Hjelmeset 2 B, 6091 Fosnavåg. 
Vegard Moltu, Nedre Hjelmeset 2 D, 6091 Fosnavåg. 

Vedlegg:   

1. Kopi av saksprotoll og saksutgreiing, K-sak 45/13. 
2. Reguleringsplankart for Hjelmeseth 3, sist revidert 15.1.2013. 
3. Reguleringsføresegner for Hjelmeseth 3, sist revidert 15.1.2013. 
4. Klage frå Anne Marte Berge mfl., datert 2.4.2013. 
5. Klage frå Halldis og Svein Lillerovde, datert 3.4.2013. 
6. Klage frå Tømrer Prosjekt AS, datert 4.4.2013. 
7. Brev frå Herøy kommune til Haldis og Svein Lillerovde, datert 11.4.2013. 
8. Brev frå Herøy kommune til Tømrer Prosjekt AS, datert 11.4.2013. 
9. Brev frå Haldis og Svein Lillerovde 1.5.2013. Opprettheld klage. 
10. Brev frå Tømrer Prosjekt AS, datert 2.5.2013. Trekkjer klage. 
11. E-post frå Anne Marte Berge mfl., datert 13.5.2013. Opprettheld klage. 

 
Bakgrunn: 
Herøy kommunestyre godkjende 28.2.2013, sak K 45/13, detaljreguleringsplan med 
tilhøyrande reguleringsføresegner for Hjelmeset 3. Melding om vedtak vart sendt til 
offentlege høyringsinstansar, grunneigarar og naboar/oppsitjarar. Frist for eventuell 
klage vart sett til 4. april 2013. 
 
Innan fristen var det framsett tre klager: 

 

 Anne Marte Berge mfl., datert 2.4.2013. 

 Halldis og Svein Lillerovde, datert 3.4.2013. 

 Tømrer Prosjekt AS, datert 4.4.2013. 
 
Klagene skal på vanleg måte handsamast av formannskap og kommunestyre før 
oversending til Fylkesmannen for endeleg avgjerd. 
  
Saksopplysningar: 
Planprosessen 
Tømrer Service AS hadde oppstartsmøte med kommunen 27.1.2010. Planarbeidet 
vart varsla igongsett, med frist sett til 16.3.2010, for å kome med innspel til 
planarbeidet. Fylkeskommunen, Fylkesmannen, Statens vegvesen og Søre 
Sunnmøre Landbrukskontor kom med innspel ved oppstart av planarbeidet. 
 
Formannskapet vedtok i møte 29.3.2011, sak F 98/11, å leggje forslag til 
detaljreguleringsplan med tilhøyrande dokument ut til offentleg ettersyn. Planen låg 
ute til offentleg ettersyn i tidsrommet 9. mai til 20.juni 2011. I samband med offentleg 
ettersyn kom det inn fire innspel/merknader frå offentlege instansar og to 
innspel/merknader frå private. Fylkeskommunen og Statens vegvesen reiste 
motsegn mot reguleringsplanforslaget. Motsegnene vart avklara etter ein 
tidkrevjande prosess.  
 
Revidert reguleringsplankart og reguleringsføresegner vart godkjende i 
kommunestyret  28.2.2013 (K-sak 45/13).  
 
Klagene 
Anne Marte Berge mfl. (gnr. 31, bnr. 161, seksjon 1-4) 
Berge mfl. meiner reguleringsplankartet ikkje er reelt i forhold til slik området ser ut i 
dag. Eigarane gir uttrykk for at det er uaktuelt for dei å gi slepp på dagens 
parkeringsareal til fordel for innkøyring til område BB. 

Eigarane av gnr. 31, bnr. 161, ønskjer at kommunen skal gjennomføre ei nøyaktig 
oppmåling av området. 
 
Kommentar: 
Herøy kommune hadde møte med Anne Marte Berge mfl. 18. april 2013. I møtet vart 
det frå kommunen si side lagt fram kart, som viser at reguleringsplankartet er korrekt 
i høve til plassering av garasje m.m. Med bakgrunn i informasjonen som kom fram i 
møtet, vart eigarane av gnr. 31, bnr. 161 oppmoda om å trekkje klagen mot 
reguleringsplanforslaget. Frist for å kome med tilbakemelding til kommunen vart sett 
til 2. mai. Anne Marte Berge mfl. melde i e-post, datert 13.5.2013, at dei opprettheld 
klagen mot reguleringsplanforslaget. 
 
Innhaldet i klagen (vegrett/køyring over gnr. 31, bnr. 161) gjeld same forhold som 
Anne Marte Berge mfl. tidlegare tok opp i samband med då planforslaget låg ute til 
offentleg ettersyn. I vurderinga etter offentleg ettersyn, såg kommunen ingen grunn 
til å kommentere vegretten til område BB, då ein meinte den var av privatrettsleg 
karakter.  
 
Kommunen har i ettertid vore i kontakt med Statens kartverk. Kartverket informerer 
om at gnr. 31, bnr. 4 og framtidig frådelte parsellar frå denne har tinglyst vegrett over 
gnr. 31, bnr. 161 (tinglyst, dagboknr. 167861, datert 9.3.2009). 
 
Eigarane av gnr. 31, bnr. 161, har etter kommunen si vurdering ikkje grunnlag for å 
klage på reguleringsplanvedtaket i sak 45/13. 
 
Halldis og Svein Lillerovde (gnr. 31, bnr. 37) 
1 Lillerovde viser innleiingsvis til reguleringsplankartet, der det er innteikna gang- og 
sykkelveg langs eigedommen deira.  
 

 
Utsnitt frå godkjend reguleringsplan 

 
 

Grunneigar informerer om at dei har vore i kontakt med Tømrer Service AS for å få 
klarlagt kor høgt i terrenget vegen vil ligge. Etter grunneigar si vurdering, vil gang- og 
sykkelvegen bli etablert i ei høgd som vil kunne øydeleggje for areal i kjellaren som 
er innreidd. Grunneigar stiller seg undrande til dette og etterlyser meir detaljert plan 
for høgd og utforming framom huset deira. 2 Vidare ønskjer dei å få informasjon om 
kva rettar dei har i høve til erverv av grunn til etablering av fortau og eventuelt fråfall 
av beboelig areal i kjellar. 

Kommentar: 
1 I følgje matrikkelen overtok Haldis og Svein Lillerovde gnr. 31, bnr. 37, 16.1.2013, 
etter Dea Property Invest ved Francesco Murseli. Lillerovde har såleis ikkje vore part 
i saka tidlegare. 
 
Tidlegare eigar, Francesco Murseli gjorde i samband med offentleg ettersyn, uttrykk 
for at han er ueinig i planforslaget, der innteikna gang- og sykkelveg kjem i konflikt 
med tomta deira. Kommunen viste i vurderinga etter offentleg ettersyn til at Statens 
vegvesen krev at det vert lagt til rette for gang- og sykkelveg på sørsida av fylkesveg 
654. Det vart konkret opplyst at kanten av gang- og sykkelvegen vil kome om lag 1,5 
meter frå huset på gnr. 31, bnr. 37.  Etter kommunen si vurdering inneheld ikkje 
klagen nye moment i høve til tidlegare handsaming i saka. 
 
Herøy kommune sende brev til Halldis og Svein Lillerovde 11.4.2013. I brevet vart 
det informert om bakgrunnen for at det er lagt til rette for etablering av gang- og 
sykkelveg langs fylkesveg 654. I kommuneplanens arealdel, som vart godkjent i 
kommunestyret i desember 2004, er det lagt opp til at det skal etablerast gang- og 
sykkelveg på båe sider av fylkesveg 654. Dette vart lagt til grunn ved utarbeiding av 
reguleringsplan for Hjelmeseth 3. Statens vegvesen sette i samband med 
reguleringsplanarbeidet for Hjelmeseth 3 fram krav om at det må etablerast 
samanhengande gang- og sykkelveg langs fylkesvegen. På reguleringsplankartet er 
det lagt inn gang- og sykkelveg langs heile fylkesvegen, jf. arealdelen og kravet frå 
Statens vegvesen. Det er i reguleringsføresegnene til planen, lagt inn 
rekkjefølgjebestemmelsar som krev at gang- og sykkelvegen mellom 
Mjølstadnesvegen og Buholmvegen og avkøyrsle mot Verket skal vere utbygt før 
bustadane innanfor område BK3 og BB kan takast i bruk. Med bakgrunn i 
ovannemnde, oppmoda Herøy kommune Halldis og Svein Lillerovde å trekkje klagen 
mot reguleringsplanen. Det vart gitt frist til 2. mai for å kome med tilbakemelding. 
Lillerovde melde i brev, datert 1.5.2013, at dei opprettheld klagen mot 
reguleringsplanforslaget, inntil detaljert planteikning for gang- og sykkelvegen ligg 
føre. 
 
Det vart i brevet også informert om at det pr i dag ikkje er utarbeidd detaljerte 
teikningar for bygging av gang- og sykkelveg forbi gnr. 31, bnr. 37. Det vil først bli 
gjort i samband med realisering av prosjektet. 
 
2 Det vart i brevet til Lillerovde vist til § 15-2 i plan- og bygningslova (rett til å krevje 
innløysing ved reguleringsplan) og § 15-3 (erstatning for tap ved reguleringsplan). 
 
Tømrer Prosjekt AS (gnr. 31, bnr. 4) 
Tømrer Prosjekt AS klagar på rekkjefølgjekravet i § 10.2 i reguleringsføresegnene. 
Dei meiner kravet ikkje er i tråd med intensjonen i plan- og bygningslova § 12-7 
punkt 10. Eigar av gnr. 31, bnr. 4 meiner føresegna heller ikkje er i tråd med 
uttalelsar og ny strategi som regjeringa har kome med. 
 
Kommentar: 
Herøy kommune sende brev til Tømrer Prosjekt AS 11.4.2013. I brevet vart det gjort 
greie for bakgrunnen for rekkjefølgjekravet i § 10.2. Statens vegvesen krev at det 
skal byggjast gang- og sykkelveg langs heile strekninga (motsegn). 
Det er eit krav ein må forhalde seg til. Kommunen informerte avslutningsvis i brevet 
om at Tømrer Prosjekt AS ikkje vil kunne pårekne av klagen deira vert teken til følgje 
og oppmoda dei om å trekkje klagen mot reguleringsplanen. 

Tømrer Prosjekt AS har i brev av 2.5.2013 trekt klagen mot reguleringsplanen. 
 
Vurdering/konklusjon: 
Klagene er levert innanfor lovbestemt frist og vilkåra for å handsame saka som klage 
er oppfylt. Tømrer Prosjekt AS har trekt tidlegare innsende klage.  
 
Kommunen har vore i kontakt med Statens kartverk som informerer om at gnr. 31, 
bnr. 4 og framtidig frådelte parsellar frå denne har tinglyst vegrett over gnr. 31, bnr. 
161 (tinglyst, dagboknr. 167861, datert 9.3.2009).  
 
Eigarane av gnr. 31, bnr. 161, har såleis etter kommunen si vurdering ikkje grunnlag 
for å klage på reguleringsplanvedtaket i sak 45/13, ettersom 31/4 har tinglyst vegrett 
31/161. 
 
Innhaldet i klagen frå Halldis og Svein Lillerovde, gjeld same forhold som tidlegare 
eigar av gnr. 31, bnr. 37, tidlegare tok opp i merknader då planforslaget låg ute til 
offentleg ettersyn.  
 
Etter rådmannen si vurdering inneheld ikkje klagen nye moment utover det som låg 
føre og har vore vurdert ved tidlegare handsaming av planen.  
 
Rådmannen konkluderer difor med å tilrå at klagen frå Halldis og Svein Lillerovde og 
Anne Marte Berge mfl.  vert avvist og at kommunestyret stadfestar sitt tidlegare 
vedtak i K-sak 45/13. 
 
 
 
 
 
 
Fosnavåg, 14.05.2013 
 
 
Erlend Krumsvik Jarl Martin Møller 
Rådmann Avd.leiar 
 
 
 
Sakshandsamar: Berit Sandvik Skeide 

29/13 Kommunestyret 28.02.2013 
 
 
 
DETALJREGULERINGSPLAN FOR HJELMESETH 3. SLUTTHANDSAMING     
 
 
Tilråding: 
 
Kommunestyret godkjenner i medhald av plan- og bygningslova, § 12-12, forslag til 

detaljreguleringsplan for Hjelmeseth 3, med tilhøyrande reguleringsføresegner, sist 

datert 15.1.2013. 

 
Dette er eit enkeltvedtak som kan påklagast jamfør plan- og bygningslova, § 1-9 og 
forvaltningslova kapittel VI, innan 3 veker frå kunngjering. 
 
 
 

Møtebehandling i Formannskapet – 19.02.2013: 

Rådmannen si tilråding vart samrøystes vedteke. 

Tilråding i Formannskapet - 19.02.2013  

Kommunestyret godkjenner i medhald av plan- og bygningslova, § 12-12, forslag til 

detaljreguleringsplan for Hjelmeseth 3, med tilhøyrande reguleringsføresegner, sist 

datert 15.1.2013. 

Dette er eit enkeltvedtak som kan påklagast jamfør plan- og bygningslova, § 1-9 og 
forvaltningslova kapittel VI, innan 3 veker frå kunngjering. 

Møtebehandling i Kommunestyret – 28.02.2013: 

Bjarne Kvalsvik reiste sitt habilitetsspørsmål.  Hans ektefelle er grunneigar i 
området. 
Han gjekk frå under handsamng av habilitet. 
Bjarne Kvalsvik vart samrøystes kjend inhabil etter KL §40, FVL § 6, bokstav c. 
 
Planleggar Berit Sandvik Skeide møtte. 
 
Formannskapet si tilråding vart samrøystes vedteke. 

 

Vedtak i Kommunestyret - 28.02.2013  

Kommunestyret godkjenner i medhald av plan- og bygningslova, § 12-12, forslag til 

detaljreguleringsplan for Hjelmeseth 3, med tilhøyrande reguleringsføresegner, sist 

datert 15.1.2013. 

Dette er eit enkeltvedtak som kan påklagast jamfør plan- og bygningslova, § 1-9 og 
forvaltningslova kapittel VI, innan 3 veker frå kunngjering. 
 
 
 
 
 
Særutskrift: 

- Tømrer Service AS, Røysbakken 5, 6100 Volda. 
- Møre og Romsdal fylkeskommune, Fylkeshuset, 6404 Molde. 
- Fylkesmannen i Møre og Romsdal, Fylkeshuset, 6404 Molde. 
- Statens vegvesen, Fylkeshuset, 6404 Molde. 
- Utviklingsavdelinga, her. 

Vedlegg, prenta: 
1. Reguleringsplankart, sist datert 15.1.2013. 

2. Reguleringsføresegner, sist datert 15.1.2013. 

3. Brev frå Møre og Romsdal fylkeskommune, datert 2.1.2013. 

Innspel/merknader ved offentleg ettersyn mai/juni 2011: 

4. Merknad frå Nedre Hjelmeseth 2 Borettslag, datert 1.6.2011. 

5. Uttale frå Møre og Romsdal fylkeskommune, datert 20.6.2011. 

6. Uttale frå Statens vegvesen, datert 21.6.2011. 

7. Uttale frå anleggs- og driftsavdelinga, datert 12.7.2011. 

Innspel/merknad etter offentleg ettersyn: 

8. Merknad frå Francesco Murseli, e-post datert 2.2.2012.  

 

Vedlegg, uprenta: 

1. Uttale frå fylkesmannen i Møre og Romsdal, datert 20.6.2011. 

 

Saksopplysningar: 

Planprosess: 

Det vart halde oppstartsmøte mellom Tømrer Service AS og kommunen 27.1.2010. 

Planarbeidet vart varsla igongsett, med frist sett til 16.3.2010, for å kome med 

innspel til planarbeidet. Fylkeskommunen, Fylkesmannen, Statens vegvesen og 

Søre Sunnmøre Landbrukskontor kom med innspel ved oppstart av planarbeidet. 

Formannskapet vedtok i møte 29.3.2011, sak F 98/11, å leggje forslag til 

detaljreguleringsplan med tilhøyrande dokument ut til offentleg ettersyn. Planen låg 

ute til offentleg ettersyn i tidsrommet 9. mai til 20. juni 2011. I samband med 

offentleg ettersyn kom det inn 4 innspel/merknader frå offentlege instansar og 2 

innspel/merknader frå private. 

Innspel/merknader ved offentleg ettersyn: 

I samband med offentleg ettersyn kom det inn følgjande innspel/merknader er til 

planforslaget: 

Nedre Hjelmeseth 2 Borettslag, datert 1.6.2011 

Borettslaget gjer innleiingsvis merksam på at Christina Tollås ikkje har motteke 

varsel eller forslag til regulering. Borettslaget klagar på dette, då dei meiner Tollås 

vert sterkt berørt av planen. 

Borettslaget viser til varselbrev frå Tømrer Prosjekt AS, til grunneigarar, naboar og 

gjenbuarar, datert 2.2.2010. Laget meiner varselet er mangelfullt. Dei meiner 

ordlyden i brevet er for diffus og generell til at den vanlege mann kan forstå kva det 

går ut på.  

Borettslaget fokuserer elles på vegretten til området merka BB i regulerings-

planforslaget, som er skildra i brev av 27.4.2010. Borettslaget stiller seg også 

undrande til at Tømrer Service AS vil nytte deira private parkeringsplass som vegrett 

til BB. Laget er sterkt i mot bygget sin storleik. Dei meiner at eigedommane deira vil 

bli forringa som følgje av planlagt bygg innanfor BB. Borettslaget foreslår at det vert 

lagt til rette for eit bygg av mindre format, med same byggeskikk og stil. 

Kommentar: 

Etter det kommunen kan sjå (jf. matrikkelen) er ikkje Christina Tollås grunneigar, 

nabo eller gjenbuar i området. Etter kommunen si vurdering var varselet som gjekk 

ut tilfredsstillande. 

Kommunen ser ingen grunn til å kommentere vegretten til området BB, då vi meiner 

den er av privatrettsleg karakter. Det vert elles lagt til grunn at område A1 er 

vegareal som er forutsett å dekke tilkomsten til BK1 og BB. Reguleringsplanen 

fastsett utnyttingsgrad og maksimum høgder for bygg innanfor planområdet. 

Innanfor område BB (blokkbebyggelse) er det lagt til rette for oppføring av 

rekkjehus/lågblokk. Maksimum tillaten utnyttingsgrad (BYA) er sett til 50%. 

Bebyggelsen kan ha inntil 2 etasjar med maksimum gesimshøgde på 6,5 meter og 

maksimum mønehøgde på 9 meter. Desse høgdene er vanlege i reguleringsplanar i 

kommunen i dag. Utnyttingsgrada er noko høgare enn for andre område i 

kommunen. Kommunen ønskjer å fortette/leggje til rette for ei tettare utnytting på 

sentrale delar av Bergsøya. Etter det kommunen kjenner til, ligg det ikkje føre 

detaljerte teikningar for eit ev. bygg innanfor BB. 

Møre og Romsdal fylkeskommune, datert 20.6.2012 – motsegn 

Fylkeskommunen reiser motsegn mot reguleringsplanforslaget med bakgrunn i at 

planen ikkje ivaretek fire automatisk freda kulturminne. Før omsynssoner og 

føresegner på tilfredsstillande vis er på plass i planframlegget vedrørande ID 144379 

og 109899, kan ikkje dispensasjon fremjast for ID 144380 og 144381. 

Kulturavdelinga er opne for å drøfte tilhøva knytt til ID 144379. Kulturavdelinga 

føreset at avgrensinga av dei automatisk freda kulturminna vert lagt inn på 

plankartet. 

Statens vegvesen, datert 21.6.2011 – motsegn 

Statens vegvesen reiser motsegn mot reguleringsplanframlegget og krev følgjande: 

- Planområdet må utvidast mot nordaust og må omfatte gang- og sykkelveg 

langs fylkesveg 654 så langt den er innteikna på kommuneplanen sin 

arealdel. Statens vegvesen ønskjer at det vert lagt inn i føresegnene (i form 

av rekkjefølgjebestemmelsar) at gang- og sykkelvegen på strekninga skal 

vere utbygd før områda BK3 og BB kan takast i bruk. 

- At det må gjennomførast ei analyse av noverande og framtidig ferdsel av 

mjuke trafikantar i forhold til tilkomst til skule- og servicetilbod. Dette som 

grunnlag for å kunne vurdere ei ev. etablering av planskild kryssing mellom 

gang- og sykkelvegane på nord- og sørsida av fylkesveg 654. 

- Det må gjennomførast støyberekningar for område BB, med bakgrunn i at 

fylkesveg 654 vil få eit vesentleg større trafikkgrunnlag. 

 

Felles kommentar til uttale frå fylkeskommunen og Statens vegvesen: 

Med bakgrunn i motsegnene frå fylkeskommunen og Statens vegvesen, vart det 

halde drøftingsmøte mellom Statens vegvesen, fylkeskommunen/kulturavdelinga, 

tiltakshavar/Tømrer Service AS og Herøy kommune 19.10.2011. Målet med møtet 

var å drøfte gjennom og om mogleg finne løysingar i høve varsla motsegner. 

I møtet konkluderte ein med følgjande: 

1. Herøy kommune skal gi ei tilbakemelding til vegvesenet på korleis den 

«manglande» delen av gang- og sykkelvegen skal løysast som grunnlag for at 

vegvesenet skal vurdere å ev. trekkje motsegna knytt til utviding av 

planområdet.  

2. Herøy kommune forplikta seg også til å gjennomføre ei analyse/nærare 

vurdering av trafikkmønsteret for gåande/syklande i området som grunnlag for 

ei endeleg avgjerd i spørsmålet om planfri kryssing av fylkesveg 654 kontra 

kryssing i plan.  

3. Herøy kommune skulle også gjennomføre ei nærare vurdering av 

støyanalysen i høve til korleis konklusjonane frå denne er bygt inn i 

planforslaget. 

4. Tømrer Service AS skulle utarbeide alternative skisser for område BK3, der 

det vert teke tilstrekkeleg omsyn til funnlokalitet 3, gjennom vurderingar basert 

på endra/utvida friområde, redusert byggjegrense mot fv 654 og redusert 

utnytting av området. 

Herøy kommune vurderte nærare punkt 1 til 3 ovanfor, og sende brev til Statens 

vegvesen med oppmoding om trekking av motsegn. I brev frå Statens vegvesen av 

6.12.2011, trekte vegvesenet delar av motsegna deira (det som galdt utviding av 

planområdet mot nordaust og kravet om utarbeiding av analyse av noverande og 

framtidig ferdsel av mjuke trafikantar. Motsegna vart oppretthalden for 

rekkjefølgjekravet om samanhengande gang- og sykkelveg langs fylkesvegen. 

 

Det er i reguleringsføresegnene lagt inn rekkjefølgjebestemmelse som krev at gang- 

og sykkelvegen mellom Mjølstadnesvegen (V5) og avkøyrsle mot Verket inkludert 

fotgjengarkryssingane over Mjølstadnesvegen og Buholmvegen skal vere utbygt før 

bustadane på BK3 og BB kan takast i bruk. Etter kommunen si vurdering er 

grunnlaget for motsegna frå Statens vegvesen borte. 

 

Tømrer Service AS utarbeidde ei skisse til utnytting av området. I skissa var 

funnområde med ID 144379 føreslege lagt inn som omsynssone D med ei 

tilhøyrande omsynssone C (på 8 meter) utanfor denne. ID 144380 var forutsett løyst 

gjennom dispensasjon og utgraving. Brev med skisse vart sendt til kulturavdelinga 

for innspel/merknader, medio november 2011. Møre og Romsdal fylkeskommune 

melde i brev av 21.11.2011, at dei vil kunne tilrå dispensasjon frå kulturminnelova for 

alle 3 lokalitetane innanfor reguleringsplanområdet, dvs. lokalitetane knytt til idnr. 

144379, 144380 og 144381. Herøy kommune sende brev til Møre og Romsdal 

fylkeskommune 13.12.2011, der ein ba om at kulturavdelinga så snart som mogleg 

fremje søknad om dispensasjon frå kulturminnelova for dei tre lokalitetane. Plankart 

og føresegner vart endra i henhald til krav frå kulturavdelinga (lagt inn omsynssoner 

på plankartet og tilføyingar til føresegnene). 

I brev av 1.2.2012 informerer kulturavdelinga om at det er påført skade på eit 

automatisk freda kulturminne (idnr.109888) utanfor planområdet. Skaden oppstod i 

samband med realisering av bustadprosjekt innanfor Hjelmeseth 4, i regi av 

Tømrerservice AS. Kulturavdelinga konkluderer i brevet med at dei har behov for ei 

nærare avklaring omkring skadesituasjonen på kulturminnet, før dei kan seie noko 

endeleg om forholdet til dei 3 kulturminna innanfor planområdet. Herøy kommune 

sende brev til kulturavdelinga  29.6.2012. I brevet ba kommunen om skriftleg 

tilbakemelding i høve til endeleg konklusjon i saka.  

I brev av 13.7.2012, konkluderte kulturavdelinga med at dersom dei skal vurdere å 

fremje dispensasjonssøknad frå Kulturminnelova for ein eller fleire av kulturminna 

innanfor planområdet, må ein sikre fornminnet (idnr.109888) som ligg utanfor 

planområdet for Hjelmeset 3, ved å regulere til hensynssone C og D i planen. 

Kommunen kom til, etter ei grundig vurdering, at ein vil utvide regulerings-

planområdet. Plankart med utvida plangrense og omsynssone C og D, med 

tilhøyrande reguleringsføresegner, vart sendt ut på avgrensa høyring i november 

2012. 

Det kom ikkje inn merknader i samband med den avgrensa høyringa. Møre og 

Romsdal fylkeskommune formidla søknad om dispensasjon frå Kulturminnelova til 

Riksantikvaren 9.11.2012, med frist for tilbakemelding sett til 21.12.2012. 

Møre og Romsdal fylkeskommune, gav i brev datert  2.1.2013, løyve til inngrep i dei 

tre automatisk freda kulturminna (Askeladden id.nr 144379, 144380 og 144381) 

innanfor planområdet, under føresetnad av at det vert gjennomført ei arkeologisk 

gransking av kulturminna, før tiltak etter planen vert realisert. Kulturavdelinga 

presiserer at kostnadene ved arkeologisk gransking skal dekkjast av tiltakshavar. 

Universitetsmuseet har utarbeidd førebels prosjektplan og budsjett for utgraving av 

kulturminna. Utgravinga er førebels kostnadsrekna til 2 600 000,- (2012 og satsar). I 

desse kostnadene er det ikkje teke med utgifter til bortgraving av overliggjande myr. 

Maskinkostnader elles er heller ikkje medrekna. 

Før Møre og Romsdal fylkeskommune kan godkjenne reguleringsplanen, må det 

takast inn ein del tekst i reguleringsføresegnene og gjerast tilføyingar i form av tekst 

på plankartet. Avgrensingane av kulturminna må også endrast, slik at dei er i 

samsvar med Askeladden sin siste versjon. 

 

Konklusjon -  merknad frå Statens vegvesen og Møre og Romsdal fk.: 

Etter kommunen si vurdering er grunnlaget for motsegna frå Statens vegvesen 

borte. 

Reguleringsføresegnene og reguleringsplankartet er endra i henhald til brev frå 

kulturavdelinga  2.1.2013. Tidlegare motsegn er etter kommunen si vurdering ikkje 

aktuell lenger. 

 

Anleggs- og driftsavdelinga, datert 12.7.2011. 

Avdelinga kjem med følgjande innspel/merknader til planforslaget: 

- Det må gå klart fram av plankart og føresegner kva som er planlagt som 

offentlege trafikkareal. 

- Kommunale vegar skal ha snuplass dimensjonert for liten lastebil eller lastebil. 

- Dersom det er lagt til grunn at kommunen skal overta framtidig drift og 

vedlikehald av anlegg innanfor området, må det klart gå fram av 

rekkjefølgjeføresegnene at det må teiknast utbyggingsavtale med kommunen 

før opparbeiding/utbygging startar. 

- Det må avklarast med Fylket/Statens vegvesen kva krav som vert stilt til 

avtale vedrørande bygging av fylkekommunal/statleg infrastruktur. 

- Frisiktsoner må innteiknast på alle vegar på reguleringsplankartet. 

- Dersom V2 skal vere offentleg må det innregulerast snuplass dimensjonert for 

lastebil i enden. 

Kommentar: 

Merknadene frå anleggs- og driftsavdelinga er i all hovudsak imøtekomne i 

planforslaget. 

 

Innspel/merknad etter offentleg ettersyn: 

Francesco Murseli, e-post datert 2.2.2012 

Murseli (eigar av gnr. 31, bnr. 37) gir i e-posten uttrykk for at han er ueinig 

planforslaget, der innteikna gang- og sykkelveg kjem i konflikt med tomta deira. 

Kommentar: 

I reguleringsplanforslaget er det innteikna gang- og sykkelveg på sørsida av 

fylkesveg 654. Statens vegvesen krev at det vert lagt til rette for gang- og sykkelveg i 

området. Dette med bakgrunn i stor trafikk og mange mjuke trafikantar. Kanten av 

gang- og sykkelvegen vil kome om lag 1,5 meter frå huset på eigedommen. 

Eventuelt krav om erstatning må fremjast innan 3 år etter at reguleringsplanen er 
godkjent, jf. kapittel 15 i plan- og bygningslova § vert å fremje i samband med 
realisering av gang- og sykkelvegen. Kommunen svara på e-posten 21.2. 2012. 
Etter den tid har det vore ein dialog / kontakt mellom kommunen og Murseli sin 
advokat. Dialogen har i hovudsak omhandla generelle prosedyrar knytt til 
grunnerverv og erstatning. 
 

Vurdering:  

Universell utforming: 

Det er ikkje sett fram krav om at området skal vere universelt utforma. 

Byggjeområda innanfor området er forholdsvis flate noko som gjer at ein i stor grad 

vil kunne leggje til for universell utforming 

 

Naturmangfaldlova §§ 8-12: 

Etter naturmangfaldslova § 7 skal prinsippa i §§ 8-12 leggjast til grunn som 

retningsliner ved utøving av offentleg mynde og vurdering av vektlegging skal gå 

fram av vedtaket. 

Reguleringsplanforslaget er etter kommunen si vurdering ikkje i strid med 

naturmangfaldslova. 

 

Barn og unge 

Det er i planframlegget regulert inn 3 (0.8 daa, 0.5 daa og 0.3 daa) område for leik, 

med eit samla areal på 1,6 daa. Områda er godt eigna for leik. Det er relativt kort 

veg til barnehage, skule og idrettsanlegg.  

Trafikktryggleik 

Planforslaget legg til rette for bygging av gang- og sykkelvegsamband på sørsida av 

fylkesveg 654. Det er i reguleringsføresegnene lagt inn rekkjefølgjebestemmelse 

som krev at gang- og sykkelvegen mellom Mjølstadnesvegen (V5) og avkøyrsla mot 

Verket inkludert fotgjengarkryssingane over Mjølstadnesvegen og Buholmvegen skal 

vere utbygt før bustadane på BK3 og BB kan takast i bruk. 

 

Konklusjon: 

Rådmannen rår til at kommunestyret godkjenner, i medhald av PBL § 12-12, forslag 

til detaljreguleringsplan for Hjelmeseth 3 med tilhøyrande reguleringsføresegner, sist 

revidert 15.1.2013. 

 
 
Fosnavåg, 18.01.2013 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Berit Sandvik Skeide 

FØRESEGNER 
 

REGULERINGSPLAN FOR HJELMESET 3, GNR. 31 BNR. 2, 4 M.FL. 
 

HERØY KOMMUNE 
 

 

Føresegner datert 7. 3.2011, revidert 19. 1.2012, 30.10.2012 og 15.1.2013. 

Plankart, datert 19. 5.2011, revidert 12.11.2010, 7. 3.2011, 30.10.2012 og 15.1.2013. 

 

Reguleringsføresegnene er heimla i plan- og bygningslova § 12-7. 

 

 

        § 1  GENERELT 

 

1.1 Desse føresegnene gjeld for området innanfor reguleringsgrensa på 

plankartet.  Utbygging av området skal skje i samsvar med plankartet og 

føresegnene.  

 

1.2 Føresegnene kjem i tillegg til det som er bestemt i plan- og bygningslova med 

forskrifter samt vedtekter til plan- og bygningslova, vedtekne av 

kommunestyret i Herøy.  

 

1.3 Etter at reguleringsplanen er vedteken er det innan planområdet ikkje tillate å 

inngå privatrettslege avtalar i strid med føresegnene.  

 

1.4 Området er regulert til følgjande formål:  

 

Busetnad og anlegg (PBL § 12-5, nr. 1)  

 

 Bustadbebyggelse - frittliggande småhusbusetnad  (BF) 

 Bustadbebyggelse - konsentrert småhusbusetnad (BK) 

 Bustadbebyggelse - blokkbebyggelse (BB) 

 Leikeplass (L) 

 

Samferdselsanlegg og teknisk infrastruktur (PBL § 12-5, nr. 2) 

 

 Felles avkøyrsle (A1) 

 Køyreveg (V) 

 Gang-/sykkelveg (GS) 

 Annan veggrunn – grøntareal (VAG) 

                           



Landbruks-, natur- og friluftsformål (PBL § 12-5, nr. 5) 

 Landbruks-, natur- og friluftsområde 

 

Omsynssoner  (PBL § 12-6, jf. PBL § 11.8)  

 

 Omsynssone Støy  

 Omsynssone Frisikt 

 Omsynssone Kulturmiljø  

 

 

           § 2  FELLESFØRESEGNER 

 

2.1      Busetnad og anlegg 

 

2.1.1   Busetnad og anlegg skal plasserast innanfor viste byggegrenser i felta.      

Mindre utbygg som trapp, karnapp, balkong, takutstikk og liknande kan ligge 

utanfor byggegrensa.   

 

2.1.2   Ved utrekning av tomteutnytting (BYA) skal rettleiar for ”grad av utnytting” til 

tekniske forskrifter leggast til grunn. 

 

2.1.3   Kommunen skal ved behandling av byggemeldingar godkjenne busetnaden si 

utforming, materialbehandling og tilstelling av ubebygd areal samt sjå til at 

bygningar i same felt får ei harmonisk og god utføring med omsyn til 

takvinklar, materialbruk m.m.  Tilsvarande krav gjeld også for garasjar, uthus 

og liknande.  

 

2.1.4   Det skal ikkje gjevast byggeløyve før det ligg føre ein godkjend, samla 

situasjonsplan/utomhusplan for kvart område og som viser busetnaden, 

tilkomstar, parkering, gangvegar, stiar, leikeplassar samt terrengbehandling 

(eksisterande og ny kotering). 

 

2.1.5   Som grenseverdiar for trafikkstøy for innandørs og utandørs bustadareal gjeld 

Retningslinje for behandling av støy i arealplanlegging (T-1442).  Ved 

byggemelding innanfor dei ulike delområda skal det dokumenterast tiltak mot 

støy som stettar desse krava.  Skjermingstiltak i fasaden på nye hus skal 

utførast i samsvar med NS 8175 og T-1442.  Er trafikksituasjonen på 

tilgrensande vegar endra etter at reguleringsplanen er godkjend så må det ved 

byggemelding vere utført ny støyutrekning og med tilhøyrande reviderte tiltak. 

 

         
 
 
 



2.2      Parkering  

  

2.2.1   For kvart husvære skal det setjast av 2 parkeringsplassar og der ein av desse 

plassane skal vere i garasje/carport.  Garasjar/carportar kan ligge nærare veg 

enn byggegrensa viser dersom desse ligg inntil eller inngår som del av 

støyskjerminga for busetnaden.  Kommunen si parkeringsvedtekt skal følgjast.     

                    

            § 3  FRITTLIGGANDE SMÅHUSBUSETNAD (BF 1, BF 2,)  

 

3.1      I område for frittliggande småhusbusetnad kan det oppførast hus med inntil 2   

           einingar i kvart hus.  Maks. tillate utnyttingsgrad ( BYA) er 35%.  

 

3.2      Busetnaden kan ha inntil 2 etasjar med maks. gesimshøgde på 6,5 m og 

maks. mønehøgde på 9 m, målt i høve til gjennomsnittleg planert terreng rundt 

bygninga.  

 

3.3      Ved byggemelding for bustadhus skal det på situasjonsplanen visast 

plassering av garasje/carport, sjølv om dette ikkje skal oppførast samtidig med   

bustaden. Garasjar skal ha maks. gesimshøgde på 2,7 m og maks. takvinkel 

på 36 grader.  Garasjane/carportane skal ikkje overstige 45 m2 og det er ikkje 

tillate med innreidd loft eller med takvindauge på garasjar.  

 

 

           § 4  KONSENTRERT SMÅHUSBUSETNAD (BK 1, BK 2, BK 3)  

 

4.1      I område for konsentrert småhusbusetnad kan det oppførast bustadhus med 

inntil 4 einingar i kvart hus.  På område BK 3 kan det oppførast maks. 16 

husvære.  Maks. tillate utnyttingsgrad (BYA) er 40 %. 

 

4.2  Busetnaden kan ha inntil 2 etasjar med maks. gesimshøgde på 6,5 m og 

maks. mønehøgde på 9 m, målt i høve til gjennomsnittleg planert terreng rundt 

bygning.  Garasjar kan ha maks. gesimshøgde på 2,7 m og maks. takvinkel på 

22 grader.  Garasjane/carportane skal oppførast som fellesanlegg. 

 

4.3     Ved utbygging av område BK 3 skal det byggast støyskjerm mot Buholmvegen 
(FV 654).  Støyskjermen skal ha ei høgde på minimum 2 m over terreng.  
Garasjar/carportar kan oppførast inntil støyskjerm eller inngå som ein del av 
støyskjermen.  Det skal i tillegg og ved dokumentert behov iverksetjast 
støyreduserande tiltak i fasadar og på uteopphaldsplasssr slik at krava i T-
1442 er stetta før bustadane vert tekne i bruk.  

 

 

 

 

 



          § 5  BLOKKBEBYGGELSE (BB)  

 

5.1      I område for blokkbebyggelse kan det oppførast rekkehus/lavblokk med inntil 

17 husvære.  Maks. tillate utnyttingsgrad ( BYA) er 50%.  

 

5.2      Busetnaden kan ha inntil 2 etasjer med maks. gesimshøgde på 6,5 m og 

maks. mønehøgde på 9 m, målt i høve til gjennomsnittleg planert terreng rundt 

bygninga.  Garasjer skal ha maks. gesimshøgde på 2,7 m og maks. takvinkel 

på 22 grader.  Garasjene/carportane skal oppførast som fellesanlegg. 

 

5.3     Ved utbygging av område BB skal det byggast støyskjerm mot Buholmvegen 
(FV 654) og Mjølstadnesvegen (FV 17).  Støyskjermen skal ha ei høgde på 
minimum 2 m over terreng.  Garasjar/carportar kan oppførast inntil støyskjerm 
eller inngå som ein del av støyskjermen.  Det skal i tillegg og ved dokumentert 
behov iverksetjast støyreduserande tiltak i fasadar og på uteopphaldsplasssr 
slik at krava i T-1442 er stetta før bustadane vert tekne i bruk.  Veranda på 
bustadbygget skal vende bort frå veg.  

    

 

           § 6  LEIKEPLASSAR 

 

6.1      Regulerte leikeplassar skal opparbeidast i samsvar med planen og tilsåast og 

beplantast slik at områda får ei tiltalande utforming.  Areala ute i kvart einskildt 

område skal vere opparbeidd før busetnaden i feltet vert teke i bruk. Områda 

skal brukast til leik og det er berre tillate å setje opp utstyr eller anlegg som 

skal nyttast eller kan knytast til barneleik.  Høge skjæringar og støttemurer 

skal sikrast med gjerde. 

 

6.2 Leik 1 er felles for eigedomane som inngår i bustadområda BK 1 og BB.  Det 

skal byggast støyskjerm mot Mjølstadnesvegen slik at krava i T-1442 vert 

stetta før leikeplassen vert teken i bruk. 

 

6.3 Leik 2 er felles for eigedomane som inngår i bustadområda BF 1, BF 2 og BK 

2.   

 

6.4 Leik 3 er felles for eigedomane som inngår i bustadområdet BK 3.  Det skal 

byggast støyskjerming mot Buholmvegen slik at krava i T-1442 vert stetta før 

leikeplassen vert teken i bruk.  Området skal senkast til kote 5,5 og lukkast 

mot vegen med ein støyvoll på 1,5 m over planert terreng i kombinasjon med 

ein 1 m høg støyskjerm på toppen. 

 

 

 

 

 



           § 7  SAMFERDSELSANLEGG OG TEKNISK INFRASTRUKTUR 

 

7.1      Køyrevegar, gang- og sykkelvegar, busslomme og avkøyrsler skal leggast 

som vist på planen.  V1, V4 og V5 samt gang- og sykkelvegen skal vere 

offentleg veg.  V2, V3 og A1 skal vere privat veg.  Grøfter, skråningar og anna 

trafikkareal skal tilplantast eller behandlast på ein tiltalande måte.  

 

7.2      I frisiktsoner skal det ikkje vere sikthindringar i ei høgde på 0.5 m frå 

køyrebane.  Det er ikkje tillate med beplanting og gjerde som hindrar fri sikt.  

 

 

           § 8  LANDBRUKS-, NATUR- OG FRILUFTSFORMÅL 

 

8.1 Naturleg vegetasjon skal takast vare på. Det er ikkje lov gjere inngrep i 

grunnen som kan skade automatisk freda kulturminne. 

 

 

§ 9 OMSYNSSONER  

 

9.1      Areal innanfor omsynssoner for støy kan ikkje reknast som uteopphaldsareal.  

 

9.2      Innanfor omsynssoner for frisikt skal det ikkje vere sikthindring i ei høgde over 

0,5 meter frå køyrebane. 

 

9.3 Bevaring kulturmiljø (H570) og bandlegging (H730) (pbl §12-6, jf. §11-8c og d) 

Innanfor området ligg automatisk freda kulturminne, Askeladden ID 109888.  

Det er ikkje tillate å setje i gong tiltak  som kan skade, øydeleggje, grave ut, 

flytte, endre, dekkje til, skjule eller på annan måte utilbørleg skjemme det 

automatisk freda kulturminner eller framkalla fare for at det kan skje. 

 

9.4 For områda RpBg-ID144379 og RpBg-ID144380 gjeld følgjande: 

Før iverksetjing av tiltak i samsvar med reguleringsplanen nordaust for nedre 

Hjelmeseth-vegen, skal det gjennomførast arkeologisk utgraving av dei 

berørte automatisk freda kulturminna (id.nr 144379 og 144380) i planområdet. 

 

Det skal takast kontakt med Møre og Romsdal fylkeskommune i god tid før 

tiltak skal gjennomførast, slik at omfanget av den arkeologiske granskinga kan 

fastsetjast. 

 

For område RpBg-ID144381 gjeld følgjande: 

Før iverksetjing av tiltak i samsvar med reguleringsplanen sørvest for nedre 

Hjelmeseth vegen, skal det gjennomførast arkeologisk utgraving av det 

berørte automatisk freda kulturminnet (id.nr 144381) i planområdet. 

 



Det skal takast kontakt med Møre og Romsdal fylkeskommune i god tid før 

tiltak skal gjennomførast, slik at omfanget av den arkeologiske granskinga kan 

fastsetjast. 

 

 

           § 10 REKKEFØLGJEBESTEMMELSAR   

 

10.1    Før opparbeiding av området og bygging av bustadane kan starte må det 

ligge føre godkjent utbyggingsavtale med Herøy kommune. 

   

10.2    Gang- og sykkelvegen mellom Mjølstadnesvegen (V5) og avkøyrsle mot 

Verket inkl. fotgjengarkryssingane over Mjølstadnesvegen og Buholmvegen 

skal vere utbygt før bustadane på områda BK 3 og  BB kan takast i bruk. 

 

10.3 Før iverksetjing av bustadbygging på områda BK3 og BB skal registrerte 

automatisk freda kulturminne nærare undersøkjast og gravast ut.  På 

plankartet er desse merka RpBg med slike ID nr: RpBg144379, RpBg144380 

og RpBg144381.  Det skal takast kontakt med Møre og Romsdal 

Fylkeskommune i god tid før tiltaket skal gjennomførast slik at omfanget av 

den arkeologiske utgravinga kan fastsetjast. 

 

 

Godkjent i Herøy kommunestyre 28.2.2013, sak 29/13. 

 

 

___________________ den ____/____20____  

 

______________________________ 

            rådmann/ordførar 

 

 



 

Klage vedrørende felles avkjørsel A1, reguleringsplan Hjelmeseth 3. 
 

            

            02.04.2013 

 

 

  

 Viser til reguleringsplankartet som er lagt ut på Herøy kommune si hjemmeside. Dette kartet 

er ikkje reelt i forhold til slik området A1 ser ut idag. Slik A1 er per dags dato vil vi påstå at A1  

fungerer fint til parkering, og til å få bilane inn og ut av garasjen på ein forsvarlig måte. Derfor er 

det uaktuelt for oss å miste vår private parkeringsplass til fordel for innkjøring til område BB. 

 

 Viser til vedlagt bilder, der faktisk størrelse på A1 er oppmålt, og vi ha tegnet opp på 

oversiktskartet ca der grasasjen er idag. 

 

 Vil at kommunen skal komme å ta ei nøyaktig oppmåling av området pga vi i borettslaget 

Nedre Hjelmeseth 2 har absolutt ingen ønske om å miste vår private parkeringsplass. 

 

 

 

 

Med vennleg helsing 

 

Anne-Marte Berge 

 

Fredrik Støylen 

 

Hallgeir Espeseth 

 

Vegard Moltu 

Herøy Kommune

Planavd.

6099 Fosnavåg

Svein og Halldis Lillerovde

6070 Tjørvåg Tjørvåg 03.04.2013

Kla e å RP for H'elmeset 3.

Viser til RP hvor det er inntegnet ny gangvei langs FV 654 fra rundkjøring mot Mjølstadneset,

fremover Berge.

På vår eiendom Gnr 31 / Bnr 37, er denne inntegnet med ca avstand 1,5 meter fra eksisterende hus.

Vi har vore i kontakt med Tømrer Service for å få klarlagt hvor høgt i terrenget denne eventuelt vil

ligge, og fått opplyst ca høgde som fylkesvei.

Slik vi kan sjå , vil dette medføre at fortauet blir etablert i ei høgd som vil kunne ødelegge for

kjellerarealet som er innreid.

Vi stiller oss undrende til dette, og etterlyser mer detaljert plan for høgd og utforming foran huset.

Videre ønskes det opplyst hvilke rettigheter vi har ifht erverving av grunn til etablering av fortau,

samt eventuelt fråfall av beboelig areal i kjeller.

Kjeller er per i dag fullt innreid, og blir nytta som hybler, med fast inntekt.

MH,

Svein og Halldis Lillerovde

Herøy Kommune
Postboks 274
6099 Fosnavåg 04.04.2013

Merknad til reguleringsplan Hjelmeset 3

Klagar: Tømrer Prosjekt AS eigar av tomt BB

Det klagast på rekkjefølgjeavgjersler §10.2  "Gang og sykkelveg mellom

Mjølstadnesvegen (V5) og avkjørsle mot Verket ink fotgjengarkryssingane over

Mjølstadnesvegen og Buholmvegen skal vere utbygt før bustadane på områda

BK3 og BB kan takast i bruk"

Grunnlag: 


Rekkefølgjekrav §10.2 er ikkje i tråd med intensjonen i Pb1§ 12-7 punkt 10.

For tomt BB så vil det vere tilfredsstillande at gang- og sykkelveg, samt

fotgjengarovergangane over Mjølstadnesvegen og Buholmvegen ved tomta BB og

fram til Nedre Hjelmesetveg, er etablert før bustader på område BB kan takast i

bruk. Tekniske anlegg, samfunnstenester og vegnett vil då vere tilstrekkeleg

etablert for å bygge ut denne tomta.

Å krevje at en gangveg skal byggast over 3 reguleringsplanar, samt over 10

forskjellege grunneigarar før bustader på tomt BB kan nyttast, er ikkje

føremålsteneleg og legg unødig band på areal. Det vil også forseinke ei

utbygging og vil hindre bustadygging i Herøy.

Krav i føresegner § 10.2 er heller ikkje i tråd med uttalingar og ny strategi som

regjeringa har kome med, for å styrke viktigheita av bustadbygging, samt

avgrense "unødvendige krav" og motsegn frå offentlege mynde.



Ein har spurt både Herøy kommune og Statens vegevesen / Møre og Romsdal

fylke om når ein kan få bygd gangvegen i heile lengda. Vi får til svar at dette er

uvisst og at ingen har lagt dette inn i sine budsjett.

Der vil ikkje vere noko samfunnsnyttige eller trafikkmessige argument for at

gangvegen må byggast i heile si lengde før bustader på tomt BB kan flyttast inn

Evt. gangtrafikk frå område BB vil gå i nord og i vest retning og her vil det vere

gangveg ng fntgjpngarovprgann: DPr vil ikkjP vPrP nnkn grunnlaq for gangtrafikk

i austleg retning langs sørsida av Buholmvegen frå planområdet.

Om denne avgjersla kan endrast så tilbyr eigar av BB i denne omgang, å gi gratis

grunn til gangveg samt bygge gangveg langs si tomt og fram til Nedre

Hjelmesetveg i ein evt. utbyggingsavtale med Herøy kommune.

Vedlegg kartutsnitt med påteikning

Volda, 04.04.2013

Tømrer Pros t as

Henning Heltne

Byggmeister

                 Utviklingsavdelinga

Halldis og Svein Lillerovde

6070 TJØRVÅG

Saksnr Arkiv Dykkar ref Avd /sakshandsamar Dato
2012/53 L12 UTV / BSS 11.04.2013

REGULERINGSPLAN FOR HJELMESETH 3
TILBAKEMELDING PÅ KLAGE

Viser til dykkar brev datert 3.4.2013, der de etterlyser meir detaljerte planar for 

gangveg og informasjon om kva rettar de som grunneigar har i høve til erverv av 

grunn til etablering av gangveg.

I kommuneplanens arealdel, som vart godkjent av kommunestyret i desember 2004, 

er det lagt opp til at det skal etablerast gang- og sykkelveg på båe sider av fylkesveg 

654. 

Dette vart lagt til grunn ved utarbeiding av reguleringsplan for Hjelmseth 3. Statens 

vegvesen sette i samband med reguleringsplanarbeidet for Hjelmeseth 3 fram krav 

om at det må etablerast samanhengande gang- og sykkelveg langs fylkesvegen. 

På reguleringsplankartet er det lagt inn gang- og sykkelveg langs heile fylkesvegen, 

jf. arealdelen og kravet frå Statens vegvesen.

Det er i reguleringsføresegnene til planen, lagt inn rekkjefølgjebestemmelsar som 

krev at gang- og sykkelvegen mellom Mjølstadnesvegen og avkøyrsle mot Verket 

(inkludert fotgjengarkryssingane over Mjølstadnesvegen og Buholmvegen) skal vere 

utbygt før bustadane innanfor for område BK3 og BB kan takast i bruk.



         Utsnitt av godkjend reguleringsplan for Hjelmeseth 3.

Med bakgrunn i ovannemnde, vil de ikkje kunne pårekne at klagen dykkar vert teken 

til følgje. Herøy kommune oppmodar dykk med dette om å trekkje klagen.

Det er pr i dag ikkje utarbeidd detaljerte teikningar for bygging av gang- og sykkelveg

forbi eigedommen dykkar. Det vil bli gjort i samband med realisering av prosjektet. 

Kommunen kan såleis ikkje kome med meir konkret høgde og utforming av gang- og 

sykkelvegen no.

Jamfør § 15-2 i plan- og bygningslova, kan de som grunneigar kreve at det vert 

gjennomført ekspropriasjon straks for areal som er regulert til offentleg trafikkområde 

i godkjend reguleringsplan. Krav om innløysing må vere sett fram seinast tre år etter 

at reguleringsplanen er kunngjort godkjent. 

Det vert også vist til § 15-3 i plan- og bygningslova, som omhandlar erstatning for tap 

ved reguleringsplan. Krav om erstatning må vere sett fram seinast tre år etter at 

reguleringsplanen er kunngjort godkjent.

I utgangspunktet er det Statens vegvesen som har ansvar for bygging av gang- og 

sykkelveg langs fylkesvegen.



Ettersom denne strekninga ikkje er gitt prioritet hos vegvesenet, vil truleg ei eventuell 

etablering av gang- og sykkelveg på strekninga skje gjennom eit samarbeid mellom 

utbyggar av bustader og kommunen/vegvesenet. Kommunen vil i den samanheng ta 

kontakt med den enkelte grunneigar for å forhandle om kjøp av grunn. Dersom ein 

ikkje kjem til semje, kan kommunestyret foreta ekspropriasjon for å gjennomføre 

reguleringsplanen.

Som nemnt ovanfor oppmodar Herøy kommune dykk om å trekkje klagen. Ta gjerne 
kontakt med sakshandsamar om de har behov for ytterlegare informasjon.

Med  helsing

Jarl Martin Møller                                     Berit Sandvik Skeide    
Avdelingsleiar Sakshandsamar
Dokumentet er elektronisk godkjent og er utan signaturer



               
                 Utviklingsavdelinga

Tømrer Prosjekt AS

Røysbakken 5
6100 VOLDA

Saksnr Arkiv Dykkar ref Avd /sakshandsamar Dato
2012/53 L12 UTV / BSS 11.04.2013

REGULERINGSPLAN FOR HJELMESET 3
TILBAKEMELDING MERKNAD

Viser til dykkar brev, datert 4.4.2013, der de klagar på godkjend reguleringsplan for 
Hjelmeset 3.

I kommuneplanens arealdel, som vart godkjent av kommunestyret i desember 2004, 

er det lagt opp til at det skal etablerast gang- og sykkelveg på båe sider av fylkesveg 

654. 

Dette vart lagt til grunn ved utarbeiding av reguleringsplan for Hjelmseth 3. Statens 

vegvesen sette i samband med reguleringsplanarbeidet for Hjelmeseth 3 fram krav

om at det må etablerast samanhengande gang- og sykkelveg langs fylkesvegen før 

bustadane innanfor område BK3 og BB kan takast i bruk. 

Med bakgrunn i ovannemnde, er det lagt inn gang- og sykkelveg langs heile 

fylkesvegen og det er lagt inn rekkjefølgjebestemmelsar som krev at gang- og 

sykkelvegen mellom Mjølstadnesvegen og avkøyrsle mot Verket (inkludert 

fotgjengarkryssingane over Mjølstadnesvegen og Buholmvegen) skal vere utbygt før 

bustadane innanfor for område BK3 og BB kan takast i bruk.

Plan- og bygningslova sin paragraf 12-7, punkt 10, fastset at det kan gjevast 

rekkjefølgjebestemmelsar knytt til samtidig ferdigstilling av m.a. gang- og 

sykkelvegar. Etter kommunen si vurdering er rekkjefølgjekravet heilt i tråd med 

intensjonen i PBL § 12-7, punkt 10.



De hevdar at kravet i reguleringsføresegnene sin § 10 – 2 ikkje er i tråd med 

uttalelsar og ny strategi frå regjeringa, for styrke viktigheita av bustadbygging, samt 

avgrense «unødvendige krav» og motsegn frå offentlege mynde. 

Bård Vegard Solhjell sende i februar i år brev til fylkesmennene og 

fylkeskommunane, der han informerer om at regjeringa har gått inn for at det skal 

gjennomførast forsøk i to til tre fylke med statleg samordning av innsigelsar 

(motsegner) til kommunale arealplanar. Etter det Herøy kommune kjenner til er 

skisserte forsøk ikkje sett i gong.

Det er korrekt oppfatta at det er uvisst når ein kan få bygd gangvegen i si heile 

lengde, slik at rekkjefølgjekravet vert oppfylt. Statens vegvesen krev at det skal 

byggjast gang- og sykkelveg langs heile strekninga. Det er eit krav ein må forhalde 

seg.

Med bakgrunn i ovannemnde, kan de ikkje pårekne at klagen dykkar vert teken til 

følgje. Herøy kommune oppmodar dykk om å trekkje klagen mot reguleringsplan for 

Hjelmeset 3.

Frist for å gje tilbakemelding om de trekkjer klagen er satt til 2 mai 2013.

Med  helsing

Jarl Martin Møller                                     Berit Sandvik Skeide    
Avdelingsleiar Sakshandsamar

Dokumentet er elektronisk godkjent og er utan signaturer

Helsing

HERØY KOMMUNE
Postmottak

7008 1300

www.heroy.kommune.no

Fra: Slillero [mailto:slillero@tussa.com] 
Sendt: 1. mai 2013 23:08

Til: postmottak
Emne: RP Hjelmeset 3

Herøy Kommune
Planavd
6099 Fosnavåg
                                                                                              Tjørvåg 01.05.2013
Reguleringsplan for Hjelmeset 3
Viser til dykkar brev datert 11.4.2013
Tilbaketrekking av klage vert ikkje vurdert før detaljert plantegning ligg føre.
MH
Halldis og Svein Lillerovde

Herøy Kommune
Postboks 274
6099 Fosnavåg 38 02.05.2013

Merknad til reguleringsplan Hjelmeset 3

Klagar: Tømrer Prosjekt AS eigar av tomt BB

Det vises til kommunens brev 11.04.2013

Vi velger herved å trekke vår klage på reguleringsplanen.

Volda, 02.05.2013

Tømrer Prosjekt as

/./
Henning Heltne

Byggmeister

Helsing 
 
HERØY KOMMUNE 
Postmottak 
 
7008 1300 
 
www.heroy.kommune.no 
 
 

Fra: Anne Marte Berge [mailto:amb@marinteknikk.no]  

Sendt: 13. mai 2013 09:47 
Til: postmottak 

Kopi: hallgeir.espeseth@gmail.com; fredrik555@msn.com; moltu82@gmail.com 

Emne: Klage reguleringsplan Hjelmeseth 3 

 

Sameie fra Nedre Hjelmeseth 2 vil ikke trekke sin klage sendt 02.04.2013 til Herøy kommune;  

Området A1 til Hjelmeseth 3 er for liten til å opprettholde parkeringsplassen, forsvarlig ut/inn kjøring av garasje og 

gjennomkjøring til nye boligområdet Hjelmeseth 3.  

 
 
Best Regards  
 
 
MARIN TEKNIKK AS  
 

ANNE-MARTE BERGE  
// NAVAL ARCHITECT, STRUCTURE & OUTFITTING 
 
Phone:   +47 70 08 34 34 
Mobile:   +47 95 22 61 37 
Mail:       amb@marinteknikk.no 
Web:      www.marinteknikk.no 

_______________________________________ 

// Marin Teknikk AS // Dragsund, NO-6080 Gurskøy // Norway // +47 70 08 34 00 
 



 

 
Utviklingsavdelinga 

 

SAKSFRAMLEGG 

 - 
 

Sakshandsamar: HR Arkivsaknr: 2012/755 
    Arkiv: Q12 

                              
 

Utvalsaksnr Utval Møtedato 

136/13 Formannskapet 20.08.2013 

 Kommunestyret 29.08.2013 
 
 
 
REGULERINGSPLAN FOR FOR FV 654/NY INNFARTSVEG TIL FOSNAVÅG, 
ALT. 2.  KLAGE PÅ KOMMUNESTYRET SI GODKJENNING I K-SAK 49/13.     
 
 
Tilråding: 
Herøy kommunestyre kan ikkje sjå at klagen frå Norsk Ornitologisk Forening, 
datert 28.05.2013, inneheld nye moment eller nye faktaopplysnigar i høve til 
det som låg føre og har vore vurdert fram til reguleringsplanen for FV 654/Ny 
innfartsveg til Fosnavåg vart vedteken i møte den 25.04.2013. 
 
Med tilvising til ein omfattande og grundig planprosess med tilhøyrande 
konsekvensutgreiing, til Direktoratet for naturforvaltning si nyleg vedtekne 
grenseendring for Myklebustvatnet naturreservat samt til detaljtilpasningar i 
plan og føresegner som i siste del av planfasen har vore gjennomført i nært 
samarbeid med Fylkesmannen, meinar kommunestyret heilt klart at prinsippa i 
Naturmangfaldslova §§ 8-12 har vore ivaretekne på ein tilfredsstillande måte.  
Kommunestyret kan med basis i desse vurderingane heller ikkje sjå at det er 
grunnlag for å gi klagen oppsettande verknad.   
 
Klagen vert difor ikkje teken til følgje og kommunestyret opprettheld sitt 
vedtak i K-sak 49/13.  Saka vert å sende Fylkesmannen i Møre og Romsdal til 
endeleg avgjerd. 
 
 
 
Særutskrift: 
Fylkesmannen i Møre og Romsdal, Fylkeshuset, 6404 Molde 
Miljødirektoratet, Postboks 5672 Sluppen, 7485 Trondheim 
Norsk Ornitologisk Forening, Sandgata 30B, 7012 Trondheim 

Vedlegg: 
Kopi av protokoll og saksutgreiing K-sak 49/13. 
Reguleringsføresegner FV 654/Ny innfartsveg til Fosnavåg alt. 2, sist revidert 
14.03.2013, og vedtekne i K-sak 49/13. 
Planomtale FV 654/Ny innfartsveg til Fosnavåg alt. 2, sist revidert 18.03.2013. 
Kopi av brev frå Direktoratet for naturforvaltning til Fylkesmannen i Møre og 
Romsdal (vedtak om grenseendring Myklebustvatnet naturreservat), datert 
22.04.2013. 
Klage m/vedlegg frå Norsk Ornitologisk Forening, datert 28.05.2013. 
 
Som utrykt vedlegg: 
Reguleringsplan for FV 654/Ny innfartsveg til Fosnavåg alt. 2, vedteken i K-sak 
49/13.  
 
 
Saksopplysningar: 
 
BAKGRUNN 
 
Herøy kommunestyre godkjende i møte den 25.04.2013 detajreguleringsplan for FV 
654/Ny innfartsveg til Fosnavåg (K-sak 49/13) gjennom følgjande vedtak: 
 
Herøy kommunestyre godkjenner, i medhald av plan- og bygningslova (1985) § 
27-2.1, reguleringsplan for ny innfartsveg/FV 654 til Fosnavåg, alternativ 2, 
med tilhøyrande reguleringsføresegner, begge sist endra 14.03.2013. 
 
Dette er eit enkeltvedtak som kan påklagast, jfr. PBL § 1-9 og forvaltningslova 
kap. VI, innan 3 veker frå kunngjering. 
 
Det har kome inn klage på plangodkjenninga frå Norsk Ornitologisk Forening (NOF) 
med brev av 28.05.2013.  Klagen frå NOF skal på vanleg måte behandlast av 
formannskap og kommunestyre før oversending til Fylkesmannen for endeleg 
avgjerd. 
 
 
OM PLANPROSESSEN 
 
Arbeidet med reguleringsplan for ny innfartsveg til Fosnavåg vart starta opp i 2006.  
Opprinneleg planforslag var basert på 2 alternativ, alt. 1 med veg på nordsida av 
Myklebustvatnet og alt. 2 med hovudsakleg bruk av eksisterande FV 654.  Frå 
planlagt rundkøyring ved Herøy vidaregåande skule og via tunnell til sentrum var 
begge alternativa like.  Som ein del av planprosessen vart det også gjennomført ei 
konsekvensutgreiing. 
 
Reguleringsplanen har vore utlagt til offentleg ettersyn 2 gonger, første gong 
vinteren 2008 og der etter hausten 2009.  Trass i motsegn frå Fylkesmannen vedtok 
kommunestyret reguleringsplanen etter alt. 1 i møte den 25.03.2010 (K-sak 42/10).  
Med brev av 21.01.2011 vedtok Miljøverndepartementet å ta motsegna frå 
Fylkesmannen til følgje, noko som innebar at reguleringsplanen etter alt. 1 ikkje vart 
stadfesta.  Kommunestyret vedtok der etter i møte den 24.02.2011 (K-sak 18/11) å 
ta Miljøverndepartementet si avgjerd til vitande og vidareføringa av planarbeidet vart 
etter dette å basere på alt. 2. 

Eit justert planforslag vart sendt på avgrensa høyring til aktuelle regionale 
høyringsinstansar samt til grunneigarar/naboar som vart berørt av justeringane med 
brev av 17.07.2012.  Uttalefrist for den avgrensa høyringa vart sett til 31.08.2012. 
 
Både Fylkesmannen og Fylkeskommunen har under heile prosessen kome med 
motsegn til planen, noko som også vart gjenteke i den siste avgrensa høyringa.  Frå 
Fylkesmannen si side galdt dette konflikt med Myklebustvatnet naturreservat og for 
Fylkeskommunen konflikt med 3 automatisk freda kulturminne. 
 
Parallelt med siste fase av planbehandlinga vart det gjennomført ein eigen prosess 
med endring av grensene for Myklebustvatnet naturreservat og Direktoratet for 
naturforvaltning (DNF) vedtok den 22.04.2013 endringar i verneforskrifta for 
naturreservatet.  Det kan for øvrig nemnast at Direktoratet for naturforvaltning og 
Klima- og forurensningsdirektoratet vart samanslått til Miljødirektoratet frå 
01.07.2013, men i denne saka nyttar ein likevel det tidlegare namnet på direktoratet.  
Dette med tilvising til at all korrespondanse (vedlegg) er knytta til tida før 01.07.2013 
der det gamle namnet naturleg nok vart nytta.  
 
Planforslaget, slik det var framlagt til sluttbehandlinga, var justert og tilpassa dei nye 
reservatgrensene.  Fylkesmannen trekte på dette grunnlag motsegna slik at 
reguleringsplanen kunne eigengodkjennast. 
 
Når det galdt dei automatisk freda kulturminna så vedtok Riksantikvaren å gi 
dispensasjon frå fredinga på nærare fastlagde vilkår.  Nemnde vilkår vart tekne inn i 
reguleringsføresegnene til planen.  Fylkeskommunen klargjorde på dette grunnlag, 
med brev av 16.04.2013, at dei ikkje lenger hadde merknader til planen og at den 
såleis kunne eigengodkjennast. 
 
Kommunestyret godkjende reguleringsplanen i møte den 25.04.2013 (K-sak 49/13) 
og planvedtaket vart på vanleg måte annonsert med høve til å klage innan 
28.05.2013. 
 
Som nemnt innleiingsvis kom det inn klage frå NOF med brev av 28.05.2013.  I 
tillegg til dette kom det dessutan innspel og/eller merknader frå Henrik Emhjellen 
(gnr. 37 bnr. 122), Ivan Myklebusthaug (gnr. 37 bnr. 387) og Sameiget Solberg 
Terrasse (gnr. 34 bnr. 131).  Dei 3 innspela/merknadane er ikkje vurdert som klager 
og dei har for øvrig fått utfyllande svar på dei spørsmål dei stilte i høve 
plangodkjenninga.  Ein har etter dette ikkje fått noko tilbakemelding der det vert 
signalisert usemje med denne vurderinga.  Klagebehandlinga vert såleis avgrensa til 
klagen frå NOF. 
 
 
KLAGEN FRÅ NORSK ORNITOLOGISK FORENING, DATERT 28.05.2013 
 
Vedlagt klagen følgjer: 
 

 Myklebustvatnet – Verneverdi og forvaltningsmålsetjing, notat av Alv Ottar 
Folkestad, datert 22.04.2013. 

 Kopi av høyringsbrev frå NOF avdeling Møre og Romsdal til Fylkesmannen, 
datert 23.02.2013, i tilknyting til framlegget om grenseendring for reservatet. 

 Kopi av brev frå NOF til Miljøverndepartementet og Direktoratet for 
naturforvaltning, datert 24.04.2013, vedk. grenseendringa for reservatet. 

Notatet frå Folkestad framstår som eit historisk tilbakeblikk med oppsummering av 
tidlegare dokumenterte verneverdiar i Myklebustvatnet.  Dei 2 andre vedlegga er 
ikkje primært retta mot kommunen og gjeld i hovudsak den tidlegare prosessen med 
endringane i verneforskrifta og med det også grensene for Myklebustvatnet 
naturreservat.  Denne prosessen har gått i regi av Fylkesmannen og endeleg vedtak 
er gjort av DNF.  Frå kommunen si side ser ein ingen grunn til å kommentere dei 
faglege vurderingane og konklusjonane som er gjort av rette instansar i tilknyting til 
denne prosessen og klagebehandlinga vil såleis verte avgrensa til sjølve 
klagebrevet. 
 
Klagen frå NOF har følgjande hovudkonklusjon: 
 
Vi vil med dette klage på nevnte vedtak under henvisning til Plan- og 
bygningslovens (pbl) § 12-12.  Vi vil også særskildt vise til 
Naturmangfoldlovens (nml) §§ 8-12.  Vår begrunnelse for klage er det vi med 
henvisning til ovenfor nevnte lover, betrakter som saksbehandlingsfeil som i 
sin tur har ført til vedtak på mangelfullt og sviktende grunnlag.  Vi vil be om at 
vår klage får oppsettende virkning for iverksetting av tiltak etter planen. 
 
Klagen er nærare utdjupa og grunngjeven i 6 punkt.  I punkt 1 vert det berre vist til at 
konsekvensane for naturverdiane i Myklebustvatnet har vore ein avgjerande premiss 
for val av vegtrasè og at endeleg val kom som ein følgje av motsegn frå 
miljøvernstyremaktene. 
 
Under punkt 2 vert det vist til kva krav som skulle stillast til planprosessen vidare 
etter alt. 2.  Det vert mellom anna peika på at DNF forutsette innhenting av meir 
kunnskap for detaljløysing av rundkøyring ved nordvestre hjørne av reservatet med 
sikte på å redusere konsekvensane og oppfylle krava i Naturmangfaldslova.  Eit 
anna tema her går på metodar og tidsperiodar for gjennomføring av anleggsarbeidet 
slik at verneverdiane i reservatet vert minst mogleg skadelidande. 
 
I punkt 3 vert det vist til Fylkesmannen si imøtegåing av ein av konklusjonane i 
konsekvensutgreiinga og vidare understreka at det har vore lenge kjendt at 
nordvestre del av reservatet hadde stor betydning for sky og sårbare artar.  NOF 
etterlyser dette både i konsekvensutgreiinga og hos Fylkesmannen.  Det vert elles 
på ny vist til at prinsippa i Naturmangfaldslova må ligge til grunn for utforming av 
løysingar for alt. 2 med rundkøyring i nordvestre hjørne av reservatet. 
 
Punkt 4 omhandlar saksprotokoll og saksutgreiing i K-sak 49/13.  NOF meinar at 
kommunen er for lettvint når det vert vist til Fylkesmannen sine avklaringar i 
grenseendringssaka og at dette ikkje kan vere i samsvar med dei presiseringar som 
vart gjort av overordna miljøvernstyresmakter tidlegare i planprosessen.  Mangel på 
konkret gjennomgang basert på eit tilfredsstillande kunnskapsgrunnlag, vert i 
tilsvarande saker og i følgje NOF, oppfatta som saksbehandlingsfeil. 
 
I punkt 5 vert det på ny vist til DNF sine tidlegare innspel om tidsperiodar for 
anleggsarbeid og påpeikar at dette ikkje er følgd opp i dei godkjende 
reguleringsføresegnene.  NOF meinar at også dette må oppfattast som ein 
saksbehandlingsfeil. 
 
Også punkt 6 går mykje på presisering av kommunen sitt ansvar for å ta omsyn til 
naturmiljøet og verneverdiane gjennom tilpassing av anleggsarbeid til minst sårbare 

periodar.  NOF slår vidare fast at kommunen har lagt opp til full anleggsverksemd 
umiddelbart etter godkjenningsvedtaket og gjennom heile klagefristen og viser her til 
at det ved observasjonar ved Myklebustvatnet har påvist færre individ og redusert 
artsmangfald samanlikna med tidlegare år. 
 
Som avslutning på klagen viser NOF til tidlegare uttalar i samband med 
grenseendringa i reservatet, som ligg ved klagen som vedlegg, og meinar at 
vurderingane og konklusjonane der også er høgst relevante for denne klage. 
 
 
Vurdering: 
 
Rådmannen vil innleiingsvis gi uttrykk for at dette framstår som ein noko underleg 
klage der store deler ber preg av ein omkamp om grenseendringssaka som vart 
vedteken av DNF i april i år.  Mykje kritikk synest såleis å vere retta mot Fylkesmann 
og direktorat som hadde regien/gjorde vedtak i den saka.  Frå kommunen si side har 
ein heile tida og i dialog med Fylkesmannen arbeidd med sikte på å finne løysingar 
som hadde minst mogleg skadeverknad for reservatet, men som samstundes 
innebar at ein fekk ein tilfredsstillande og etterlengta ny veg til sentrum. 
 
Det er sjølvsagt heilt rett, slik det vert påpeika innleiingsvis i klagen (pkt. 1), at 
konsekvensane for naturverdiane i Myklebustvatnet har vore avgjerande for val av 
vertrasè.  Fylkesmannen har heile tida vore klar på at vegløysinga må baserast på 
alt. 2 og det same har DNF og Miljøverndepartementet i deira behandling av 
Fylkesmannen si motsegn mot alt. 1.  I brevet frå departementet av 21.01.2011 står 
det mellom anna: Miljøverndepartementet er samd i Fylkesmannen si vurdering 
av at alternativ 2 i rimeleg grad synest å løyse dei mest vesentlege 
trafikkutfordringane.  Departementet rår kommunen til å arbeide vidare med 
ein reguleringsplan med utgangspunkt i alternativ 2.  Utarbeiding av planen 
må skje i samarbeid med Fylkesmannen.  Og det er nettopp dette kommunen har 
gjort etter at departementet konkluderte med å ikkje stadfeste planen for ny 
innfartsveg til Fosnavåg etter alt. 1. 
 
Naturverdiane i Myklebustvatnet er kjende og godt dokumenterte (pkt. 2 og 3).  
Desse dokumenterte verdiane var naturleg nok også ein viktig del av faktagrunnlaget 
når konsekvensutgreiinga vart utarbeidd som ledd i planen i den første delen av 
planprosessen.  At Fylkesmannen i brev av 13.03.2008 uttalar at konsekvensane for 
naturmiljøet etter alt. 2 bør justerast frå ubetydeleg/liten negativ konsekvens 
(konsekvensutgreiinga sin konklusjon) til middels/liten negativ konsekvens ser ikkje 
kommunen på som ein kritikk av faktagrunnlaget, men som ei anna vurdering av det 
tilgjengelege grunnlaget.  I planprosessen som etter dette har pågått for alt. 2, har 
for øvrig den nemnde rundkøyringa ved Herøy vidaregåande skule vorte trekt så 
langt som mogleg frå vatnet i høve til kravde minimumsavstandar frå tunnellopninga.  
For å redusere inngrepa og skjerme aktiviteten i reservatet er dessutan vegfyllinga 
planlagt så bratt som mogleg (1:1,5) og det er lagt til rette for ein 1,5 meter høg 
natursteinsmur på utsida av gang-/sykkelvegen, jfr. reguleringsføresegnene § 5.3.  
Dette er tiltak som er gjennomført i nært samråd med Fylkesmannen, slik 
departementet har kravd. 
 
Det er rett at vurderingane i høve til Naturmangfaldslova (pkt. 4) var relativt kortfatta i 
saksutgreiinga til K-sak 49/13.  Dette hadde si naturlege forklaring i den omfattande 
prosessen med endring av grensene i naturreservatet som vart gjennomført i forkant 
av plangodkjenninga.  I denne saka var grenseendringa som følgje av tilpassingar til 



Side 6 av 7  

 

ny innfartsveg eit sentralt tema.  Med tilgjengeleg faktagrunnlag og prosesstyring og 
godkjenning av rette formelle fagmynde (Fylkesmann og direktorat) må det vel frå 
kommunen si side vere grunnlag for å forutsette at omsynet til Naturmangfaldslova 
er ivareteke på ein tilfredsstillande og tilstrekkeleg måte.   
 
Når det gjeld spørsmålet om innhald i plan og føresegner (pkt. 5) så vil ein frå 
kommunen si side berre understreke at ein har tilpassa seg Fylkesmannen sine krav 
og føringar gjennom planutforming/-avgrensing og reguleringsføresegner og at 
Fylkesmannen på dette grunnlag trekte motsegna mot planen. 
 
Påstanden om at kommunen har iverksett anleggsarbeid på innfartsvegen (pkt. 6) er 
feil.  Rett nok er det etablert eit massedeponi som delvis kjem inn på areal som 
kommunen har gjort avtale om å løyse inn til innfartsveg.  Anlegget som pågår i 
området er imidlertid knytta til Campus Fosnavåg/nytt badeland og basert på 
reguleringsplanen for dette området.   
 
Arkeologiske utgravingar i vegtrasèen er forventa gjennomført i løpet av oktober 
2013 og der etter vil vegprosjektet verte førebudd oppstarta på normal måte med 
basis i detaljprosjektering og tilbodsrunde.  Med tilpassingar til Myklebustvatnet 
naturreservat, eksisterande busetnad og tunnellinnslag mot sentrum har det ikkje 
vore så stort handlingsrom i denne saka.  Når planen til slutt har funne si løysing 
innanfor desse strenge rammene og i nært samarbeid med Fylkesmannen, slik dette 
var forutsett/kravd, så kan det etter rådmannen sitt syn heller ikkje vere grunnlag for 
å gi klagen oppsettande verknad. 
  
Når det gjeld vedlegga som NOF viser til avslutningsvis og som er retta mot den 
tidlegare gjennomførte grensejusteringsprosessen, ligg desse ved saka som trykte 
vedlegg.  Som nemnt innleiingsvis meinar kommunen at desse har fått si grundige 
behandling i tilknyting til ovannemnde prosess og har utover det ingen ytterlegare 
kommentarar til denne delen av saka.   
 
 
Oppsummering/konklusjon 
 
Rådmannen meinar heilt klart at tidlegare dokumenterte faktaopplysningar vedk. 
Myklebustvatnet naturreservat samt konsekvensutgreiinga som vart utarbeidd i den 
første delen av planfasen tilseier at det har vore eit tilfredsstillande kunnskaps-
grunnlag som basis for dei vurderingar og avgjerder som er tekne i tilknyting til 
reguleringsplanen for ny innfartsveg til Fosnavåg.  Det har såleis ikkje vore mangel 
på kunnskap om kvalitetane i reservatet og moglege skadeverknader ved tiltaket i 
den planprosessen som er gjennomført. 
 
Rådmannen legg vidare til grunn at grenseendringsprosessen som vart gjennomført 
i regi av Fylkesmannen og med DNF som avgjerande mynde, og der grenseendring 
som følgje av innfartsvegen var eit sentralt tema, understrekar at omsynet til 
Naturmangfaldslova har vore tilfredsstillande ivareteke.   
 
Kommunen har også følgt opp kravet frå Miljøverndepartementet om å utarbeide 
planen i samarbeid med Fylkesmannen og planløysinga har vorte tilpassa så langt 
dette var mogleg utan å gå på akkord med ein vegteknisk tilfredsstillande og 
trafikksikker veg.  Gjennom ein 1,5 meters høg natursteinsmur som skjerm mot 
vatnet har også kommunen akseptert ekstrakostnader med sikte på å avgrense 
moglege uheldige konsekvensar av tiltaket. 



Side 7 av 7  

 

 
Rådmannen meinar med tilvising til ovannemnde at prinsippa i Naturmangfaldslova 
§§ 8-12 er ivaretekne på ein tilfredsstillande måte.  Med basis i desse vurderingane 
er det etter rådmannen sitt syn heller ikkje grunnlag for å gi klagen oppsettande 
verknad. 
  
Slik rådmannen vurderar klagen så inneheld den ikkje nye opplysningar og moment 
utover dei tema som har vore vurdert i tilknyting til tidlegare behandlingar av planen. 
Rådmannen konkluderer difor med å tilrå at klagen ikkje vert imøtekomen og at 
kommunestyret opprettheld sitt tidlegare vedtak i K-sak 49/13. 
 
 
 
 
Fosnavåg, 15.07.2013 
 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Hallvard Rusten 
 
 
 
 



















































































































































 

 
Assisterande rådmann 

Sakshandsamar: OJK Arkivsaknr: 2012/1266 

CAMPUS FOSNAVÅG. GODKJENNING AV GRUNNAVTALE.     
 
 
Tilråding: 
 
Kommunestyret godkjenner avtalen mellom Herøy kommune og Møre og Romsdal 
fylkeskommune datert 25.06.13 som erstattar avtalen datert 08.03.2013 om avståing 
av nødvendig grunn til Campus Fosnavåg godkjend i K-sak 56/13. 
. 
 
 
 
 

 

 

 
 
 
Særutskrift: 
 
- Møre og Romsdal fylkeskommune v /Erik Viken, Julsundveien 9, Fylkeshuset, 6412 
Molde 
- Assisterande rådmann 
- Anlegg og driftsavdelinga 
- Utviklingsavdelinga 
- Eigedomsavdelinga 
- Økonomiavdelinga 

Vedlegg: 
 

- Avtale datert 25.06.13 med vedlegg. 
 
Saksutgreiing 
 
I K-sak 56/13 vart det gjort slikt vedtak: 
«1. Kommunestyret godkjenner 
- Grunnavtale med eigarane av gnr. 37 bnr. 5 og gnr. 37 bnr 26. 
- Grunnavtale med Møre og Romsdal fylkeskommune datert 08.03.2013 om rett til 
å legge innfartsveg/sambindingsveg over gnr 37 bnr 335. 
- Grunnavtale med Møre og Romsdal fylkeskommune datert 08.03.2013 om 
avståing av nødvendig grunn til Campus Fosnavåg. 
- Grunnavtale med eigaren av gnr 37 bnr 165 og 166 Leif Roar Tronstad. 
- Grunnavtale med eigaren av gnr. 29 bnr. 73 og 229 Anne Marie Pettersen 
 
2. Møre og Romsdal fylkeskommune og Leif Roar Tronstad får tilbod om å avstå 
grunn som er omfatta av avtalane til kr 187,50 per m2. 
 
3. Kommunen dekkjer grunneigarane sine utgifter til advokatbistand i saka. 
 
4. Grunnkjøpet vert finansiert av løyvingane til innfartsveg Fosnavåg/utbygging av 
Badeland.» 
 
Denne saka gjeld ny avtale mellom Herøy kommune og Møre og Romsdal 
fylkeskommune som erstattar avtalen datert 08.03.2013 om avståing av nødvendig 
grunn til Campus Fosnavåg godkjend i K-sak 56/13. 
 
Avtalen av 08.03.2013 går ut på at Herøy kommune ervervar eit areal på 4543 m2 
frå Møre og Romsdal fylkeskommune for ca 900.000 kr inkl tinglysingskostnader.  
 
Det nye avtaleframlegget av 25.06.2013 går ut på at kommunen ervervar eit areal på 
4543 m2 frå fylkeskommunen mot at fylkeskommunen får overta eit areal på ca 650 
m2 frå kommunen. Vidare skal kommunen masseutskifte og grovplanere til høgde 
på ca kote 13 eit areal på ca 3250 m2, jfr vedlagde kartskisse. Kommunen skal også 
legge til rette for busslomme og gangveg/sti. Kostnadene med masseutskiftinga, 
grovplaneringa m.m. er estimert til i underkant av 900.000 kr. Eg gjer merksam på at 
dette er ei grovkalkyle og ikkje eit formelt tilbod. 
 
Vurdering og konklusjon: 
Den nye avtalen mellom Herøy kommune og Møre og Romsdal fylkeskommune 
medfører at fylkeskommunen får masseutskifta og grovplanert eit areal på ca 3250 
m2 ved Herøy vidaregåande skule. Det er gunstig for fylkeskommunen å få gjort 
dette no når det allereie er på gang anleggsarbeid i området.  
 
For kommunen og utbygginga som skjer på Campus Fosnavåg er det også gunstig å 
få gjennomført dette arbeidet no. 
 
Eg legg til grunn at den nye avtalen ikkje vil føre til vesentleg meirkostnad for 
kommunen. 
 
Konsekvensar for folkehelse: 

Ingen kosekvens. 
 
Konsekvensar for beredskap: 
Ingen konsekvens. 
 
Konsekvensar for drift: 
Ingen konsekvens. 
 
 
Fosnavåg, 02.08.2013 
 
 
Erlend Krumsvik Olaus-Jon Kopperstad 
  
 
 
 
 















 

 
Anlegg- og driftsavdelinga 

SKILTING AV KOMMUNALE VEGAR OG GATER. BEHOV FOR LØYVING.     
 
 
Tilråding: 
 
Rådmannen ynskjer primært ikkje at det vert ytt tilleggsløyvingar ut over dei 
rammene budsjettet legg til grunn.  Ein legg difor fram ei tilråding i to alternativ 
  

Alt 1:  Kostnadane med arbeidet, kr 250.000,- ink mva, vert overført frå prosjekt 
"kontraktslege kjøp" i investeringsbudsjettet med prosjektnr 60107 
  

Alt 2:  Ein vel å utsetje tiltaket til 2014 under føresetnad av at tiltaket då får eiga 
budsjettløyving.  
  

 
 
 
 

 

 

 
 
Særutskrift:  Anleggs- og driftsavdelinga 
           Økonomiavdelinga   

Vedlegg: kopi av MTK-sak 106/12 
 
Bakgrunn for saka: 
I MTK-sak 106/12 – Namnsetting av gater og vegar i Herøy – vedtok Maritim og 
teknisk komite namn og skrivemåte på 95 nye vegar. 
 
Denne saka gjeld løyving av midlar til skilting av vegar og gater i Herøy kommune. 
 
Adresseringsarbeidet i Herøy kommune er todelt. Utviklingsavdelinga har ansvaret 
for å gjennomføre prosessen med å gi namn til vegen og utstede gateadresser til 
eigedomane. Anleggs- og driftsavdelinga har ansvaret for å kjøpe inn og sette opp 
namneskilta på vegane. 
 
Innkjøp og oppsetting av skilta krev ressursar i form av midlar som ein i dag ikkje har 
til rådvelde i det ordinære driftsbudsjettet til anleggs- og driftsavdelinga. 
 
Saksopplysningar: 
I 2008 starta Herøy kommune opp eitstørre adresseringsprosjekt. Den overordna 
målsettinga er å erstatte alle gards- og bruksnummer (matrikkeladresser) med 
gateadresser. 
 
Skiltinga som no står føre , er vegar i følgjande områder: Leine, Nærøya, Remøya, 
Runde, Kvalsund, Nautøya, Sandvika, Moltustranda, Stokksund, Tjørvåg, 
Kalveneset, Torsethøgda, Dragsund, Djupvika, Kjeldsund, Budaneset, Leikong 
sentrum, Kleppeåsen, Rosskar – Josokbakken, Fylkesvegen Leikong, Frøystad, 
Frøystad – Espeset, Flusund/ Berge. 
 
Rådmannen er i tvil om det er rett å gjere vedtak om tilleggsløyvingar og vedta tiltak 
som ikkje er finansiert i budsjettet. Tilleggsløyvinga må imidlertid gjerast dersom 
kommunestyret vel å prioritere tiltaket i år. 
 
Erfaringstal tilseier at dette arbeidet vil medføre ein totalkostnad på kr 250,000,- inkl. 
meriverdiavgift. Denne summen inkluderer innkjøp av skilt, fundament samt 
nødvendig arbeid og er inkl. meirverdiavgift sidan dette er ei investering. 
 
Formålet med eit godt adressesystem går fram av matrikkelforskrifta § 49 der det 
står: 
 
«Adresser og skilt skal sørge for at alle på en lett og forståelig måte kan identifisere 
og finne fram til bygninger, atkomst til bygninger, boliger og andre objekter eller 
steder som er viktig å finne fram til» 
 
For å finne fram til bygningar, bustader og andre objekt og stader, er det i tillegg 
viktig at det i regelverket for adresseringssystemet inngår krav om å synleggjere 
adressene ved å sette opp skilt med adressenamn, adressenummer, 
brukseiningsnummer mv. Ei god skilting vil såleis auke verdien av det kommunale 
adressearbeidet beydeleg for mange brukarar. 
 
Vurdering og konklusjon: 
Rådmannen ynskjer primært ikkje at det vert ytt tilleggsløyvingar ut over dei 
rammene budsjettet legg til grunn.  Ein legg difor fram ei tilråding i to alternativ 

Alt 1:  Kostnadane med arbeidet, kr 250.000,- inkl. mva, vert overført frå prosjekt 
"kontraktslege kjøp" i investeringsbudsjettet med prosjektnr. 60107 
  

Alt 2:  Ein vel å utsetje tiltaket til 2014 under føresetnad av at tiltaket då får eiga 
budsjettløyving.  
  

 
 
Fosnavåg, 10.05.2013 
 
 
Erlend Krumsvik Jon Rune Våge 
Rådmann Avd.leiar 
 
Sakshandsamar: Jan Reidar Gjerde 

ØKONOMISK AVSLUTNING PROSJEKT 51005 AVLØPSANLEGG 
EGGESBØNES     
 
 
Tilråding: 
 

Prosjektrekneskapen vert godkjent med eit totalforbruk på kr. 6.306.862,- 
 
 
 
 

 

 

 
 
 
 
 
 
 
 
Særutskrift: 
Økonomiavdelinga, her 

VEDLEGG: 
Kartutsnitt over leidningstrasear og plassering av pumpestasjonar. 
 
BAKGRUNN: 
Det vart gjort vedtak i F-sak 148/10 om at avløpsanlegg Eggesbønes skulle 
utbyggast som eit delprosjekt i kloakkrammeplanutbygginga. Avløpsanlegget vart 
sett i gang som eit hasteprosjekt sommaren 2010 med bakgrunn i påvist ureinsa 
kloakkutslepp som kunne vere helseskadeleg og som vidare kunne føre til store 
problem for næringsmiddelproduksjon i området. Leidningsanlegget har vore 
rapportert gjennom tertialrapportane på anleggsprosjekt sidan prosjektet vart 
oppstarta. 
 
SAKSOPPLYSNINGAR: 
Prosjektet omfattar etablering av 2 nye avløpspumpestasjonar og bygging av om lag 
800 løpemeter grøft, der om lag 500 meter var fjellgrøft. Av dette var igjen om lag 
430 løpemeter i eksisterande veg.  
 
Prosjektet vart starta opp i 2010 og vert økonomisk avslutta i 2013.  
 
Utførande entreprenørar har vore Frantzen Maskinstasjon AS og Aurvoll og 
Furesund AS. På grunn av helsemessige forhold og fare for stenging av 
næringsmiddelverksemda i området, vurderte ein det slik at det ikkje var tid til å 
gjennomføre full prosjektering og utlysing på anbod. Arbeida har vorte utført etter 
avtalte einingsprisar.  
  
Det er ikkje gjort eigne løyvingar til dette prosjektet, då løyvinga til prosjektet har 
vore gjort gjennom omdisponering av tidlegare løyvde midlar til gjennomføring av 
kloakkrammeplanen.  
 
Prosjektet vart estimert til kr. 4.000.000,- basert på tidlegare kommunale prosjekt. 
Kostnadsestimatet på 4. mill. kroner var ikkje eit vedteke budsjettal. Der er 3 
hovudårsaker til at kostnadsestimatet  har vorte overskride: 

1. Av om lag 800 løpemeter grøft var om lag 500 løpemeter fjellgrøft. Av dette 

var om lag 430 løpemeter i eksisterande veg. Fjellet på delar av grøftetraseen 

var av ein spesielt hard bergart som gjorde både boringa og 

sprengingsarbeidet vanskeleg og tidkrevjande. I tillegg låg fjellet fleire stadar 

heilt opp under asfalten på eksisterande veg. 

2. Pga. omfattande sprenging av til dels djupe grøfter i eksisterande veg måtte 

alt vegareal omasfalterast til ein kostnad på om lag 800.000,- kroner. 

3. Graving over/og nær private eigedomar med tilhøyrande tilstelling. Det vart og 

ein del reparasjonar av private hagemurar m.m. pga. av det omfattande 

sprengningsarbeidet.   

 
 
 
Prosjektrekneskapen for anlegget vert slik: 
Forbruk 2010         kr.   4.762.626,- 
Forbruk 2011         kr.   1.474.265,- 
Forbruk 2012         kr.        69.971,- 
Forbruk 2013         kr.                 0,-   
Sum                       kr.   6.306.862,- 

VURDERINGAR: 
Leidningsanlegget er ferdigstilt og kan avsluttast økonomisk. Grunnen til at ein ikkje 
har avslutta prosjektet før har vore mindre avklaringar som no er avslutta.  
 
Konsekvensar for folkehelse: 
Reinsing av avlaupet i dette området er avgjerande for næringsmiddelproduksjon.   
 
Konsekvensar for beredskap: 
Ingen 
 
Konsekvensar for drift: 
2 nye pumpestasjonar og ca. 800 nye meter med leidningsnett som skal driftast. 
Årleg auka driftskostnad vil vere om lag 150.000 kroner.  
 
 
Fosnavåg, 06.08.2013 
 
 
Erlend Krumsvik Jon Rune Våge 
Rådmann Avd.leiar 
 
Sakshandsamar: Fred Arnesen 
 
 
 
 





 

 
Bu- og habiliteringsavdelinga 

OPPRETTING AV STILLINGAR I BU- OG HABILITERINGSAVDELINGA 

 TOFTETUNET AVL.     
 
 
Tilråding: 
Rådmannen rår til at det vert oppretta stillingar i bu-og habiliteringsavdelinga etter slik fordeling: 

0,348 årsverk vert oppretta til fagarbeidar/miljøarbeidar 

0,252 årsverk vert oppretta til miljøterapeut 

Det økonomiske meirforbruket er lagt inn i budsjettet for 2013. 

 

Særutskrift:  

Bu og habiliteringsleiar for oppfølging 

Personalavdelinga 

Økonomileiar 

Saksopplysningar: 

Bu- og habiliteringsleiar har i løpet av 2012 hatt ein auke i lovpålagde tenester etter helse og 

omsorgstenestelova § 3-1 og § 3-2d. Auken er i hovudsak fordi barn/unge vaksne med omfattande 

behov har behov for avlastning. Det vart lagt inn 300 000 kr på ekstramidlar i budsjettet for 2013 

som skal gå til dette formålet. 

 Bu og habiliteringsavdelinga må på dette grunnlaget be kommunestyret om oppretting av nye 

stillingsheimlar, for å kunne tilsette naudsynt personell i faste stillingar etter arbeidsmiljølova § 14-9. 

ressursauken vil i fyrste rekke gå til ein auke i stilling hos faste tilsette med uønska deltid. 

Resterande ressursar må ein lyse ut. 

Noko av ressursane vil gå til brukarar som allereie har passert innslagspunktet til å bli vurdert som 

ressurskrevjande. Der vil ein kunne berekne ein auke i statstilskotet for ressurskrevjande brukarar. 

Auken i ressursbruken er fordelt slik i avdelinga: 

Ansvar 3333 

Nye vedtak etter helse og omsorgstenestelova som til svarar ein ressursauke på miljøterapeut: 0,252 

årsverk og fagarbeidar:0,348 årsverk. 

Auke i ressursar/lønsmidlar for budsjettåret 2012: 

3333/254: 0,6 årsverk* 500.000= 300.000 

Vurdering og konklusjon: 

Bu- og habiliteringsavdelinga har i løpet av 2012 hatt ein auke i lovpålagde tenester til brukarar som 

treng avlasting i avlastningsbustad og behovet er vedvarande. Bu og habiliteringsavdelinga såg 

behovet i 2012 og fekk lagt inn ressursar på ekstrapost til dette i 2013 budsjettet. Brukarane som har 

behov for avlasting på institusjon har eit stort hjelpebehov og alle har pr. i dag en til en bemanning 

på dag/kveld og deler på nattevakt ressurs. Det blir lagt vekt på når ein lagar turnus at ein prøver å 

samle avlasting for fleire brukarar på same tidspkt., så lenge det er fagleg og etisk forsvarleg.  

Det er ei utfordring med tenester som vert regulert av rettigheitslovgjevinga at det midt i eitt 
budsjettår kan oppstå uføresette og langvarige behov som må finne si løysing. Dette utløyser 
formidable ressursar som kommunen må dekkje.  
Dekning av nettoutgifta med desse heimlane i 2013 er planlagt inn i budsjettet og vert brukt til dette 

formålet.  Rådmannen foreslår oppretting av nye heimlar i bu-og habiliteringsavdelinga ut ifrå 

opplysningane som er gitt i saka. 

 
Fosnavåg, 05.07.2013 
 
 
Erlend Krumsvik Rose-Marie Kvalsund 
Rådmann Avd.leiar 
 
Sakshandsamar: Rose-Marie Kvalsund 

Assisterande rådmann 

MØTEGODTGJERSLE. BRUKARREPRESENTANT I BYGGENEMNDA.     
 
 
Tilråding: 
 
Janne R. Endresen vert valt som medlem (brukarrepresentant) i byggenemda for 
prosjekta Bustader unge funksjonshemma og Utbygging Herøy Produksjon og skal 
ha godtgjersle etter reglementet. 
 
 
 
 

 

 

 
 
 
 
 
 
Særutskrift: 

- Janne R. Endresen 
- Anlegg- og driftsavdelinga 
- Fellessekretariatet 

Saksopplysningar: 
Råd for menneske med nedsett funksjonsevne gjorde slik tilråding i sak 11/13: 
 
«RFF ber om at Janne R. Endresen vert oppnemnd som brukarrepresentant i: 

 Byggenemnda for prosjekt bustader unge funksjonshemma 

 Utbygging Herøy Produksjon» 
 
I K-sak 158/11: Leiar og møtegodtgjersle for kommunale ombod i styre, råd og utval 
2011-2015 vart det m.a. gjort slikt vedtak i pkt. 2: 
 
«Medlemer av styre, råd, utval, nemder og komitèar oppretta og/eller vald av 
kommunestyret eller formannskapet skal ha ei møtegodtgjersle på kr. 600 per møte 
og reisegodtgjersle. Dette gjeld ikkje der andre selskap betaler honorar eller 
reisegodtgjersle.» 
 
Vurdering og konklusjon: 
Eg legg til grunn at det er viktig å ha med brukarrepresentant i dei to prosjekta og rår 
til at Janne R. Endresen vert valt som medlem (brukarrepresentant) i byggenemda 
for prosjekta Bustader unge funksjonshemma og Utbygging Herøy Produksjon og at 
ho får godtgjersle etter reglementet. 
 
Konsekvensar for folkehelse: 
Ingen 
 
Konsekvensar for beredskap: 
Ingen 
 
Konsekvensar for drift: 
Ingen 
 
 
Fosnavåg, 26.06.2013 
 
 
 
Erlend Krumsvik Olaus-Jon Kopperstad 

DETALJREGULERING FOR LANTERNEN MARINA AS - SPØRSMÅL OM 
OPPSTART AV PRIVAT PLANARBEID     
 
 
Tilråding: 
 
Formannskapet vedtek, i medhald av PBL § 12-8, at det vert gjeve løyve til 
oppstart av arbeid med detaljreguleringsplan/reguleringsendring for «Lanternen 
Marina AS gnr 42 bnr 1 m.fleire» i Herøy kommune.  
 
Oppstart av planarbeid skal skje innanfor plangrensa som vist i kartvedlegg 2 og 
under følgjande retningslinjer:  

1. Dersom det er aktuelt med arealformål for drivstoffanlegg til småbåtar 
innanfor planområdet, skal dette lokaliserast i nærleiken av eksisterande 
servicebygg og kai i gjeldande reguleringsplan.  

2. Av omsyn til risiko og sårbarheit (ROS) og negative landskapsverknader, skal 
ikkje nye naust lokaliserast på eksisterande molo innanfor planområdet. Ei 
vidare utvikling av nye naust innanfor planområdet må finne stad gjennom ei 
alternativ lokalisering.  

3. Gjennom det vidare planarbeidet må det leggast vekt på å gjere strandsona 
på nordsida av planområdet er tilgjengeleg for ålmenta.  

4. Ved ei lokalisering av nytt cafèlokale innanfor området «friområde» i 
eksisterande plan, skal det leggast vekt på å tilpasse ny bygning i høve 
eksisterande terreng med tanke på; plassering, arkitektonisk utforming, 
volum, høgde og materialbruk. Som ein del av planmateriale skal desse 
momenta visualiserast gjennom reelle perspektivteikningar og 3D-
illustrasjonar.  

5. Ved utforming av tilkomstveg til kafelokale og planlegging av 
parkeringsplassar, skal løysingane byggje på prinsippa om universell 
utforming. Ev. terrengutslag som følgje av framføring av tilkomstveg skal 
minimaliserast og det skal vere fokus på avbøtande tiltak.  

Særutskrift: 

- Utviklingsavdelinga, her  
- AG Plan & Arkitektur AS 
- Lanternen AS v/ Kåre Jensholm  

Vedlegg: 
01 – Søknad om oppstart av planarbeid med vedlegg, 17.06.2013 
02 -  Kartutsnitt med plangrense M 1:2000 
03 -  Referat frå oppstartmøte, datert 23.01.2013.  
04 -  Flyfoto over området, M 1:2500 
 
Saksopplysningar: 
AG Plan & Arkitektur AS har med brev av 17.06.2013 og på vegne av Lanternen AS 
v/ Kåre Jensholm søkt om oppstart av arbeid med detaljregulering for gnr 42 bnr 1 
med fleire på Jensholmen i Herøy kommune. Planarbeidet vil generere ei 
reguleringsendring for deler av eksisterande plan i området. Planområdet er 54,5 
daa.  
 
Det omsøkte området ligg på Jensholm og er ein del av eit større småbåtanlegg, 
kafe og hytteområde sentralt langs FV654 i kommunen. Området har vore regulert 
gjennom fleire planprosessar tidlegare og er i dag under utvikling med utbygging av 
molo og flytebrygger. Det eksisterar i dag også eit større naustmiljø i området, samt 
fleire utleigehytter og kafe/selskapslokale.  
 
Det vart halde oppstartsmøte mellom kommunen, tiltakshavar og plankonsulent på 
Herøy rådhus den 23.01.2013. I møte kom det fram at tiltakshavar har fleire ynskjer 
om ei framtidig utvikling av området på Jensholmen, der ein i hovudsak ynskjer å 
gjere følgjande endringar; 
 

 Flytte dagens kafelokale til eit areal som i dag er regulert til friområde. 

 Etablere ny tilkomstveg til nytt bygg  

 Utvide dagens parkeringsplass  

 Omregulere dagens kafelokale til motell/overnatting  

 Utvide kaiområde og bygging av fiskeboder  

 Nytt drivstoffanlegg og vassforsyning på den nordlegaste delen av moloen  

 Etablere fiskebrygge på betongbrygge med universell utforming  

 Utvide dagens molo i breidde med ny køyreveg og lokalisering av nye naust  

 Etablere tursti langs strandsona i den nordlege delen for ålmenta 

 Vidareutvikle og byggje fleire naust i vestre del av planområdet og forlenge 
dagens etablerte molo for skjerming av etablerte båtplassar.  

Prinsipp skisse for framtidig utvikling av Jensholmen (AG Plan & Arkitektur) 

 
Det har den 25.04.2013 vore gjennomført ei synfaring i området mellom 
representant frå kommunen, tiltakshavar og plankonsulent etter ynskje frå 
tiltakshavar. Dette blei gjennomført for å skaffe seg eit visuelt bilete av dei momenta 
som er skissert i søknad om oppstart av planarbeid.  
 
Vurdering og konklusjon: 
Rådmannen vil understreke at ein med omsyn til risiko og sårbarheit (ROS) og 
beredskap, ikkje vil kunne tilrå at det blir etablert løysingar med nytt drivstoffanlegg 
på den enden av den utfylte moloen slik det her er søkt om. Området er i dag sterkt 
prega av båttrafikk i gjennom skipsleida i Røyrasundet og den pågåande utbygginga 
av småbåtanlegget vil generere stor trafikk i og rundt den aktuelle plasseringa. Den 
store båttrafikken og nærleiken til skipsleia gjer at eit drivstoffanlegg her vil ligg 
eksponert til i høve potensielle påkøyrsler av båtar i området. Dersom ei slik hendig 
med kollisjon til sjøs skulle inntreffe i dette området, vil dette kunne medføre ein fare 
for eksplosjon og ulukker med alvorlege skader/konsekvensar for liv, helse, miljø, 
omgjevnadar og materiell.  
 
Den tenkte plasseringa av eit aktuelt drivstoffanlegg er heller ikkje gunstig i høve dei 
klimatiske forholda på staden. Den aktuelle moloen peikar i nordleg retning mot 
Røyrasundet og vil vere svært eksponert for ver, bølgjer og vindforhold. Med vestleg 
vindretning direkte mot moloen utan ytterlegare skjerming, vil eit naustanlegg i 
denne plasseringa vere eksponert for skade som følgje av sterk vind og kraftige 
bølgjepåverknader, jfr. dersom nye hendingar med ekstremver skulle inntreffe slik 
som ved førre orkan (Dagmar). Dette gjeld også for dei planlagde nausta som er 
tenkt på den aktuelle moloen. Her vil nye bygningar på den aktuelle moloen gi 
negative landskapsverknader, og framstå som eksponerte framandelement i dagens 
Kystlandskap.   

Ein vil også frårå plassering av drivstoffanlegg ved den skisserte plasseringa av 
omsyn til forureining til vatn i området. I tidlegare drøftingar har det kome fram ein 
tanke frå tiltakshavar / konsulent om tanking av drivstoff frå båt.  
Av omsyn til risiko for forureining til sjø er dette ei løysing ein ikkje kan tilrå. Tiltaket 
vil også her kome i kontakt med eit område som blir nytta av hekkande sjøfugl, av 
omsyn til miljø og leveområda til desse artane vil ein ikkje kunne tilrå ei slik 
plassering av drivstoffanlegget som det her er skissert.  
 
Med bakgrunn i ovannemnde vil ein rå til at det aktuelle drivstoffanlegget og dei 
planlagde nausta får ei anna lokalisering innanfor planområdet, ei plassering som 
gjer desse mindre sårbare for hendingar knytt til skipstrafikk og ekstremver. Dersom 
det skal etablerast drivstoffanlegg i området bør dette lokaliserast til eit området der 
risiko for forureining og konsekvensane for sjøfugl i området blir minimalisert.   
 
Når det gjeld forholda som er nemnt i søknaden knytt til flytting og bygging av nytt 
kafelokale og omregulering av dagens kafe til motell/overnatting, stiller rådmannen 
seg positiv til denne utviklinga, då dette vil styrke og vidareutvikle fritidstilbodet i 
kommunen. Ein vil likevel understreke at dersom eit nytt bygg skal plasserast i tråd 
med det som blir nemnt i søknaden og vist i 3D-illustrasjonar, vil det vere viktig at 
momenta knytt til plassering av bygning med tilhøyrande anlegg, blir lagt vekt på for 
å unngå unødig store landskapsinngrep. Ein føreset at det blir lagt vekt på 
avbøtande tiltak i høve bruk av materiale som kan få bygget til å blende seg inn i 
terrenget / tilpasse seg omgjevnadane på staden. Vidare ser rådmannen det som 
viktig at det også blir lagt vekt på å gi evt skjeringar og fyllingar som følgje av 
framføring av veg, ei estetisk god utforming ved bruk av avbøtande tiltak. Dette kan 
t.d vere ved bruk av jordmasser i skråningar. Dette for å avdempe dei visuelle 
verknadane av tiltaka. I høve plassering av nytt kafelokale vil det også vere viktig at 
ein tenkjer tilgjenge mellom naudsynt parkeringsareal og kafelokale og at dette blir 
løyst med omsyn til prinsippa om universell utforming.  
 
Rådmannen ser det vidare som viktig for innhaldet og opplysningane i plansaka at 
momenta knytt til plassering av nytt kafelokale i terrenget, framføring av ny 
tilkomstveg og etablering av nye parkeringsplassar blir visualisert som ein del av det 
samla planforslaget.    
 
Rådmannen er samd med dei KU-vurderingane som går fram av søknad om 
oppstart av planarbeid. Ein ser det ikkje som naudsynt med utarbeiding av 
planprogram eller KU for gjennomføring av den aktuelle reguleringsendringa.  
Ein vil likevel påpeike at konsekvensar av dei momenta som er nemnt i søknaden, 
samt dei tidlegare spørsmål/tilbakemeldingar som er gjeve frå kommunen i forkant 
av oppstart av planarbeid, må gå tydeleg fram av planomtalen ved offentleg ettersyn. 
Særskilt gjeld dette i høve konsekvensar i høve naturmangfaldet i området.  
 
Når det gjeld planavgrensinga er denne no avgrensa ut i frå ei fagleg vurdering av 
kva som er tilrådeleg. Rådmannen vil påpeike at det komande planarbeidet skal vere 
i samsvar med kartutsnitt som vist i vedlegg nr 2. Alle spørsmål om 
endringar/justeringar knytt til plangrensa skal avklarast med Utviklingsavdelinga.  
  
Planarbeidet og planprosessen må elles sjølvsagt følgje gjeldande reglar for og krav 
til utarbeiding av ein privat detaljreguleringsplan og det må gjennomførast ei ROS-
analyse.   

Når det gjeld gjennomføring av dei elementa som er skissert i søknad om oppstart 
av planarbeid, vil rådmannen framheve at plan- og bygningslova § 12-14 inneheld eit 
krav om at 5-årsfrist for gjennomføring av private reguleringsplanar. Dette inneberer 
at dersom eit byggje- og anleggstiltak som er heimla i reguleringsplan ikkje vert sett i 
gong innan fem år, kan det i utgangspunktet ikkje gjevast byggjeløyve før etter at det 
er fatta eit nytt planvedtak. For slike vedtak er det krav om gjennomføring av ein 
ordinær planprosess etter §§ 12-9 til 12-11.  
Søknad om forlenging av frist kan rettast av tiltakshavar og forlenging kan gjevast 
med inntil to år av gongen utan krav om ein ny planprosess.  
 
 
Konsekvensar for folkehelse: 
Tilrettelegging for betre tilgjenge i strandsona vil kunne bidra til auka bruk av dei 
fysiske omgjevnadane for friluftsliv og rekreasjon. Ein legg vekt på at dette kan ha 
positive verknader for folkehelse.  
 
Konsekvensar for beredskap: 
Ingen særskilde  
 
Konsekvensar for drift: 
Ingen særskilde 
 
Ut over ovannemnde moment, har ikkje rådmannen ytterlegare kommentarar til saka 
på det noverande tidspunkt. Ein vil i medhald av PBL § 12-8 tilrå at det vert gjeve 
løyve til oppstart av planarbeidet i tråd med ovannemnde saksframstilling og forslag 
til vedtak.  
 
 
 
Fosnavåg, 22.07.2013 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Aleksander Zahl Tarberg 

Sakshandsamar: OMR Arkivsaknr: 2013/815 
    Arkiv: 121 

                              
 

Utvalsaksnr Utval Møtedato 

143/13 Formannskapet 20.08.2013 
 
 
 
HØYRINGSUTTALE - PLANPROGRAM REGIONAL DELPLAN FOR 
ATTRAKTIVE BYAR OG TETTSTADAR     
 
 
Tilråding: 
 
Formannskapet tek planprogrammet til vitande og har ikkje innspel til 
planprogrammet. Formannskapet ynskjer å opprette dialog med fylkeskommunen 
med sikte på å avklare Herøy kommune sine utfordringar knytt til senterstruktur i 
planprosessen.  
 
 
 
 

 

 

 
Særutskrift: 

Vedlegg 
1 Forslag til planprogram - regional delplan for attraktive byar og tettstadar 
 
Saksopplysningar: 
Møre og Romsdal fylkeskommune sendte planprogram for regional delplan for 
attraktive byar og tettstadar på høyring med frist for innspel 2.8.2013. 
 
Planprogrammet gjer greie for: 

- Bakgrunn for arbeidet,  
- Føremål med arbeidet og målgrupper,  
- Rammer og føringar for arbeidet, nasjonal og regionale,  
- Hovudtema i planarbeidet,  
- Kunnskaps og utgreiingsbehov,  
- Organisering og 
- Framdrift. 

 
Samandrag av planprogrammet: 
Gjeldande senterstrukturplan: 
Gjeldande senterstrukturplan for Møre og Romsdal er utarbeidd på grunnlag av 
"Rikspolitisk bestemmelse om midlertidig etableringsstopp for kjøpesentre utenfor 
sentrale deler av byer og tettsteder" frå 1999 (RPB 1999). Føremålet med 
bestemmelsane var å legge til rette for effektiv arealbruk, miljøvennleg transport og 
god tilgjenge til eit variert varetilbod for alle befolkningsgrupper. 
 
RPB 1999 la til grunn at fylka innan fem år skulle utarbeide meir regionalt tilpassa 
retningsliner i form av fylkesdelplanar. Planarbeidet for Møre og Romsdal starta i 
2002 og førte fram til Fylkesdelplan for senterstruktur 2004-2008 med overordna mål 
for senter- og regionstrukturen i fylket og retningsliner for lokalisering av kjøpesenter. 
 
I 2008 vart det innført nye rikspolitiske bestemmelsar for kjøpesenter for ein periode 
på inntil 10 år (RPB 2008). Føremålet var i hovudsak som i 1999, men med 
tydelegare krav om at kjøpesenter med meir enn 3 000 m2 bruttoareal berre kan 
etablerast eller utvidast i samsvar med godkjente fylkesplanar eller fylkesdelplanar 
med retningsliner for lokalisering av varehandel og andre servicefunksjonar. 
 
Erfaringar med gjeldande senterstrukturplan: 
På plussida kan ein konstatere at planen har vore nytta aktivt som styringsverktøy i 
den kommunale planlegginga, særleg etter 2008, og at prinsippa har fått stadig 
større aksept og gjennomslag.  
 
På minussida har det vore ymse svakheiter, både i planen og i oppfølginga av han, 
som ein må gå nærare inn i ved revisjon av planen: 

- Planen drøftar ikkje i tilstrekkeleg grad hierarkiet mellom tettstader med ulike 
funksjonar og storleik. 

- Sentrumsområda er ikkje godt nok avgrensa og definert. 
- Definisjonen av plasskrevjande varer er ikkje presis nok. 
- Det er for einsidig fokus på kjøpesenter. For å nå måla er det naudsynt å 

vurdere også andre funksjonar som er sentrale for utviklinga og attraktiviteten 
til eit sentrum. 

- Det manglar retningsliner for utgreiingsbehov ved etablering utanfor by- og 
tettstadsentera.  

- Administrasjonen i fylkeskommunen har ofte blitt utfordra på måla i planen, 
men har ikkje nådd fram i høve til meir lokale og kortsiktige interesser. 

- Planen har hatt låg politisk legitimitet og dermed manglande gjennomslag i 
politiske vedtak. 

- Det er behov for klarare samanheng mellom planen og fylkeskommunen si 
satsing på tettstadsprogrammet og betre koordinering med bysatsinga og 
bypakkene. 

 
Nasjonale forventningar til regional planlegging: 
Nasjonale forventningar til regional og kommunal planlegging (2011) er heimla i 
plan- og bygningslova og peiker på oppgåver og interesser som regjeringa meiner 
det er viktig at fylkeskommunane og kommunane fokuserer på for å gjennomføre 
nasjonal politikk og fremme ei berekraftig utvikling.  
Når det gjeld by- og tettstadsutviklinga, forventar regjeringa mellom anna at 
fylkeskommunen 

- spelar ei aktiv rolle i arbeidet med bypakker for areal- og transportplanlegging, 
der verkemiddel for miljøvennleg transport og tiltak for å avgrense biltrafikken 
sjåast i samanheng med ein arealbruk som bygger opp under kollektiv-, 
sykkel- og gangtransport.  

- utarbeider regionale planar som avklarar den overordna senterstrukturen og 
gir retningsliner for etablering av handel i tråd med rikspolitisk bestemmelse 
om kjøpesenter  

- bidreg til å hindre nedbygging av verdifulle landbruks-, natur- og friluftsområde  
 
Vidare er det gitt retningsliner for kommunane si planlegging for å følgje opp 
dei regionale planane, m.a. slik at handelsverksemd og andre private og 
offentlege teneste- og servicefunksjonar vert lokalisert sentralt og i tilknyting 
til knutepunkt for kollektivtransport. 
 
Regionale utviklingstrekk og utfordringar: 
Sentrale utfordringar i tilknyting til arbeidet med senterstrukturplanen vil vere: 

- å skape funksjonelle arbeids-, bu- og serviceregionar med gode offentlege 
tenester, kulturtilbod, handels- og servicetilbod og gode transport- og 
samferdselsløysingar 

- å skape attraktive senter og nærmiljø som sikrar stabil busetting og tiltrekker 
seg ny arbeidskraft med naudsynt kompetanse 

- å følgje opp næringslivet sitt areal- og transportbehov i samband med 
utvikling og omstilling 

- å oppretthalde hovudtrekka i busettingsmønsteret 
 
Region og senterstrukturen i fylket: 
Den reviderte planen bør ta utgangspunkt i ei meir generell tilnærming til kva som er 
eit senter og kva som kjenneteiknar senter på ulike nivå med omsyn til handel, 
offentlege og private tenester, kollektivtilbod m.m. 
Vidare må ein definere korleis eit senter skal avgrensast, geografisk og funksjonelt. 
Statistisk sentralbyrå sine definisjonar av tettstad, sentrumskjerne og sentrumssone 
vil vere eit utgangspunkt for å fastsette dagens situasjon, men ved avgrensinga må 
ein i tillegg ta omsyn til framtidige utbyggingsbehov og utbyggingsmønster. 
 
Retningslinjer for lokalisering av handel og tenester 
Retningsliner for lokalisering av handel utformast i samsvar med dei rikspolitiske 
bestemmelsane for kjøpesenter. Retningslinene bør omfatte: 

- Fastsetting av senterhierarki med regionsenter og eventuell gradering av 
andre (kommune)senter 

- Generelle reglar om kor etablering og utviding av handelsverksemd skal skje 
- Eventuelle graderte arealgrenser for kjøpesenteretablering etter lokalsenteret 

sin storleik eller plass i hierarkiet 
- Definisjon av plasskrevjande varegrupper 
- Reglar for avgrensing av sentrumsområde, geografisk og funksjonelt. Dette 

må omfatte sentrumsfunksjonar i brei forstand og ikkje berre 
handelsverksemd 

- Kartfesting av sentrumsområda med sentrumssoner, randområde 
bydelssenter og eventuelle avlastingssenter der ein vil tillate handel. På sikt 
må dette samordnast med kommuneplanen sin arealdel. 

- Overgangsreglar inntil ein har vedteken kommuneplan eller reguleringsplan 
for sentrum 

- Utgreiingskrav ved søknadar om etablering utanfor definerte sentrumsområde 
 
Kartlegging- og utgreiingsbehov 
Planen har eit omfattande utgreiingsbehov. Fylkeskommunen har ressursar til å 
utføre dei fleste kartleggingar og analysar internt, medan visse tema vil krevje 
eksterne utgreiingar. Nokre av dei mest sentrale problemstillingane og oppgåvene i 
samband med planarbeidet vil vere: 
 
Generelle trendar i samfunnsutviklinga 

- Utviklinga av handelsmønsteret (internetthandel, bransjegliding m.m.) 
- Korleis ulike trendar i samfunnsutviklinga påverkar levekåra for utvalde 

grupper, særskilt unge i etableringsfasen (20-39 år), kvinner og barn/ungdom 
 
Region- og senterstrukturen i fylket 

- Kartlegging av kommunar og kommunesenter, under dette folketalsutvikling, 
handelsomland, dekningsgrad for detaljhandel, tenestetilbod, arbeidsplassar, 
inntekts- og utdanningsnivå, næringsstruktur og pendling. 

- Handelsareal i høve til kommunestorleik og handelsområde, vekstpotensial 
- Oversyn over kjøpesenter i fylket med omsetnad, areal og tal butikkar 
- Kartfesting av dagens tettstader med sentrumskjerne, sentrumssone og 

randområde 
- Kartlegging av regionane i fylket ut frå ulike kriterium 
- Avgrensing av funksjonelle regionar basert på faktisk åtferd 

 
Senterkvalitetar 

- Kartlegging av dei ulike sentera sin urbanitet og potensial for fortetting og 
vekst 

- Attraktivitetsanalyse for byar og tettstader i Møre og Romsdal 
 
Arealplanlegging og transport 

- Kartlegging av hovudtrafikkårer, trafikkmengder, transportmønster, 
kollektivtilbod og godstransport 

- Behov for vegutbygging og andre samferdselstiltak lokalt (jf. bypakkene og 
bysatsinga).  

- Scenario for å belyse konsekvensane av ferjefri E39 og andre nye, store 
samferdselsprosjekt (jf. konseptvalutgreiingane (KVU) for dei einskilde 
prosjekta). 

 
Vurdering: 

Planprogrammet er utabreidd og presentert på ein veldig god og oversiktleg måte og 
peikar på fleire sentrale utfordringar i dette planarbeidet.  
 
Planarbeidet legg opp til ei omfattande kartlegging og utgreiing som kommunen 
meiner vil vere tilstrekkeleg for å utarbeide ein regional delplan for attraktive byar og 
tettstadar. Kommunen meiner også at fleire av kartleggingane vil vere til god nytte 
for kommunane og ser fram til å sjå resultat av kartleggingane. 
 
Ei av dei største utfordringane for Herøy kommune er at Fosnavåg i stor grad er 
utbygd og det er lite rom for nyetablering i sentrum. Det har såleis utvikla seg eit 
miljø på Myklebust, Eggesbønes og til dels Mjølstadnes med td. apotek, frisør, 
fysioterapi, tannlegesenter, NAV og eit større utval daglegvarebutikkar. Dette skaper 
utfordringar som kommunen vil ta tak i å klargjere i dialog med fylkeskommunen. 
 
Herøy er ei langstrakt kommune der dei som bur lengst unna Fosnavåg (indre 
Herøy, Leikong) har ei køyretid på om lag 35 min til sitt kommunesenter. Dette gjer 
at det har etablert seg eit handelsområde i Myrvåg som skal dekkje basisbehovet for 
innbyggjarane i indre del av Herøy. Dette område er ikkje i konkurranse med 
Fosnavåg, men skal dekkje basisbehovet i form av daglegvarer og nokre detaljvarer. 
 
Konsekvensar for folkehelse: 
Ingen konsekvens 

 
Konsekvensar for beredskap: 
Ingen konsekvens 
 
Konsekvensar for drift: 
Ingen konsekvens 
 
Konklusjon: 
 
Rådmannen rår til at Formannskapet tek planprogrammet til vitande og har ikkje 
innspel til planprogrammet. Herøy kommune bør spele inn eit ynskje om å opprette 
dialog med fylkeskommunen med sikte på å avklare kommunen sine utfordringar 
knytt til senterstruktur i planprosessen.  
 
 
 
Fosnavåg, 24.06.2013 
 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Ole Magne Rotevatn 

1. Bakgrunn og mål

1.1 Bakgrunn

Den regionale planlegginga er heimla i plan- og bygningslova og er eit samla system for offentleg

planlegging under folkevalt styring og kontroll. Planane skal vareta dei oppgåver og det ansvar

fylkeskommunen har som regional utviklingsaktør og blir vedtekne av fylkestinget, som er regional

planmynde.

Fylkestinget vedtok i april 2012 regional planstrategi for 2012-2016 (sak T-7/12). Planstrategien seier

kva for planar som skal utarbeidast for å styrke fylket sin samla attraktivitet og medverke til vekst og

utvikling, livskvalitet og folkehelse. Under dette er revisjon av regional delplan for senterstruktur

prioritert med planlagt oppstart i 2012 og sluttbehandling i juni 2014.

1.2 Gjeldande senterstrukturplan

Gjeldande senterstrukturplan for Møre og Romsdal er utarbeidd på grunnlag av  "Rikspolitisk

bestemmelse om midlertidig etableringsstopp for kjøpesentre utenfor sentrale deler av byer og

tettsteder"  frå 1999 (RPB 1999). Føremålet med bestemmelsane var å legge til rette for effektiv

arealbruk, miljøvennleg transport og god tilgjenge til eit variert varetilbod for alle

befolkningsgrupper.

RPB 1999 la til grunn at fylka innan fem år skulle utarbeide meir regionalt tilpassa retningsliner i form

av fylkesdelplanar. Planarbeidet for Møre og Romsdal starta i 2002 og førte fram til Fylkesdelplan for

senterstruktur 2004-2008 med overordna mål for senter- og regionstrukturen i fylket og retningsliner

for lokalisering av kjøpesenter. Planen vart vedtatt av Fylkestinget 13.12.2004 (sak T-56/2004) og

godkjent av Miljøverndepartementet 1.4.2005.

I 2008 vart det innført nye rikspolitiske bestemmelsar for kjøpesenter for ein periode på inntil 10 år

(RPB 2008). Føremålet var i hovudsak sbm i 1999, men med tydelegare krav om at kjøpesenter med

meir enn 3 000 m2 bruttoareal berre kan etablerast eller utvidast i samsvar med godkjente

fylkesplanar eller fylkesdelplanar med retningsliner for lokalisering av varehandel og andre

servicefunksjonar. Retningslinene i gjeldande senterstrukturplan er dermed juridisk bindande, men

fylkesmannen kan gi dispensasjon.

Bakgrunnen for "kjøpesenterstoppen"

På 1980-talet starta ei utvikling med etablering av store, bilbaserte kjøpesenter langs

hovudvegnettet. Dette bidrog til å svekke grunnlaget for handelen i eksisterande byar og

sentrumsområde og dermed også deira funksjon som sosial og kulturell arena.

Regjeringa sitt mottrekk var å innføre rikspolitiske bestemmelsar om at store etableringar og

utvidingar innan varehandel berre skulle skje i etablerte sentera og vere tilpassa storleiken,

funksjonen og handelsomlandet til staden slik at det ikkje ga negative konsekvensar for handel

og tettstadsutvikling i nærliggande kommunar. Eit kommunesenter skulle såleis primært dekke

kommunen sin eigen etterspørsel så lenge det ikkje var tillagt ein regional funksjon i godkjent

fylkesplan.

1.3 Erfaringar med gjeldande senterstrukturplan

Erfaringane med senterstrukturplanen for Møre og Romsdal har vore blanda.

På plussida kan ein konstatere at planen har vore nytta aktivt som styringsverktøy i den kommunale

planlegginga, særleg etter 2008, og at prinsippa har fått stadig større aksept og gjennomslag.

På minussida har det vore ymse svakheiter, både i planen og i oppfølginga av han, som ein må gå

nærare inn i ved revisjon av planen:

Planen drøftar ikkje i tilstrekkeleg grad hierarkiet mellom tettstader med ulike funksjonar

og storleik.

Sentrumsområda er ikkje godt nok avgrensa og definert.

Definisjonen av plasskrevjande varer er ikkje presis nok.

Det er for einsidig fokus på kjøpesenter. For å nå måla er det naudsynt å vurdere også


andre funksjonar som er sentrale for utviklinga og attraktiviteten til eit sentrum.

Det manglar retningsliner for utgreiingsbehov ved etablering utanfor by- og

tettstadsentera.

Administrasjonen i fylkeskommunen har ofte blitt utfordra på måla i planen, men har

ikkje nådd fram i høve til meir lokale og kortsiktige interesser.

Planen har hatt låg politisk legitimitet og dermed manglande gjennomslag i politiske

vedtak.

Det er behov for klarare samanheng mellom planen og fylkeskommunen si satsing på

tettstadsprogrammet og betre koordinering med bysatsinga og bypakkene.

1.4 Føremål og målgrupper

Føremålet med dei rikspolitiske bestemmelsane er å legge til rette for bygging av robuste bu-,

arbeidsmarknads- og serviceregionar, der kvalitetar i regionsentera er heilt sentrale for å fremme

vekst og gjere regionane attraktive. Dette samsvarar med fylkesplanen sine mål om å utvikle

attraktive lokalsamfunn med urbane kvalitetar der byane og andre folkerike klynger i fylket spelar ei

viktig rolle som motorar i sin region.

Føremålet med planen er ikkje å regulere handelslivet eller bransjestrukturen i seg sjølv, men å legge

føringar for arealbruken i samband med den fysiske lokaliseringa av ulike typar funksjonar i

kommunane slik at ein kan bygge opp under og auke dei kvalitetane som allereie ligg i tettstadene og

regionstrukturen i fylket. Eit sentralt punkt i dette er å utarbeide retningsliner for lokalisering av

varehandel og andre servicefunksjonar som er omfatta av dei rikspolitiske bestemmelsane for

kjøpesenter.

Fylkeskommunen vil skape brei forankring av planarbeidet gjennom høyring av planprogrammet og

seinare gjennom involvering av eigen organisasjon, statlege og kommunale organ og representantar

for handels- og næringslivet.

2. Føringar og rammer for planarbeidet

2.1 Prosessreglar

Revisjon av senterstrukturplanen følgjer prosessreglane i kapittel 8 i plan- og bygningslova om

regiona I plan og planføresegn.

Før planoppstart skal det utarbeidast eit planprogram som gjer greie for føremålet med planarbeidet,

planprosessen med fristar og deltakarar, opplegg for medverknad, særleg i forhold til grupper med

særlege interesser i planarbeidet, alternativ som vil bli vurderte og behov for utgreiingar.

Planprogrammet fastsettast av fylkesutvalet og blir sendt på høyring og lagt ut til offentleg ettersyn

samtidig med varsling av planoppstart.

Planprogrammet vert også lagt fram for Miljøverndepartementet for å avklare om planen kan kome i

konflikt med nasjonale eller viktige regionale omsyn.

Elles gjeld følgjande prosessreglar:

Handlingsprogram.  Det skal utarbeidast eit handlingsprogram for gjennomføring av planen.


Handlingsprogrammet vert vedteke av fylkesutvalet og skal rullerast årleg (pbl § 8-1).

Konsekvensutgreiing.  Planen skal innehalde ei særskilt vurdering av verknadene for miljø og

samfunn etter reglane i "forskrift om konsekvensutredninger" (pbl § 8-3, jf. § 4-2).

Regional planføresegn.  Til planen kan det fastsettast regional planføresegn knytt til

retningsliner for arealbruk (pbl § 8-5). Det kan vere aktuelt dersom ein ønskjer å binde

arealbruken ut over det som er heimla i dei rikspolitiske bestemmelsane for kjøpesenter (RPB

2008). Regional planføresegn er eit sterkt verkemiddel som berre vert nytta i spesielle tilfelle.

Den endelege planen vert vedtatt av fylkestinget og skal leggast til grunn for regionale, kommunale

og statlege aktørar si verksemd i fylket. Den delen av planen som gjeld overordna senterstruktur og

senterutvikling er ikkje juridisk bindande utan regional planføresegn, men kan gi grunnlag for

motsegn til kommun-ale planar. Retningslinene for etablering eller utviding av større kjøpesenter er

bindande med heimel i dei rikspolitiske bestemmelsane for kjøpesenter. Det betyr at kommunane

ikkje kan godkjenne søknadar som er i strid med planen, men eventuelt må søke fylkesmannen om

dispensasjon. Fylkesmannen kan gi samtykke til fråvik dersom tiltaket vert funne i samsvar med

føremålet med bestemmelsane.

Nasjonale erfaringar med dei rikspolitiske bestemmelsane 1999 - 2004

Civitas gjennomførte i 2006 ei nasjonal evaluering av "kjøpesenterstoppen" 1999-2004.

Evalueringa viste at dei rikspolitiske bestemmelsane i hovudsak hadde virka etter hensikta og at

dei aller fleste nye kjøpesenter i denne perioden blei lokalisert i sentrale byområde. Det var

likevel eit problem at dei regionale planane ikkje blei følgt godt nok opp. Det var bakgrunnen

for at regjeringa innførte nye rikspolitiske bestemmelsar i 2008.

2.2 Nasjonale rammer og føringar

Føresegn om rikspolitisk bestemmelse for kjøpesenter

Rikspolitisk bestemmelse for kjøpesenter (RPB 2008) skal

legge til rette for sterkare regional samordning av politikken

for etablering og utviding av større kjøpesenter. Siktemålet

er å styrke eksisterande by- og tettstadsenter og bidra til

effektiv arealbruk og miljøvennlege transportval. Det

langsiktige målet er å oppnå ei meir berekraftig og robust

tettstadutvikling og avgrense klimagassutsleppa.

Forskrifta legg til grunn at kjøpesenter berre kan etablerast

eller utvidast i samsvar med godkjente fylkesplanar eller

fylkesdelplanar med retningsliner for lokalisering a

varehandel og andre servicefunksjonar. Utan ein slik plan er

det ikkje lov å etablere eller utvide kjøpesenter med eit

samla bruksareal på meir enn 3 000 rn2. Fylkesmannen kan

gi dispensasjon dersom tiltaket etter ei konkret vurdering

vert funne i samsvar med føremålet til RPB. Før avgjerd vert

tatt, skal kommunen og fylkeskommunen uttale seg.

Fylkesmannen sitt vedtak kan klagast inn for

Miljøverndepartementet.

Rikspolitiske bestemmelsar om


handel i mellomalderen

Magnus Lagabøters bylov av 1276

fastsette at all detaljhandel i

Bergen skulle lokaliserast til

Øvregaten. Det var gjort unnatak

for plasskrevjande varer som

kvernsteinar, ved og båtar. Slike

varer kunne bli omsett på

strandsida.

Rikspolitiske retningsliner for samordna areal - og transportplanlegging

Rikspolitiske retningsliner for samordna areal- og transportplanlegging (RPR 1993) legg også viktige

føringar for arbeidet med senterstrukturplanen. Føremålet med retningslinene er at arealbruk og

transportsystem skal utviklast slik at dei fremmer samfunnsøkonomisk effektiv ressursutnytting med

miljømessig gode løysingar, trygge lokalsamfunn og bumiljø, god trafikktryggleik og effektiv

trafikkavvikling. Det skal leggast til grunn eit langsiktig, berekraftig perspektiv i planlegginga, med

vekt på å oppnå gode regionale heilskapsløysingar på tvers av kommunegrensene.

Sentralt plasserte kjøpesenter gir lågare bilbruk

Undersøkingar utført av Transportøkonomisk Institutt (TØl) viser at over 95 % brukar bil til

somme kjøpesenter utanfor byane, medan ned mot 20 % brukar bil til kjøpesenter med sentral

plassering i byen. Større kjøpesenter må derfor lokaliserast sentralt i byar og tettstader og nær

kollektivknutepunkt, slik at fleire får kortare avstand og fleire kan reise miljøvennleg. Redusert

bruk av personbil er naudsynt for å nå klimamåla.

Nasjonale forventningar til regional planlegging

Nasjonale forventningar til regional og kommunal planlegging (2011) er heimla i plan- og

bygningslova og peiker på oppgåver og interesser som regjeringa meiner det er viktig at

fylkeskommunane og kommunane fokuserer på for å gjennomføre nasjonal politikk og fremme ei

berekraftig utvikling. Når det gjeld by- og tettstadsutviklinga, forventar regjeringa mellom anna at

fylkeskommunen

spelar ei aktiv rolle i arbeidet med bypakker for areal- og transportplanlegging, der

verkemiddel for miljøvennleg transport og tiltak for å avgrense biltrafikken sjåast i

samanheng med ein arealbruk som bygger opp under kollektiv-, sykkel- og gangtransport

utarbeider regionale planar som avklarar den overordna senterstrukturen og gir retningsliner

for etablering av handel i tråd med rikspolitisk bestemmelse om kjøpesenter

bidreg til å hindre nedbygging av verdifulle landbruks-, natur- og friluftsområde

Vidare er det gitt retningsliner for kommunane si planlegging for å følgje opp dei regionale planane,

m.a. slik at handelsverksemd og andre private og offentlege teneste- og servicefunksjonar vert

lokalisert sentralt og i tilknyting til knutepunkt for kollektivtransport.

Andre nasjonale føringar

Andre nasjonale føringar som har betydning for utviklinga av senterstruktur, sentrumsutvikling og

varehandel finn vi mellom anna i desse dokumenta:

St.meld. nr. 23 (2001-2002) Bedre miljø i byer og tettsteder

St.meld. nr. 26 (2006-2007) Regjeringens miljøvernpolitikk og rikets miljøtilstand

Statlig planretningslinje for klima- og energiplanlegging (fastsett 4.9.2009)

Meld. St. 13 (2012-2013) Ta heile Noreg i bruk. Distrikts- og regionalpolitikken

Meld. St. 26 (2012-2013) Nasjoril transportplan 2014-2023

Miljøvernrninister Solhjells 10 bud for byen

Du skal være glad i byen og dyrke rnangfoldet og kreativiteten som finnes der.

Du skal ikke misbruke muligheten til å bygge boliger på steder som egner seg til det.

Du skal holde bokvaliteten hellig.

Du skal hedre kollektivtrafikken så du kommer deg trygt og raskt fram og får leve lenge i

landet.

Du skal legge til rette for miljøvennlige biler.

Du skal ikke bryte markagrensa.

Du skal ikke lokke folk ut av sentrum.

Du skal begjære en by der det er lite forskjell på folk.

Du skal ha flere samarbeidspartnere.

Du skal ikke ha flere planer enn nødvendig — men du skal ha en plan.

2.3 Regionale rammer og føringar

Regional planstrategi 2012-2016

Regional planstrategi 2012-2016 (sak T-7/12) seier om gjeldande senterstrukturplan at den tematiske

substansen er svært relevant, dels politisk konfliktfylt, og at det er behov for revidering, først i lys av

at det har kome ny RPB, dernest i lys av at fokus på styrking av sentrum har auka sidan planen vart

vedtatt. Planen må sjåast i samanheng med fylkeskommunens tettstadsprogram og andre

verkemiddel retta inn mot regionsbygging.

Om føremålet med arbeidet heiter det:

"Planarbeidet vil henge saman med den totale satsinga kring bygging av robuste bu-,

arbeidsmarknads- og serviceregionar, der kvalitetar i regionsentra er heilt sentrale med

omsyn til å fremje vekst og gjere regionane attraktive. Det ligg føre ei rekkje undersøkingar

som dokumenterer samanhengen mellom regionsentra sin kvalitet og attraktiviteten til

regionen samla. Det bør derfor vere eit mål å byggje under og auke dei kvalitetane som

allereie ligg i tettstadene og regionstrukturen vår. Eksisterande delplan fokuserer i stor grad

på kjøpesenteretableringar. Revideringa bør ha ei breiare tilnærming.

Sentrale problemstillingar i dette arbeidet bør vere knytt til tema:

Senterstruktur og hierarki mellom desse

Lokalisering av sentrumsdannande aktivitet, særskilt detaljhandel

Universell utforming

Kultur- og naturmiljø

Retningsliner for bruk av tettstadmidlar."

Fylkesplan 2013-2016

Fylkesplan 2013-2016 (sak T-74/12) har fire satsingsområde og seks gjennomgåande perspektiv med

resultatmål. For alle dei fire satsingsområda heng måloppnåinga saman med at ein klarer å utvikle

ein variert, robust og berekraftig senterstruktur. Nokre stikkord for dette er:

Kultur  Kulturaktivitet og kulturoppleving er ein berebjelke for lokal identitet, trivsel og

utvikling. På mange område er det ein dynamisk samanheng mellom lokalt frivillig

engasjement og eit breiare frivillig eller profesjonelt tilbod på region- og fylkesnivå.

Kompetanse  Tilgang på arbeidstakarar med rett kompetanse er ein kritisk faktor for utviklinga i

fylket. Attraktive senter er eit vilkår for å trekke til seg utdanningstilbod, studentar

og tilsette på alle nivå.

Verdiskaping  Rekruttering av arbeidskraft med høg kompetanse er ei sentral utfordring for

verdiskapinga i fylket. Særleg er det viktig å gjere fylket attraktivt for ungdom og

kvinner. Ein viktig føresetnad for dette er å utvikle robuste bu-, arbeidsmarknads-

og serviceregionar.

Samferdsel Samferdsel er ein føresetnad for velferd, økonomisk vekst og attraktivitet, både for

befolkninga og næringslivet. Gode kommunikasjonar skaper større fleksibilitet,

bygger saman lokalsamfunn og regionar og gir grunnlag for betre kollektivtilbod.

Dei seks gjennomgåande perspektiva vil i varierande grad kunne gi innspel til planen. Stikkord:

Barn og ungesine oppvekstvilkår er eit lovpålagt tema i den kommunale arealplanlegginga

Universell utforming er eit krav i den lokale og regionale areal- og transportplanlegginga

Folkehelsevert påverka m.a. av sjansane for å kunne gå og sykle til ulike aktivitetar

Likestilling og inkluderingblir fremma gjennom senter som gir like og reelle valmoglegheiter

innanfor utdanning og arbeidsliv, uavhengig av kjønn, funksjonsnivå og etnisitet.

Internasjonaliseringvil i denne samanheng bety å legge til rette for fylket sitt internasjonalt

retta næringsliv og initiere og støtte internasjonale prosjekt i kommunar, organisasjonar og

næringsliv.

Miljø og klima vert fremma gjennom berekraftig transport, arealbruk og samfunnsutvikling.

Til kvart av dei fire satsingsområda blir det laga eigne handlingsprogram (HP) som rullerast årleg. Ved

oppfølginga av senterstrukturplanen må ein lage samarbeidsrutinar som sikrar konsistens mellom

desse handlingsprogramma og senterstrukturplanen sine mål, retningsliner og handlingsprogram.

Anna regionalt utviklingsarbeid

Fylkeskommunen forvaltar ei rekke verkemiddel som kan har betyding for samfunnsutviklinga i

fylket. Følgjande prosjekt og planar er sentrale når det gjeld by- og tettstadsutviklinga:

Tettstadsprogrammet (regional utvikling kap. 551.60) har til føremål å styrke

kommunesentera som knutepunkt for handel og tenesteyting. Tiltaka skal medverke til å

auke kvaliteten på dei fysiske omgivnadane i tettstadene og stimulere til utvikling av

livskraftige og berekraftige kommunar.

Lokal samfunnsutvikling i kommunane (LUK) skal styrke fylkeskommunen si rolle som

rettleiar, koordinator og støttespelar i kommunane sitt arbeid med å bygge attraktive

lokalsamfunn. Satsinga skal sette. kommunane i betre stand til å planlegge, mobilisere,

samarbeide og gjennomføre utviklingstiltak. LUK er eit femårig prosjekt (2011-2015) initiert

og delvis finansiert av Kommunal- og regionaldepartementet.

Byane som regional motor ("bysatsinga"). Dei tre byane Ålesund, Molde og Kristiansund har

ei viktig rolle som motorar for vekst og utvikling i sine regionar. For å styrke byane som nav

for omlandet og mot omverda, fokuserer bysatsinga på følgjande tre innsatsområde:

Samferdsel og kollektivsatsing, attraktive bysenter og kompetansemiljø og utdanning.

Bypakkene.Byane Ålesund, Molde og Kristiansund har stort press på innfartsvegane og

utfordringar med trafikkavviklinga i sentrum. Desse problema vil forsterke seg gjennom vekst

og befolkningsutvikling. Bypakkene for heilskapleg by- og transportutvikling er eit samarbeid

mellom Statens vegvesen og kommunane, der også fylkeskommunen medverkar. Målet er å

skape eit effektivt, miljøvennleg og sikkert trafikksystem. Pakkene omfattar vegbygging,

kollektivtilbod, tilrettelegging for gåande og syklande og ulike typar trafikkrestriksjonar.

Andre fylkeskommunale planar. Her vil ein spesielt nemne dei regionale delplanane for


samfunnstryggleik og beredskap og for klima og energi, som begge er under arbeid.

3. Hovudtema i planarbeidet

3.1 Regionale utviklingstrekk og utfordringar

Møre og Romsdal er mellom dei fremste verdiskaparane i landet, og næringslivet hevdar seg godt på

den nasjonale og internasjonale marknaden. Det er god vekst i folketalet, høg sysselsetting, høgt

kunnskapsnivå i delar av arbeidslivet og gode levevilkår. Samstundes har fylket sine utfordringar.

Folketalet og store delar av næringslivet er svært konjunkturutsett, likeeins er den demografiske

samansetjinga i befolkninga høvesvis skeiv og utdanningsnivået i befolkninga lågare enn elles i

landet. Samtidig stiller næringslivet høge krav til kompetanse. Det er stort innanlandsk flyttetap,

særleg av unge i aldersgruppa 20-29 år, og eit betydeleg kvinneunderskot i aldersgruppa 15-44 år.

Veksten i folketalet skuldast innvandring frå utlandet.

Stadig fleire av innbyggarane i fylket bur i meir sentrale, tettbygde strok. Mellom 1992 og 2012 auka

andelen som var busett i tettstader frå 59 % til 69 %. Dette er likevel lågare enn landsgjennomsnittet

som i 2012 var om lag 80 %. Fylket har ikkje har noko markert landsdelsenter, men er prega av ein

polysentrisk senterstruktur bygd opp kring tre mellomstore, relativt jambyrdige byar. Det er desse

byane som representerer Møre og Romsdal sin urbanitet og som også har det største potensialet for

å svare på kravet om urbane kvalitetar. Regionalisering er eit viktig tiltak for å bremse den nasjonale

sentraliseringa. Dette fordrar sterke bysenter og eit nettverk av tettstader der lokalisering av

handels- og servicetilbod er sentrale verkemiddel.

Sentrale utfordringar i tilknyting til arbeidet med senterstrukturplanen vil vere:

å skape funksjonelle arbeids-, bu- og serviceregionar med gode offentlege tenester,

kulturtilbod, handels- og servicetilbod og gode transport- og samferdselsløysingar

å skape attraktive senter og nærmiljø som sikrar stabil busetting og tiltrekker seg ny

arbeidskraft med naudsynt kompetanse

å følgje opp næringslivet sitt areal- og transportbehov i samband med utvikling og omstilling

å oppretthalde hovudtrekka i busettingsmønsteret

3.2 Generelle trendar i samfUnnsutviklinga

Det offentlege planapparatet gir kommunane og fylket eit godt verktøy for styring av lokal arealbruk

og samfunnsutvikling. Ulike stimulerings- og tilskottsordningar som tettstadsprogrammet, bysatsinga

og bypakkene er i tillegg effektive verkemiddel for å påverke utviklinga i ønska retning.

Men det er også andre drivkrefter og trendar i samfunnet som kan påverke den regionale og lokale

utviklinga, og som derfor bør omtalast kort i planen. Det gjeld faktorar som:

økonomiske interesser.  Investorane kan ha bedriftsøkonomiske mål som avviker frå

samfunnsøkonomiske omsyn og lokale ønske.

Sentralisering  som fører til utarming av det desentraliserte tenestetilbodet i bygdene. I nokre


tilfelle kan det føre til positive effektar i form av betre kollektivtilbod og barnehagetilbod.

Demografiske endringar.  Vi kan vente vekst i folketalet fram mot 2022. Samtidig vil trendane

innan alderssamansetninga bli forsterka ved at delen yngre i befolkninga går tilbake og delen

eldre aukar. Det blir og ein auke i delen innvandrarar og framandkulturelle.

Større mobilitet,  både som følgje av nye samferdselsprosjekt og betre høve for fjernarbeid.

Nye handelsmønster  der kjøpesenter og netthandel tek stadig større del av omsetninga.


Andre trendar er bransjegliding, fleire kjedekonsept og meir sentralisert eigarstruktur.

Press på bustadprisane,  særleg i byane. Dette kan gi andre preferansar når det gjeld val av

bustadtype og om ein vil etablere seg sentralt eller meir perifert.

Energiomlegging  til meir energieffektive løysingar og fornybar energi.

Klimaendringar  som kan påverke samfunnstryggleiken på grunn av meir nedbør, flom og ras.

Megatrendar  som globalisering, urbanisering, digitalisering og individualisering.

3.3 Region- og senterstrukturen i fylket

Gjeldande senterstrukturplan deler fylket i 13 regionar/område som svarar til NIBR sine bu- og

arbeidsmarknadsregionar. Kommunesentera er klassifisert innanfor eit hierarki med tre nivå ut frå

storleik og bymessig preg: Regionsenter, bygdeby og kommunesenter. Retningslinene i planen skil

likevel ikkje mellom senternivå, med seier generelt at sentrumsfunksjonar skal knytast til

kommunesentera. Meir lokale bydelssenter kan vurderast i Ålesund, Kristiansund og Molde.

Senteranalyse

Den reviderte planen bør ta utgangspunkt i ei meir generell tilnærming til kva som er eit senter og

kva som kjenneteiknar senter på ulike nivå med omsyn til handel, offentlege og private tenester,

kollektivtilbod m.m. Dette dannar grunnlag for ei analyse av dei ulike sentera i fylket sine ytingar og

særtrekk, uavhengig av kommunetilknyting og kommunegrenser.

Vidare må ein definere korleis eit senter skal avgrensast, geografisk og funksjonelt. Statistisk

sentralbyrå sine definisjonar av tettstad, sentrumskjerne og sentrumssone vil vere eit utgangspunkt

for å fastsette dagens situasjon, men ved avgrensinga må ein i tillegg ta omsyn til framtidige

utbyggingsbehov og utbyggingsmønster. Eksisterande avlastingssenter sin funksjon og utvikling må

vurderast særskilt. For byane og dei større tettstadene bør sentrumsområda med sentrumskjerne og

randområde kartfestast i planen. Avgrensinga må gjerast i samråd med kommunane og tilpassast

kommunale planar.

Regionanalyse

Regioninndelinga i fylket er ikkje eintydig, men kan vurderast ut frå ulike kriterium og

statistikkgrunnlag, så som arbeidsmarknads-, bustad- og serviceregionar (ABS-region),

pendlarregionar, kulturregionar, handelsregionar, økonomiske regionar og interkommunale

samarbeidsområde. Ved å studere fleire regionomgrep får ein fram ulike rollar som sentera kan spele

i sine regionar og i fylket.

Kor mange regionar ein skal operere med i planen, må sjåast i samanheng med målet om å utvikle

ein robust by- og tettstadstruktur. Den nære samanhengen mellom attraktivitet, tiltrekkingskraft og

regionstorleik talar for å operere med nokre få, men store hovudregionar, og heller bruke

underregionar der det er aktuelt. Dette passar godt inn i Møre og Romsdal sin polysentriske

senterstruktur med fleire regionale "motorar" jamt fordelt i fylket. Til dømes kan ein ta utgangspunkt

i dei fire store pendiarregionane Kristiansund-, Molde-, Ålesund- og Eiksundregionen.

Senterstrukturen i Eiksundregionen må vurderast særskilt. Planen må gjere greie for dynamikken i

den einskilde region og korleis denne kan utnyttast til å styrke regionane internt og seg imellom.

Møreregionen i framtida

Regionforstørring har fått auka merksemd dei seinare åra. TØl-rapporten "Potensial for

regionforstørring" (Engebretsen og Gjerdåker, 2012) viser at senter som kan utfylle kvarandre med

omsyn til arbeidskraft, arbeidsplassar, type næringsliv og service- og butikktilbod, har gode

føresetnader for regionforstørring dersom reisetida mellom stadene kan kortast inn gjennom

oppgradering og utbygging av vegnettet. Analysen viser at Møre og Romsdal er det fylket i landet

som relativt sett har størst potensial for kopling av slike arbeidsmarknader, særleg knytt til utbygging

av ferjefri E39.

Dei same effektane blir stadfesta av Bl-rapporten "Ferjefri E39 — Næringsliv og verdiskaping"

(Nordkvelde og Reve, 2013). Rapporten tek for seg verknadene av å skape ein felles, regional

arbeidsmarknad på 200 000 innbyggarar i aksen Kristiansund-Molde-Ålesund. Dette vil få

grunnleggande betyding for attraktiviteten og verdiskapingspotensialet i regionen, med auka

samarbeid og kunnskapsutveksling mellom bedrifter, vekst og utvikling i næringslivet, større og meir

variert bu- og arbeidsmarknad og betre teneste-, skule- og kulturtilbod.

Andre nyare samferdselsprosjekt som Eiksundsambandet og Tresfjordbrua gir betre føresetnader for

regionutviklinga lokalt. I planen vil ein analysere ulike scenario for kva større og mindre

samferdselsprosjekt kan ha å seie for transportmønsteret og senter- og regionutviklinga i fylket i

framtida. Her må ein åg trekke inn faktorar som nedlegging av ferjesamband og bruk av bompengar.

3.4 Senterkvalitetar

Alle dei fire satsingsområda i fylkesplanen handlar om korleis folk skal kunne oppfylle sine behov,

lengsler og draumar i ulike livsfasar og på ulike livsområde i vårt fylke. Dette er knytt til verdiar som

lokal identitet, trivsel og utvikling. I fylkesplanen er  attraktivitet  eit gjennomgåande og overordna

stikkord for realisering av desse verdiane.

Attraktivitet er også eit nøkkelord når ein skal vurdere senterkvalitetar, det vil seie potensialet eit

senter har for vekst og utvikling. Viktige faktorar i denne samanheng er  sentralitet  og  urbanitet.

Sentralitet er eit kvantitativt uttrykk for ein kommune si geografiske plassering i høve til tettstader av

ulik storleik, medan urbanitet gir uttrykk for ei subjektiv oppleving av bykvalitetar i eit

sentrumsområde. I kampen om kompetansearbeidskraft er urbanitet ein stadig viktigare faktor.

Mange ulike element påverkar attraktiviteten til ein by eller tettstad. Regionalt representerer

nøkkelinstitusjonar som høgskole, sjukehus og flyplass viktige drivkrefter. Lokalt vil attraktiviteten

vere påverka av faktorar som gode møteplassar og uterom, grøne område, universelt tilgjenge, gang-

og sykkelvegnett, kollektivtilbod, handels- og servicetilbod, helse- og sosialtenester, skole- og

kulturtilbod, arbeidsplassar, bu- og oppvekstmiljø, kultur- og naturmiljø, arkitektur og estetikk. I

denne samanheng er plassering, utforming og integrering av større kjøpesenter i bymiljøet eit viktig

element. I planarbeidet vil ein sjå nærare på kva for faktorar som påverkar attraktiviteten og i kva

grad dei einskilde sentera i fylket oppfyller eller har sjanse for å oppfylle ulike kriterium.

3.5 Arealplanlegging og transport

Samordna areal- og transportplanlegging er eit viktig verkemiddel for å oppnå effektiv arealutnytting,

redusere behovet for transport og styrke grunnlaget for klimavennlege transportformer. Det inneber

at handelsverksemd og andre private og offentlege teneste- og servicefunksjonar må lokaliserast

sentralt og i tilknyting til knutepunkt for kollektivtransporten.

Den største veksten av arbeidsplassar skjer i regionsentera. Arbeidsplassane blir sentralisert før ein

får befolkningsvekst i dei same områda, noko som fører til stor innpendling til byane. Dette skaper

problem med trafikkavviklinga i periodar av dagen, og tydeleggjer behovet for eit godt utbygd

kollektivtilbod både mellom byane, mellom omland og by, og internt i byane. Eit anna viktig miljø- og

trafikktryggingstiltak er utbygging av gang- og sykkelvegnettet.

Arbeidet med bypakkene for Ålesund, Molde og Kristiansund prøver å møte desse utfordringane på

ein aktiv og framtidsretta måte. Likeeins har bysatsinga eit sterkt fokus på samferdsel og byutvikling.

Senterstrukturplanen bør bygge opp under desse satsingane i høve til utbyggingsmønster og

senterutvikling regionalt.

Som nemnt i kap. 3.3 gir ikkje vegar og kommunikasjonar berre samband mellom ulike stader, men er

også naudsynte verkemiddel for å bygge store bu- og arbeidsmarknadsregionar og dermed skape

grunnlag for verdiskaping. Prioriteringane i Nasjonal Transportplan 2014-2023 (NTP) vil, saman med

andre igangverande og planlagde samferdselsprosjekt, gi heilt nye rammevilkår for regionaliseringa.

Dersom planane slår til, vil dei fleste flaskehalsane ut og inn av fylket bli borte I løpet av 10 år og

ferjefri stamveg langs heile kysten stå ferdig i løpet av 20 år.

3.6 Retningsliner for lokalisering av handel og tenester

Retningsliner for lokalisering av handel utformast i samsvar med dei rikspolitiske bestemmelsane for

kjøpesenter. Retningslinene bør omfatte:

Fastsetting av senterhierarki med regionsenter og eventuell gradering av andre

(kommune)senter

Generelle reglar om kor etablering og utviding av handelsverksemd skal skje

Eventuelle graderte arealgrenser for,kjøpesenteretablering etter lokalsenteret sin storleik

eller plass i hierarkiet

Definisjon av plasskrevjande varegrupper

Reglar for avgrensing av sentrumsområde, geografisk og funksjonelt. Dette må omfatte

sentrumsfunksjonar i brei forstand og ikkje berre handelsverksemd

Kartfesting av sentrumsområda med sentrumssoner, randområde bydelssenter og eventuelle

avlastingssenter der ein vil tillate handel. På sikt må dette samordnast med kommuneplanen

sin arealdel.

Overgangsreglar inntil ein har vedteken kommuneplan eller reguleringsplan for sentrum

Utgreiingskrav ved søknadar om etablering utanfor definerte sentrumsområde

Planen bør også innehalde retningsliner for lokalisering av tenester, der ein legg til grunn dei same

prinsippa som for lokalisering av handel.

4. Kunnskaps- og utgreiingsbehov

4.1 Eksisterande kunnskapsgrunnlag

Gjeldande senterstrukturplan byggjer på eit omfattande faktagrunnlag i form av statistikkar og kart

som viser detaljhandel, inntektsnivå, demografi, sysselsetjing, pendling og senterstorleik i

kommunane. I arbeidet med ny senterstrukturplan må dette kunnskapsgrunnlaget oppdaterast og

supplerast. Fylkeskommunen har sjølv naudsynt kompetanse for dette.

Elles finst det eit breitt tilfang av rapportar frå NIBR, TØl, SINTEF, Møreforsking og andre

forskingsinstitusjonar om byutvikling og urbane kvalitetar, transport og trafikkplanlegging,

etableringsføresetnader for ulike bransjar, handelsanalysar m.m. Saman med statlege rettleiarar,

regionale plandokument, ulike fagartiklar og generell planlitteratur gir dette eit godt grunnlag for dei

meir overordna vurderingane i senterstrukturplanen.

Av meir lokalspesifikke prosjekt kan nemnast:

Furene/Hovdebygda — strategiar for regionalt knutepunkt (Asplan Viak 2012)

Attraktivitetsundersøking i Ålesundsregionen (Møreforsking 2013)

Jakta på det regionale mennesket (Møreforsking 2003)

Sunnmøre i framtida www.sunnmoreiframtida.no 


Nordmøre og Romsdal — saman om framtida www.mru-as.no 


Dei danske detaljhandelsreglane

Den danske planloven inneheld detaljerte reglar om planlegging til butikkføremål. Som

hovudregel skal slike areal leggast til eit bysentrum eller, i større byar, eit bydelssenter. Desse

skal avgrensast etter ein metode som tek omsyn til konsentrasjonen av butikkar, kulturtilbod og

privat og offentleg service. Planlegginga skal fremme eit variert butikktilbod og sikre god

tilgjenge for alle, særleg for gåande, syklande og kollektiv trafikk, med korte transportavstandar

i samband med innkjøp. Nye avlastingsområ'cle kan berre etablerast i hovudstadsområdet og i

Århus.

Loven definerer eit senterhierarki med tilhøyrande maksimalareal både for nye kjøpesenter og

for einskildbutikkar ut frå storleiken på senteret. Til dømes kan det i bysentrum, bydelssenter

og eksisterande avlastingsområde leggast daglegvarebutikkar inntil 3 500 m2 og

utvalsvarebutikkar inntil 2 000 m2. I større byar kan ein tillate inntil tre utvalsvarebutikkar kvart

fjerde år med meir enn 2 000 m2. I lokalsenter er maksimal butikkstorleik 1 000 m2.

Butikkar med særleg plasskrevjande varegrupper kan leggast i dertil regulerte område utanfor

sentrum. Plasskrevjande varer er definert som bilar, lystbåtar, campingvogner, planter og

hagebruksvarer, tømmer og byggemateriale (inkl, maling og diverse elartiklar), grus, stein og

betongvarer. Reine møbelbutikkar kan også plasserast i slike område, men ein skal først vurdere

ei mogeleg plassering i bysentrum, bydelssenter eller avlastingssenter.

4.2 Kartleggings- og utgreiingsbehov

Planen har eit omfattande utgreiingsbehov. Fylkeskommunen har ressursar til å utføre dei fleste

kartleggingar og analysar internt, medan visse tema vil krevje eksterne utgreiingar. Behovet for

ekstern hjelp må vurderast nærare. Nokre av dei mest sentrale problemstillingane og oppgåvene i

samband med planarbeidet vil vere:

Generelle trendar i samfunnsutviklinga

Utviklinga av handelsmønsteret (internetthandel, bransjegliding m.m.)

Korleis ulike trendar i samfunnsutviklinga påverkar levekåra for utvalde grupper, særskilt

unge i etableringsfasen (20-39 år), kvinner og barn/ungdom

Region- og senterstrukturen i fylket

Kartlegging av kommunar og kommunesenter, under dette folketalsutvikling,

handelsomland, dekningsgrad for detaljhandel, tenestetilbod, arbeidsplassar, inntekts- og

utdanningsnivå, næringsstruktur og pendling.

Handelsareal i høve til kommunestorleik og handelsområde, vekstpotensial

Oversyn over kjøpesenter i fylket med omsetnad, areal og tal butikkar

Kartfesting av dagens tettstader med sentrumskjerne, sentrumssone og randområde

Kartlegging av regionane i fylket ut frå ulike kriterium

Avgrensing av funksjonelle regionar basert på faktisk åtferd

Senterkvalitetar

Kartlegging av dei ulike sentera sin urbanitet og potensial for fortetting og vekst

Attraktivitetsanalyse for byar og tettstader i Møre og Romsdal

Arealplanlegging og transport

Kartlegging av hovudtrafikkårer, trafikkmengder, transportmønster, kollektivtilbod og

godstransport

Behov for vegutbygging og andre samferdselstiltak lokalt (jf. bypakkene og bysatsinga).

Scenario for å belyse konsekvensane av ferjefri E39 og andre nye, store samferdselsprosjekt

(jf. konseptvalutgreiingane (KVU) for dei einskilde prosjekta).

Konsekvensutgreiing

Det skal utarbeidast ei konsekvensutgreiing (KU) som viser planforslaget sine verknader for miljø og

samfunn og i kva grad det oppfyller sentrale og regionale mål. KU skal også vise følgjene av å ikkje

realisere planen (0-alternativet). Det skal gjerast greie for

verknader for arealbruk og andre arealinteresser som jordvern, naturvern og kulturlandskap

verknader for samfunnsøkonomi, levevilkår og lokal utvikling

konsekvensar for demografi, regionalt og lokalt

endringar i transportmønster, transportbehov og energiforbruk

5. Organisering

5.1 Organisering av arbeidet

Prosjektleiinga  vil vere ved plan- og analyseavdelinga i fylkeskommunen. Prosjektleiar har ansvaret

for framdrifta i prosjektet og skal sjå til at det blir gjennomført i tråd med planprogrammet.

Styringsgruppa  har overordna ansvar for organisering, framdrift og innhald i planprosessen og består

av fylkesplansjefen, regional- og næringssjefen og samferdselssjefen i Møre og Romsdal

fylkeskommune.

Prosjektgruppa  har ansvar for å utarbeide planen og kvalitetssikre innhaldet innanfor dei ulike

fagområda. Prosjektgruppa er samansett med deltakarar frå handelsnæringa, kommunane,

fylkesmannen og fylkeskommunen v/regional- og næringsavdelinga, samferdselsavdelinga og

kulturavdelinga.

Faglege referansepersonar  frå dei ulike interessepartane vil bli trekt inn i arbeidet etter behov. Desse

skal gi prosjektet fagleg støtte, aksept og impulsar.

5.2 Informasjon og medverknad

Planarbeidet omfattar ei rekke tema. For at planen skal bli eit verktøy for det samla arbeidet med

senterstrukturutviklinga i fylket, vert regionale og lokale sektormynde og andre aktørar med

interesser i fagområdet invitert til å medverke i planarbeidet. Kontakten kan skje gjennom opne

høyringar, regionale møte, folkemøte m.v.

I tillegg til dei partane som er representerte i prosjektgruppa, vil følgjande institusjonar og organ vere

aktuelle samarbeidspartar: KS, regionråda for Sunnmøre og Romsdal og Nordmøre,

einskildkommunar, interkommunale føretak, NHO ogVirke regionalt, lokale handels-, nærings- og

sentrumsforeiningar, kjøpesenterkjeder, reiselivslag, transportselskap, vegvesenet, helseføretaket,

høgskolane og lokale media. I tillegg vil ein involvere Ungdomspanelet i planarbeidet.

6. Framdriftsplan

Framdriftsplanen er rettleiande og dekkjer heile prosjektperioden.

2013

Januar-april: Utarbeiding av planprogram

Mai: Planprogrammet blir lagt fram for fylkesutvalet

Juni-august: Planprogrammet vert sendt på høyring og lagt ut til off. ettersyn (6 veker)

Prosjektorganisasjonen vert etablert

Sept.-desember: Arbeid med planen. Utgreiingar, offentlege møte, høyringar

Drøftingar og møte med aktuelle partar

2014

Januar:

Februar-mars:

April-mai:

Juni:

Planforslaget blir lagt fram for fylkesutvalet

Planforslaget vert sendt på høyring og lagt ut til off. ettersyn (6 veker)

Det blir gjennomført eventuelle nye rundar med partar på grunnlag av

høyringa

Endeleg planforslag blir lagt fram for fylkesutvalet

Planen blir lagt fram for fylkestinget til endeleg vedtak

Delegasjonssaker�frå�avdelingane



Delegasjonssaker�frå�avdelingane



 

 

Servicetorget 
 

 

 

 

Dd Asia Matbutikk AS v/Sapohn Suktamuk 
 
Valvegen 17 
6092 Fosnavåg 
 

 

DELEGERT VEDTAK 

  
 

Sakshandsamar: WM Saksnr. 2013/779 
Utvalssaksnr:  41/13 Arkiv: U63 
  Vedtaksdato: 17.06.2013 

                              

ENKELTVEDTAK – med klagerett i samsvar med serveringslova § 27 
 
 
 Serveringsløyve - Asiamat.     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
 
Asia Matbutikk (org.nr 911827794) får serveringsløyve til sal av mat frå matvogn/telt. 
 
Løyvet gjeld måndag-laurdag i tida 11.00-18.00. Løyvehavar må til ein kvar tid avtale 
med grunneigar før sal tek til. 
 
Serveringsløyvet gjeld så lenge krav i serveringslova §§ 4 til 6 er oppfylt. 
 
Styrar for løyvet er Sapohn Suktamuk. 
 
Løyvet er gitt med heimel i serveringslova § 3. 
 
 
Vedtaket kan påklagast til kommunen. Klagefristen er 3 veker, rekna frå den dagen 
brevet kom fram til påført adressat. Det er tilstrekkeleg at klagen er postlagd innan 
fristen. Klagen skal sendast skriftleg til det organet som har gjort vedtaket. Vis til 
vedtaket du klagar over, den eller dei endringar du ønskjer, og dei grunnane du vil 
vise til i klagen. Dersom du klager seint, slik at det kan være uklårt for oss om du har 
klaga i rett tid, må du også oppgje datoen denne meldinga kom fram. 
 
 



 Side: 2 av 2 

 

 

 

 

 

Saksopplysningar: 
 
Den nyopna butikken Asia Matbutikk (org.nr 911827794) søkjer om serveringsløyve 
for matvogn/telt. 
Søknaden gjeld i utgangspunktet for areal utanfor butikk i Myklebustvegen 71, men 
det er munnleg opplyst at det også kan vere aktuelt andre stadar. 
 
Opningstida er måndag-laurdag i tida 11.00-18.00. 
 
Søkjar opplyser at dei har godkjenning frå Mattilsynet og godkjente lokalar. 
 
Styrar for serveringsløyvet er Saphon Suktamuk f. 21.12.81. Han har dokumentert å 
ha etablerarprøva. 
Skatteattest viser ingen avvik. 
 
Det er sendt brev til Skatt Midt vedkomande utvida vandelsvurdering for bedrift og 
styrar for løyve. Svar ligg endå ikkje føre. 
 
Politiet har ingen merknader til at løyve vert gitt. 
 
Ein næringsdrivande (serveringsstad) som driv servering på fast stad eller ved å 
reise rundt skal etter serveringslova ha løve (serveringslova § 3). Løyvet gir ikkje rett 
til å stå på kommunal eller annan person sin eigedom. Dette må serveringsstaden til 
ei kvar tid avtale med grunneigar. 
 
 
Vurdering og konklusjon: 
 
Asia Matbutikk vil med servering i matvogn/telt kome opp i ein aktivitet for 
matservering som fell inn under serveringslova- matservering i næring. Drivar av ein 
serveringsstad skal til ein kvar tid oppfylle krava i serveringslova noko som er 
naturleg å sette som vilkår for løyve. Når dette vert sett som vilkår vil ein eventuell 
merknad frå skatteetaten som ikkje fyller krava i serveringsløyve gjere at ein kan 
inndra løyvet. Asia Matbutikk fyller elles vilkåra og løyve vert imøtekome som 
omsøkt.  

 
 
 
 
 
Wenche Moltu  
       
 
 

 

 

 



 

 

Servicetorget 
 

 

 

 

Hotel Neptun 
 
Postboks 54 
6099 FOSNAVÅG 
 

 

DELEGERT VEDTAK 

  
 

Sakshandsamar: WM Saksnr. 2012/70 
Utvalssaksnr:  46/13 Arkiv: U63 
  Vedtaksdato: 05.08.2013 

                              

ENKELTVEDTAK – med klagerett i samsvar med forvaltningslova kap. 6 
 
 
 Søknad om å ta skjenkeløyve til Rådhusplassen 31.08. og 01.09.2013     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
 
Hotel Neptun får utvida skjentid og skjenkeareal som omsøkt for Makrellfestivalen. 
 
Løyvet vert gitt slik: 
Løyvet gjeld 31.08.2013 frå kl. 20.00 til 01.09.2013 kl. 02.00. 
Alkohol må vere konsumert 30 min etter skjenketida tek slutt. 
Løyvet gjeld rådhusplassen som omsøkt. 
Løyvet gjeld øl og vin. 
 
Vedtaket er gjort med heimel i alkohollova §§ 4-2 og 4-4. 
 
Vedtaket kan påklagast til kommunen. Klagefristen er 3 veker, rekna frå den dagen 
brevet kom fram til påført adressat. Det er tilstrekkeleg at klagen er postlagd innan 
fristen. Klagen skal sendast skriftleg til det organet som har gjort vedtaket. Vis til 
vedtaket du klagar over, den eller dei endringar du ønskjer, og dei grunnane du vil 
vise til i klagen. Dersom du klager seint, slik at det kan være uklårt for oss om du har 
klaga i rett tid, må du også oppgje datoen denne meldinga kom fram. 
 
 
Kopi: 
Norfjeldske Kontroll  7282 Bogøyvær 



 Side: 2 av 2 

 

Saksopplysningar: 
 
I samband med makrellfestivalen i tida 31.08-01.09.2013 vert det søkt om utvida 
skjenkeareal og skjenketid i tida 20.00 - 02.00. 
Skjenkeareale er på rådhusplassen og det er gitt løyve frå Anlegg og driftsavdelinga 
og Eigedomsavdelinga til å nytte arealet. 
Arrangør er Herøy Næringsforum v/ butikk og reiselivsgruppa. Hotel Neptun skal stå 
for matservering og sal av øl og vin. 
Arrangør står for godkjent vakthald der Securitas og frivillige lag og organisasjonar 
stiller. 
 
I Ruspolitisk handlingsplan heiter det at skjenketid fr ueareal er sett til kl. 01.00. 
 
Makrellfestivalen har vore ein tradisjon gjennom fleire år der det har vore gitt 
tilsvarande løyve ved Almenningskaia. 
 
 
Vurdering og konklusjon: 
Skjenkestadar kan ved enkelthøve få utvida skjenketid/skjenkeareal.  
Arrangementet her vert vurdert å vere eit slikt enkelthøve og løyve vert gitt som 
omsøkt. 
 
 
 
 
 
Wenche Moltu  
       
 
 

 

 

 



 

 

 

 

 

Servicetorget 
 

 

 

Fosnavåg Brygge 
 
Postboks 54 
6099 FOSNAVÅG 
 

 

DELEGERT VEDTAK 

  
 

Sakshandsamar: WM Saksnr. 2012/361 
Utvalssaksnr:  48/13 Arkiv: U63 
  Vedtaksdato: 05.08.2013 

                              

ENKELTVEDTAK – med klagerett i samsvar med forvaltningslova kap. 6 
 
 
 Søknad om utvida skjenketid f.o.m. 31.08.2013 t.om. 01.09.2013 til kl. 02:00     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
Fosnavåg Brygge får utvida skjenketid for uteareal som omsøkt under Maritim 
sommarfestival. 
Skjenketida vert sett til kl. 02.00 natt til laurdag (01.09.2013) og gjeld 
øl og vin. 
Alkoholhaldig drikk skal vere konsumert 30 min innan 02.30. 
 
Vedtaket er gjort med heimel i alkohollova § 4-4 
 
Vedtaket kan påklagast til kommunen. Klagefristen er 3 veker, rekna frå den dagen 
brevet kom fram til påført adressat. Det er tilstrekkeleg at klagen er postlagd innan 
fristen. Klagen skal sendast skriftleg til det organet som har gjort vedtaket. Vis til 
vedtaket du klagar over, den eller dei endringar du ønskjer, og dei grunnane du vil 
vise til i klagen. Dersom du klager seint, slik at det kan være uklårt for oss om du har 
klaga i rett tid, må du også oppgje datoen denne meldinga kom fram. 
 
 

Kopi:  

Norfjeldske Kontroll  7282 Bogøyvær 

 



 

 Side: 2 av 2 

 

Saksopplysningar: 
 
Fosnavåg brygge har skjenkeløyve for restauranten inne og uteområde. På arealet 
ute er skjenketida sett til kl. 01.00. I samband med Makrellfestivalen søkjer 
Fosnavåg brygge om utvida skjenketid for eksisterande uteområde til kl. 02.00 den 
1. september.. 
Søknaden gjeld for øl og vin. 
 
Makrelfestivalen har vore ein tradisjon gjennom fleire år og det har vore gitt 
tilsvarande utviding av løyve tidlegare år. 
 
Vurdering og konklusjon: 
Skjenkestad kan etter søknad utvide skjenketida ved spesielle høve. Arrangementet 
i sentrum vert vurdert å vere ein slikt enkelthøve og løyve vert gitt som omsøkt. 
 
 
 
 
 
 
 
Wenche Moltu  
       
 

 

 

 



 

 

Servicetorget 
 

 

 

 

Andreina Carolina Gutierrez 
 
Koparstadvegen 26 
6098  

Sakshandsamar: LU Saksnr. 2013/918 
Utvalssaksnr:  43/13 Arkiv: U63 
  Vedtaksdato: 15.07.2013 

                              

ENKELTVEDTAK – med klagerett i samsvar med serveringslova § 27 
 
 
 SERVERINGSLØYVE - Det Lille Hjørnet     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
 
Det Lille Hjørnet (org. 91193442) får serveringsløyve til sal av mat frå lokale i 
Holmefjordvegen 26, 6090 Fosnavåg. 
 
Løyvet gjeld måndag - fredag i tida 09.00 – 18.00. Laurdag og søndag i tida 11.00 – 
17.00. 
 
Serveringsløyve gjeld så lenge krav i serveringslova §§ 4 til 6 er oppfylt. 
 
Styrar for løyvet er Andreina Carolina Gutiêrrez. 
 
Løyvet er gitt med heimel i serveringslova § 3. 
 
 
 
Dette vedtaket kan påklagast. Klagefristen er 3 veker. Klaga skal vere skriftleg og  
grunngjeven. Klaga sendast til Herøy kommune, pb 274, 6099 Fosnavåg. 
 

 

 

 



 Side: 2 av 3 

 

 

 

Saksopplysningar: 
 
Det Lille Hjørnet (org. 911934442) søkjer om serveringsløyve i lokale i 
Holmefjordvegen 26.  
Driftskonsept: kafe/ konditori.  
Serveringa skal foregå innandørs. Lokalet har 42 sitjeplassar. 
Lokalet er innreia med diskar og vitriner plassert i vinkel frå inngangsdøra og mot 
sitjeplanane kor all servering vil foregå. Kundane kan kome inn og umiddelbart sjå 
alt dei har å tilby, all mat vil bli plukka og servert av betjeninga bak disken. Kundane 
kan så gå og setje seg ved eitt av dei mange borda i resten av lokalet.  
 
Bygget er oppført i rein betong og gipsplater, einaste rømningsveg er inngangsdøra. 
Ved enden av diskane heng det ein brannslange og eit brannslokkingsapparat.  
 
Lokalet har tidlegare vore brukt til sama føremål.  
 
 
Søkjar opplyser at ho har gitt Mattilsynet naudsynte opplysningar om foretaket. Ikkje 
fått nokon tilbakemelding i saka. 
 
Styrar for serveringsløyvet er Andreina Carolina Gutièrrez, f. 07.02.1986. Ho har 
innlevert dokumentasjon på etablerarprøva.  
Skatteattest syner ingen avvik.  
 
Det er sendt mail v/ Skatteoppkrevjar til Skatt Midt ad mva opplysningar. Svar ligg 
enno ikkje føre.  
 
Polititet har ingen merknader til at løyvet vert gitt.  
 
 
 
Vurdering og konklusjon: 
 
Det Lille Hjørnet er ein serveringsstad og fell under serveringslova-  matservering i 
næring. Drivar av ein serveringsstad kal til ein kvar tid oppftlle krava i serveringslova 
noko som baturleg å sette som vilkår for løyvet. Når dette vert sett som vilkår vil ein 
eventuell merkand frå skatteetaten som ikkje fyller krava i serveringsløyve gjere at 
ein kan innda løyve. Det Lille Hjørne fyller elles vilkåra og løyve vert imøtenkomen 
som omsøkt.  
 
 
 
 
 
 
Wenche Moltu Lene Utseth 
       Sakshandsamar 

Servicetorget 
 

 

Mørebygg AS  
Stålshaugen 10  
6065  ULSTEINVIK 

Sakshandsamar: LU Saksnr. 2012/2482 
Utvalssaksnr:  44/13 Arkiv: 611 
  Vedtaksdato: 16.07.2013 

                              

Kjøp av gnr 26 bnr 200 Leinøy    

 
Med heimel i Herøy kommune sitt delegasjonsreglement og intern delegasjon frå 
rådmannen, vert det gjort slikt 
 
 
Vedtak: 
 

1. Herøy kommune sel gnr. 26 bnr. 200 på Leinøy som bustadtomt til Mørebygg 
AS. 
 

2. Kjøpesummen for eigedomen er taksert til kr. 550 000,-  I tillegg kjem 
tilkoblingsgebyr, omkostningar til oppmåling og frådeling, tinglysing og 
heimelsoverdraging.  
 

3. Kjøpar plikter å bygge ut eigedomen i samsvar med gjeldande plan- og 
vedtekter innan 2 år, rekna frå dato for heimelsoverdraging.  
 

4. Salet forøvrig vert å gjennomføre i tråd med underteikna kjøpekontrakt. 
 
 
 
 
 
 

 

 

 

 



 

 Side: 2 av 2 

 

 
Vedlegg: 
 

1. Faktura 
 

 
Saksopplysningar: 
 
Mørebygg AS søker 12.06.2013 om å få erverve Herøy kommunes eigedom gnr. 26 
bnr. 200 på Leinøy som bustadtomt.  
 
 
Eigedomen 
Eigedomen er oppmålt og frådelt som eige gards- og bruksnummer. Eigedomen er 
regulert til bustadføremål, jf. reguleringsplan for Indre Leine, reguleringsendring 
vedteke 05.02.2009, F-sak 07/09, for meir informasjon om reguleringsplan finn ein 
her:  
http://webplan.heroy.kommune.no/webplan/plan/1515/199301/187 
 
 
Vurdering og konklusjon: 
 
Mørebygg AS får erverve gnr. 26 bnr. 200 på Leinøy. Det er ikkje registrert andre 
søkarar til eigedomen.  
Skøyte med vedlegg vert innsendt til tinglysing så snart faktura er betalt. 
 
 
 
 
 
 
 
 
 
 
 
 
 
Wench Moltu      Lene Utseth 
Avdelingsleiar     Sakshandamar 
 

  
  

 

 

http://webplan.heroy.kommune.no/webplan/plan/1515/199301/187


 

 

 

Servicetorget 
 

 

«MOTTAKERNAVN»  

»  

DELEGERT VEDTAK 

  
 

Sakshandsamar: SF Saksnr. 2013/498 
Utvalssaksnr:  39/13 Arkiv: 611 
  Vedtaksdato: 14.06.2013 

                              

Nils Gunnar Valde og Andre Moldskred - kjøp av bustadtomt gnr. 45 bnr. 161 i 
Dragsund.    

 
Med heimel i Herøy kommune sitt delegasjonsreglement og intern delegasjon frå 
rådmannen, vert det gjort slikt 
 
 
Vedtak: 
 

1. Herøy kommune sel gnr. 45 bnr. 161 i Dragsund som bustadtomt til Nils 
Gunnar Valde og Andre Moldskred. 
 

2. Kjøpesummen for eigedomen er kr. 200 pr m2. I tillegg kjem omkostningar til 
oppmåling og frådeling, tinglysing og heimelsoverdraging.  
 

3. Kjøpar plikter å bygge ut eigedomen i samsvar med gjeldande plan- og 
vedtekter innan 2 år, rekna frå dato for heimelsoverdraging.  
 

4. Salet forøvrig vert å gjennomføre i tråd med underteikna kjøpekontrakt. 
 
 
 
 
 
 

 

 

 

 



 Side: 2 av 2 

 

Vedlegg: 
 

1. Giro 
 

 
 
Saksopplysningar: 
 
Nils Gunnar Valde og Andre Moldskred søkte 06.06.13 om å få erverve Herøy 
kommunes eigedom gnr. 45 bnr. 161 i Dragsund som bustadtomt. 
 
Andre interessentar 
Det er ikkje registrert andre interessentar til eigedomen.  
 
 
Eigedomen 
Eigedomen er oppmålt og frådelt som eige gards- og bruksnummer. Eigedomen er 
regulert til bustadføremål, jf. reguleringsplan av 02.10.1978 for Dragsund.  
 
 
Vurdering og konklusjon: 
 
Nils Gunnar Valde og Andre Moldskred får erverve gnr. 45 bnr. 161 i Dragsund. Det 
er ikkje registrert andre søkarar til eigedomen.  
 
 
 
 
 
 
 
 
 
 
 
 
 
Wenche Moltu     Susann Fosnavåg 
Servicetorgleiar     Sakshandsamar 
 

 



 

 

Servicetorget 
 

 

 

 

Stiftinga Herøyspelet 
 
Pb. 274 
6099 FOSNAVÅG 

Sakshandsamar: LU Saksnr. 2013/115 
Utvalssaksnr:  42/13 Arkiv: U63 
  Vedtaksdato: 26.06.2013 

                              

ENKELTVEDTAK – med klagerett i samsvar med alkohollova § 1-16 
 
 
 Svar på søknad om skjenkebevilling - enkeltanledning/ambulerende     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
 
Stiftinga Herøyspelet får ambulerande løyve ved premierefest for Herøyspelet 
06. juli 2013, ved Herøy kulturhus, Festsalen. 
 
Løyvet gjeld alkohol i varegruppe 1 og 2 i tida 20.30 – 02.00. 
 
Ann Margareth Slåttelid vert godkjent som skjenkestyrar. 
 
Gebyr for løyvet vert kr. 280,-. Faktura vert ettersendt. 
 
Vedtaket er gjort med heimel i alkohollova § 4-5. 
 
 
Dette vedtaket kan påklagast. Klagefristen er 3 veker. Klaga skal vere skriftleg og 
grunngjeven. Klaga sendast til Herøy kommune, pb 274, 6099 Fosnavåg. 
 
 

 

 

 

 



 Side: 2 av 2 

 

 

Kopi: 

Herøy og Sande lensmannskontor Pb 505 6067 ULSTEINVIK 

Nordfjeldske kontroll v/Thor Olav Myhre 7282 Bogøyvær 

 

 

Saksopplysningar: 
 
Stiftinga Herøyspelet søkjer om ambulerande løyve i samband med premierefest for 
Herøyspelet. Søknaden gjeld alkohol i gruppe 1 og 2 (øl og vin). 
 
Søknaden gjeld 06.07.2013 i tida 20.30. -02.00. Skjenkestad er i Herøy kulturhus 
sine lokale, Festsalen. 
 
Totalt 150 deltakarar ved arrangementet. 
 
Skjenkestyrar ved arrangementet er Ann Margareth Slåttelid. Kontaktperson er John 
Andre Nærø.  
 
 
Vurdering og konklusjon: 
 
Søknaden vert imøtekome. Arrangementet er lukka lag i samband med premierefest 
for Herøyspelet, og fyller dermed krava sett i alkohollova § 4-5. 
 
 
 
 
Erlend Krumsvik Lene Utseth 
Rådmann      Sakshandsamar 
 
 

 

 

 



 

 

Servicetorget 
 

 

 

Ninakafe AS 

v/Nina  Hansen-Lampinen 
 
Postboks 227 
6099  Fosnavåg 

Sakshandsamar: WM Saksnr. 2012/2083 
Utvalssaksnr:  37/13 Arkiv: U63 
  Vedtaksdato: 13.06.2013 

                              

ENKELTVEDTAK – med klagerett i samsvar med forvaltningslova kap. 6 
 
 
 Serverings- og/eller skjenkebevilling     

 
Med heimel i Herøy kommune sitt delegasjonsreglement – ”Delegasjon til 
administrasjonen” § 3 pkt. 1, vedteke K-sak 91/02, og intern delegasjon frå 
rådmannen, vert det gjort slikt 
 
Vedtak: 
 
Ninakafe AS får utvida areal for serveringsløyve til også å gjelde uteservering som 
omsøkt. 
 
Løyvet gjeld f.o.m 13.06.2013 og så lenge der ligg føre avtale om bruk av arealet. 
 
Løyvet er gitt med heimel i serveringslova § 3. 
 
 
Vedtaket kan påklagast til kommunen. Klagefristen er 3 veker, rekna frå den dagen 
brevet kom fram til påført adressat. Det er tilstrekkeleg at klagen er postlagd innan 
fristen. Klagen skal sendast skriftleg til det organet som har gjort vedtaket. Vis til 
vedtaket du klagar over, den eller dei endringar du ønskjer, og dei grunnane du vil 
vise til i klagen. Dersom du klager seint, slik at det kan være uklårt for oss om du har 
klaga i rett tid, må du også oppgje datoen denne meldinga kom fram. 
 
 
 

 

 

 



 Side: 2 av 2 

 

 
Saksopplysningar: 
 
Ninakafe AS med org.nr. 998596718 serveringsløyve i lokale i Holmsildgt 1. Det vert 
no søkt om endringar – at løyvet også skal gjelde uteareal på fortau. 
 
Ninakafe AS har søkt Anlegg- og driftsavdelinga om bruk av arealet og løyve ligg 
føre. Løyvet er midlertidig og føresetnaden er at bord og stolar vert plassert så nær 
inn til bygget som råd er slik at det er sikra trygg ferdsel for fotgjengarar. Bord og 
stolar må takast inn om kvelden, 
 
 
Vurdering og konklusjon: 
 
Ninakafe AS har løyve og der føreligg løyve til bruk av areal. Søknad vert 
imøtekomen som omsøkt. 
 
 
 
 
 
Wenche Moltu  
       
 

 

 

 



 

 

 

 

Servicetorget 
 

 

Roy Yngve Sandmo  
  
6076  MOLTUSTRANDA 

Sakshandsamar: LU Saksnr. 2013/387 
Utvalssaksnr:  38/13 Arkiv: 611 
  Vedtaksdato: 14.06.2013 
    

                              

Kjøp av bustadtomt 45/158 i Dragsund    

 
Med heimel i Herøy kommune sitt delegasjonsreglement og intern delegasjon frå 
rådmannen, vert det gjort slikt 
 
 
Vedtak: 
 

1. Herøy kommune sel 45 bnr. 158 i Dragsund som bustadtomt til Roy Yngve 
Sandmo. 
 

2. Kjøpesummen for eigedomen er kr. 200 pr m2. I tillegg kjem omkostningar til 
oppmåling og frådeling, tinglysing og heimelsoverdraging.  
 

3. Kjøpar plikter å bygge ut eigedomen i samsvar med gjeldande plan- og 
vedtekter innan 2 år, rekna frå dato for heimelsoverdraging.  
 

4. Salet forøvrig vert å gjennomføre i tråd med underteikna kjøpekontrakt. 
 
 
 
 
 
 
 

 

 

 



 

 Side: 2 av 2 

 

Vedlegg: 
 

1. Faktura 
 

 
Saksopplysningar: 
 
Roy Yngve Sandmo søker 06.06.2013 om å få erverve Herøy kommunes eigedom 
gnr. 45 bnr. 158 i Dragsund som bustadtomt.  
 
 
Eigedomen 
Eigedomen er oppmålt og frådelt som eige gards- og bruksnummer. Eigedomen er 
regulert til bustadføremål, jf. reguleringsplan av 02.10.1978 for Dragsund.  
 
 
Vurdering og konklusjon: 
 
Roy Yngve Sandmo får erverve gnr. 45 bnr. 158 i Dragsund. Det er ikkje registrert 
andre søkarar til eigedomen.  
 
 
 
 
 
 
 
 
 
 
 
 
 
 
Wenche Moltu     Lene Utseth 
Servicetorgleiar     Sakshandsamar 

	DS 34/13 Kjøp av gnr 26 bnr 200 Leinøy 16.07.2013 00:00:00
	Kjøp av gnr 26 bnr 200 Leinøy

	DS 35/13 Nils Gunnar Valde og Andre Moldskred - kjøp av bustadtomt gnr. 45 bnr. 161 i Dragsund. 14.06.2013 00:00:00
	Nils Gunnar Valde og Andre Moldskred - kjøp av bustadtomt gnr. 45 bnr. 161 i Dragsund.

	DS 36/13 Svar på søknad om skjenkebevilling - enkeltanledning/ambulerende 26.06.2013 00:00:00
	Svar på søknad om skjenkebevilling - enkeltanledning/ambulerende

	DS 37/13 Serverings- og/eller skjenkebevilling 13.06.2013 00:00:00
	Serverings- og/eller skjenkebevilling

	DS 38/13 Kjøp av boligtomt. 45/158 Dragsund 07.06.2013 00:00:00
	Kjøp av boligtomt. 45/158 Dragsund


